
Cearta agus 
Ceiliúradh 
i Béal Feirste
Cois Cuain
L. 7

“Cuirfear polaitíocht
Uí Chadhain ar an
gclár in athuair” :
Aindrias Ó 
Cathasaigh
L. 15

TÁ sé a thuairisciú go
bhfuil Údaráis Mhíleata
SAM ag ligean do chean-
nairí de chuid an Talaban
bogadh gan srian chun go
mbeidh siad ábalta freastal
ar chainteanna síochána in
Kabul, príomhchathair na
hAfganastáine. 

Is leid é sin go bhfuil rial-
tas Obama ag iarraidh
deireadh a chur leis an
chogadh agus go bhfógró-
far go poiblí go bhfuil siad
ar son cainteanna
eadarascáin.  Tá sé ráite ag
Uachtarán na hAf-
ganastáine, Hamid Karzai,
go bhfuil a rialtas i mbun
cainteanna leis an Talaban
le “tamall maith anuas.”

SAM “ag cuidiú
le cainteanna
Afgan-Talaban” 

Tá Uachtarán Veiniséala,
Hugo Chavez, i mbun turas
seacht dtír, an Rúis agus an
Iaráin san áireamh.
Tuigtear go bhfuil sé ag iar-
raidh tancanna a chean-
nach agus banc ‘dénáisiú-
nach’ a bhunú leis an Rúis. 

Tá ar a laghad €5 bhilliún
caite ag Veiniséala ar airm
de dhéantús na Rúise le trí
bliana anuas.

Freisin, tá sé dearbhaithe
aige go bhfuil siad “go fóill
ag obair ar chúrsaí núi-
cléacha leis an Rúis.”

Chavez sa Rúis

Baill Fhine Gael, Damien English T.D., Seanadóir Liam Twomey, Michael Noonan T.D. agus Brian Hayes T.D. ar a mbealach
chun an Roinn Airgeadais le linn na seachtaine faoi choinne athbhreithniú réamh-bhuiséad ar fhigiúir na Roinne.

Ceathrar fear ar mhisean
PHOTO. MARK STEDMAN/PHOTOCALL IRELAND

“Ró-dhéanach do go leor daoine,
ach iontach do na daoine óga”
Fós ag fanacht ar
Aonad d’Fhiobróis
Chisteach ó bhí
1994 ann

Meadhbh Ní Eadhra

TÁ sé geallta anois go mbeidh aonad nua
d’othair le fiobróis chisteach (cystic
fibrosis), tógtha faoi mhí Aibreáin 2012.
Tá an ráta is airde ar domhan den tin-
neas seo againn agus an t-ionchas saoil

is isle dóibh siúd a bhfuil an galar orthu. 
Táthar ag rá go nglacfaidh sé 18 mí an

t-aonad a thógáil. Bhí an t-aonad seo
ceaptha a bheith tógtha siar sa bhliain
1994, i ndiaidh go bhfuair an dara líon is
airde daoine riamh bás ón ngalar.

“Tá sé thar am don Aonad seo a bhei-

th tógtha san ospidéal d’othair le fio-
bróis chisteach,” a deir Joe Lawlor, fear
óg 23 bliain d’aois as Contae Loch Gar-
man, a bhfuil fiobróis chisteach air féin.
“Tá sé ró-dhéanach do go leor daoine,
ach beidh sé iontach do na daoine óga.”

Ar lean ar leathanach 2

Cumann CLG
lán-Ghaeilge le
bunú i mBÁC
Meadhbh Ní Eadhra

TÁ pleananna ar bun i láthair na
huaire chun Cumann CLG lán-
Ghaeilge a bhunú i mBaile Átha
Cliath. Is é Ciarán Mac
Fhearghusa, iar-Oifigeach
Gaeilge ar Aontas na Mac Léinn
in Éirinn, duine de na daoine atá
ag stiúradh an togra nua. 

Le linn cruinniú a bhí ar siúl
oíche De Céadaoin i gClub Chon-
radh na Gaeilge, ag a raibh
naonúr i láthair, socraíodh go
gcuirfear tús le traenáil ar an
gCéadaoin seo chugainn i bPáirc
an Fhionnuisce ag 7in. 

Táthar ag súil go mbeidh cead
acu páirc Choláiste Mhuire, atá
suite taobh le Páirc an Fhion-
nuisce, a úsáid amach anseo.
Beidh foireann do dhaoine fásta
á chlárú i gcomórtas an chontae
do 2011 agus táthar ag lorg cead
páirt a ghlacadh i gComórtas
Peile na Gaeltachta 2011 chomh
maith. Bhíodh cumann CLG lán-
Ghaeilge ann i mBaile Átha Cliath
blianta ó shin, sé sin foireann
Choláiste Mhuire, ach tháinig
deireadh leis sin thart ar15 bliain
ó shin. 

Ar lean ar leathanach 7

Baineann Gaelscéal úsáid  
as Gaelspell agus Ceart, bogearraí

a chabhraíonn le litriú agus 
gramadach na Gaeilge, 
www.cruinneog.com

“Ró-dhéanach
do go leor
daoine, ach
iontach do na
daoine óga”

Ar lean ó leathanach a haon

Tá tréimhsí fada caite ag
Joe in Ospidéal Naomh Uin-
seann i mBaile Átha Cliath ó
bhí sé ina pháiste. 

Chaith sé seachtain ann le
déanaí sa bharda ard-
spleáchais, ina raibh beirt
seanfhear taobh leis agus
triúr eile freisin. 

Mar gheall ar na
drochchoinníollacha sa
bharda, agus mar gur chuala
sé go raibh seans ann go
mbeadh fríd urlacain
gheimhridh ag briseadh
amach san ospidéal, chuaigh
sé abhaile. 

Dá mbeadh aonad
speisialta ann do dhaoine le
fiobróis chisteach, a deir sé,
gach seans go mbeadh sé in
ann fanacht san ospidéal
agus an chóireáil chuí a
fháil.

Tá sé ráite go mbeidh 34
leaba san aonad.

“An cheist agus an imní a
bheadh ormsa ná an mbeidh
34 leaba ann d’othair le fio-
bróis chisteach nó an úsáid-
fidh an t-ospidéal an t-aonad
nua d’othair eile freisin,” a
deir an tUasal Lawlor. 

Nuair a bhí an t-aonad le 8
leaba á thógáil san ospidéal
in 2007 (críochnaíodh in
2009 é), bhí easaontas ann
idir an t-ospidéal agus Fei-
dhmeannacht na Seirbhíse
Sláinte (HSE), mar go raibh
lucht an ospidéil ag iarraidh
an t-aonad a úsáid d’othair
nach raibh ag fulaingt le fio-
bróis chisteach.

“Dúirt an HSE leis an
ospidéal nach bhféadfadh
siad sin a dhéanamh agus
gur aonad d’othair le fiobróis
chisteach amháin a bhí i
gceist,” a mhíníonn Joe.

Is é Ospidéal Naomh Uin-
seann an t-ionad atreoraithe
(referral) náisiúnta do
dhaoine le fiobróis chis-
teach. 

Bhí agóid le bheith ar siúl
inniu lasmuigh den ospidéal
mar gheall nach raibh rud ar
bith ag tarlú maidir leis an
aonad, ach cuireadh ar ceal é
nuair a gealladh go mbeadh
tógáil ag tosú laistigh de 24
uair an chloig.

Iascach agus dhá Eastát
Fáitill le díol i gConamara
Treasa Bhreathnach

TÁ trí abhainnchóras (river
system) le díol i gceantar
Chonamara mar aon le cearta
iascaigh agus foghlaeireachta.
Is iad sin Iascach Chasla agus
Fhormaoil (abhainnchóras
Chasla), Eastát Fáitill  (sporting
estate) Chroimghlinne agus
Eastáit Fháitill Bhaile na hAb-
hann.  

Is é Michael McDonagh as
Cill Cholgáin an príomh-scair-
shealbhóir sa dá chomhlacht
ar leo na trí abhainnchóras. Is
iad Crumlin Fisheries Ltd agus
Costello Fermoyle Fisheries an
dá chomhlacht sin.  

Deir Terry Gallagher, bainis-
teoir Costello Fermoyle Fish-
eries atá ag bainistiú na dtrí
abhainnchóras le hos cionn
deich mbliana, “Is le Michael
McDonagh na trí abhain-
nchóras seo ó lár na 90í agus cé
gur cheannaigh sé ar dtús iad
chun suim in iascaireacht a
mhúscailt ina chuid páistí, níl
sé nó siad á n-úsáid a dóthain
le déanaí agus mar sin rinne sé
cinneadh iad a dhíol.”  

Tá praghas measta de €2
mhilliún ar na trí chóras a
cheannach nó d’fhéadfaí East-
áit Fáitill  Chroimghlinne agus
Bhaile na hAbhann a chean-
nach le chéile ar €1 mhilliún nó
fiú Eastát Fáitill Chroimgh-
linne a cheannach ar phraghas
de €900,000.  Ar Iascach
Chasla agus Fhormaoil agus
Eastát Fáitill Bhaile na hAb-
hann is iad na cearta iascaigh
agus foghlaeireachta atá ar díol
ach in Eastát Fáitill Chroimgh-
linne tá roinnt 213 acra ar díol
chomh maith.  

Tá na trí abhainnchóras seo
ar an margadh le timpeall
bliana agus iad faoi bhain-
istíocht Iascach Chasla agus
Fhormaoil leis na blianta.  Níl
cead ach slatiascaireacht a
dhéanamh ar na trí cinn d’ab-
hainnchórais agus ritheann an
séasúr slatiascaireachta ó thús
mhí an Mheithimh go
deireadh mhí Mheán Fómhair.  

In Iascach Chasla agus Fhor-
maoil (abhainnchóras Chasla)
tá os cionn 30 loch agus
abhainn Chasla féin ar fhad
5.65 ciliméadar agus a bhfuil
droim draenála de 51 cil-

iméadar cearnach ann.  Bíonn
iascach rialta do bhradán agus
breac in ocht gcinn den 30 loch
agus is ann atá ceann de na
pobail breac farraige is láidre
san Eoraip.  Roinnt de na
lochanna sa chóras seo atá ar
díol ná Loch Ghleann Mhac
Muirinn, Loch Mhuiceanach,
Loch Fhormaoil, agus Loch
Sheanabhain.

Ó 2001 i leith san iascach seo
tá forbairt ar siúl chun an
ghnáthóg a athshlánú agus
táthar ag úsáid gorlann éisc
fhiáin (fish hatchery) agus
boscaí goir chun táirgeadh na
n-iasc a spreagadh.   Go dtí seo
tá sé measta acu go bhfuil an-
rath ar an gcóras seo chun stoic
éisc san abhainnchóras seo a
neartú.  

Tá Eastáit Fáitill Chroimgh-
linne lonnaithe in Indreabhán
agus píosa beag de in abhain-
nchóras Bholuisce sa Spidéal
agus leis, tá 6,100 acra de
chearta iascaigh agus fogh-
laeireachta thar limistéar de
8,700 acra.  Tá córas
Chroimghlinne íochtarach
déanta suas de thrí mhíle d’ab-
hainn ar féidir iascach uirthi

agus cheithre loch agus tá tá
iascach á dhéanamh ann ó lár
an 19ú haois déag.  Ní dhear-
nadh mórán iascaigh ar na
cúig loch uachtaracha síos trí
na blianta de bharr fadhbanna
le bealach isteach chucu.  

Tá an 3.5 acra de ghairdíní
atá fós ceangailte leis an Crum-
lin Lodge san áireamh, chomh
maith le teachín agus cróite.
Cuid de na lochanna atá mar
chuid den abhainnchóras seo
ná Loch Chonga Beag agus
Mór, agus Loch Fada.  Is breac
den chuid is mó a ndéantar ias-
cach orthu sa chóras seo ach tá

roinnt bláthán (grilse) ann
chomh maith.  Ba é athair
pósta phríomhamhránaí Roxy
Music Brian Ferry, Patrick Hel-
more, iaruinéir Crumlin Lodge
agus nuair a dódh i dtine é a
scrios an Lodge dódh na taifid
uile iascaigh chomh maith ach
tá sé measta gurb é 300 an
ghabháil slaite in aghaidh na
bliana.  

Tá an t-eastát seo lonnaithe
ar Choimpléasc Phortaigh
Chonamara agus dá bharr is
limistéar speisialta caomhan-
tais é.  

In Eastáit Bhaile na hAb-

hann agus na Tulaí tá 11.86 cil-
iméadar d’aibhneacha, agus
431.18 acra de lochanna.
Chomh maith leis an gcóras
seo tá os cionn  11,000 acra de
chearta foghlaeireachta.  Tá an
abhainnchóras seo lonnaithe i
gCoimpléasc Phortaigh
Chonamara chomh maith.
Cuid de na lochanna ar an
gcóras seo ná Loch na nOileán,
Loch na Tulaí agus Loch Ros a’
Mhíl. 

Tá staitisticí de ghabháil
slaite ar fáil d’Iascach Chasla
agus Fhormaoil agus d’Eastát
Bhaile na hAbhann.  Is é Terry
Gallagher bainisteoir lánaim-
seartha Costello and Fermoyle
Fisheries le triúr fostaithe go
páirtaimseartha.  Deir Terry,
“Tá muid ag súil nach mbeidh
aon athrú ar fhostaíocht nuair
a dhíoltar na habhainnchórais
ach mar a bhíonn i gcónaí, tá
an baol sin ann.” 

Má tá suim agaibh tuilleadh
eolais a fháil amach faoi na
habhainnchórais nó más mian
leat aon cheann de na hab-
hainnchórais a cheannach,
téigh i dteagmháil le Terry Gal-
lagher @ (091) 572196.

COMÓRTAS

AN CHÉAD DUAIS 

2 Thicéad Deireadh Seachtaine d'Oireachtas na Samhna 

AN DARA DUAIS

Ruball Trioball le Esther Gobl Uí Nualláin
(Buaiteoir Réics Carló 2010)

Ó Chósta go Cósta le Frank Reidy
(Buaiteoir Gradam Uí Shuilleabháin 2010)

AN TRÍÚ DUAIS

Máirtín Ó Direáin  NA DÁNTA
eag. Eoghan Ó hAnluain
Seanfhocla Chonnacht

Tomás Ó Máille & Donla uí Bhraonáin

Gaelscéal atá ag déanamh urraíochta ar Chorn Uí Riada i mbliana.

An bhfuil a fhios agatsa cé a bhuaigh Corn Uí Riada sa bhliain 2007 i
gCathair na Mart?

Má tá freagra na ceiste agat líon isteach an fhoirm thíos agus seol ar
aghaidh í chuig: GGaaeellssccééaall,, BBaaiillee AArrdd,, AAnn SSppiiddééaall,, CCoo.. nnaa GGaaiill lliimmhhee

Freagra ____________________________________

Ainm ____________________________________

Seoladh ____________________________________

____________________________________

Ríomhphost ____________________________________

Fón ____________________________________

OIREACHTAS NA SAMHNA 2010
CILL AIRNE, CO. CHIARRAÍ

28 - 31 DEIREADH FÓMHAIR“Cosc ar Aontachtaithe a bheith mar
chuid den Chumann Lúthchleas
Gael”: McCausland
Meadhbh Ní Eadhra

ARDAÍODH ceisteanna faoin
gCumann Lúthchleas Gael an
tseachtain seo i dTionól
Thuaisceart Éireann. Chuir
Michelle McIlveen, DUP, ‘ceist’
ar an Aire Cultúir, Ealaíon agus
Fóillíochta, Nelson McCaus-
land, DUP, a thug le tuiscint go
bhfuil “cosc ar Aontachtaithe a
bheith mar chuid den Chu-
mann Lúthchleas Gael.”

Chuir ball de Shinn Féin
ceist air faoi chúrsaí iomá-
naíochta i dTuaisceart Aontro-
ma, agus lean McIlveen ar
aghaidh uaidh sin chun tuil-
leadh ceisteanna a chur faoi
bhunreacht agus rialacha an
CLG, a chuireann cosc ar Aon-
tachtaithe bheith mar chuid de
Chumann CLG nó cluichí
Gaelacha a imirt, dar léi.

“Cé gur féidir agus gur
cheart go mbeadh luach
ollmhór ag imeachtaí spóirt
dár margadh turasóireachta,
an roinneann an tAire mo
bhuairt maidir leis an

mbealach a bhfuil bac ar Aon-
tachtaithe bheith mar bhall
den CLG?” ar sí. 

“An iarrfaidh an tAire ar an
eagraíocht sin na rialacha do-
ghlactha atá acu a leasú
láithreach ionas gur féidir linn
an todhchaí ar cheart dúinn a
bheith á lorg do Thuaisceart na
hÉireann, a chur in iúl?”

D’fhreagair an tAire
McCausland, ag rá gur ceist an-
tábhachtach a bhí ardaithe ag
McIlveen.

“Tá tiomantas agus aithean-
tas ginearálta ann sa tsochaí
anois maidir le todhchaí roin-
nte agus níos fearr a chruthú
do Thuaisceart na hÉireann,”
ar sé. “Roimhe seo, mhol mé
proifisiúntacht agus éifeach-
tacht an CLG agus an bealach a
mbainistíonn siad an
eagraíocht agus a gcuid
imeachtaí. Aithním an táb-
hacht a bhaineann leis an CLG
do go leor daoine sa phobal,
agus an luach atá acu air. Ach
aontaím leat go bhfuil
deacracht ann, agus d’ardaigh

mé cheana é leis an CLG agus
le Spórt Thuaisceart Éireann.
Ní rud é seo atáim ag ardú den
chéad uair inniu. De réir riail
1.2, is í aidhm na heagraíochta
ná Féiniúlacht Náisiúnta in
Éirinn 32 contae a láidriú trí na
cluichí Gaelacha. Mar sin is gá
d’éinne ar mhaith leo cluichí
CLG a imirt a bheith ar son Éire
Aontaithe, rud nach ndéan-
fadh Aontachtaithe.”

D’fhógair Nelson McCaus-
land in 2007 gur chreid sé go
raibh “cogadh cultúrtha” ann
ó thuaidh.

Nelson McCausland, D.U.P, an
tAire Cultúir, Ealaíon agus
Fóillíochta.

Cumann CLG lán-Ghaeilge
le bunú i mBÁC

Ar lean ó leathanach a haon

Bhí Ciarán Ó Feinneadha,
iaroifigeach Gaeilge Bhord
Chontae Átha Cliath agus duine
a bhí mar chuid de sheanchlub
Choláiste Mhuire, i láthair ag an
gcruinniú Dé Céadaoin.

“Ó thaobh cumann Choláiste
Mhuire de, bhí muid teoranta
mar gur scoláirí amháin a bhí ar
an bhfoireann. Ní raibh a
ndóthain daoine san eangach
againn ach maidir leis an gclub
nua, tá deiseanna iontacha ann
do mhuintir na Gaeltachta ata
ina gcónaí i mBÁC, do lucht
ollscolaíochta, d’iarscoláirí na
nGaelscoileanna agus do
dhuine ar bith eile, bheith mar
chuid den fhoireann,” a deir sé.
“Nuair a bhí Cumann Choláiste
Mhuire againn bhain muid sult i
gcónaí as Comórtas Peile na
Gaeltachta agus tabharfaidh sé
sin spreagadh breise dúinn
foireann ó BhÁC a chur isteach
ar an gcomórtas arís. Is iontach
an smaoineamh é foireann nua
a bhunú agus ba chóir do
Ghaeilgeoirí na cathrach tacú
leis.”

Deir Mac Fhearghusa go
bhfuil siad “an-dáiríre faoi seo”

agus go mbeidh béim ar dul in
iomaíocht leis na foirne eile sa
chontae chun Craobh an Chon-
tae a bhuachan. 

“Ba mhaith linn gur cumann
é seo a bheidh ag feidhmiú ag
gach aoisghrúpa, gach leibhéal
agus i ngach cód,” ar sé. “Cé go
bhfuil muid ag tosú le peil
ghaelach is cuid de phróiseas
céimiúil é agus beidh ról lárnach
ag iománaíocht agus camó-
gaíocht sa chumann. Beidh
comórtas seachtar an taobh á
reáchtáil againn ar an Satharn
an 27 lá de mhí na Samhna in
Ollscoil Chathair Bhaile Átha
Cliath (UCD) chun spéis a
chruthú sa chumann agus le
himreoirí a mhealladh.”

Tá sé d’aidhm acu comórtas
ar leith a reáchtáil do na mná
agus comórtas eile do na fir. 

Tá fáilte roimh Ghaeilgeoirí
fud fad na tíre foireann a chlárú.
Beidh réalta nó pearsa mhór
ann leis an gcomórtas agus an
cumann a sheoladh go
hoifigiúil, agus beidh tuilleadh
faoi sin amach anseo.

Tá fáilte roimh mholtaí
d'ainm an chumainn agus is
féidir dul i dteagmháil leo ag
cumannclg@gmail.com.

Treasa Bhreathnach

SHEOL grúpaí pobail as
Gaeltacht Thír Chonaill, faoi
chúram Guth na Gaeltachta,
litir oscailte chuig an
Taoiseach agus an Tánaiste ar
an 24 Lúnasa maidir le staid na
Gaeltachta.  

Sa litir oscailte seo bhí siad
ag iarraidh ar an rialtas
glacadh leis na moltaí uile de
chuid an Chomhchoiste Dála i
leith na Straitéise 20 Bliain don
Ghaeilge agus gan glacadh le
moltaí na
Roinne
Airgeadais i leith
na Gaeilge sa
tuarascáil
‘Tosaíochtaí
Infheistíochta Inf-
reastruchtúir 2010-
2016’.  

Tá sé molta sa
tuarascáil seo go
ngearrfar buiséad
caipitil Roinn na Gaeltachta ó
€105 milliún i mbliana go €30
milliún in 2016.  

Is é Oifig an Taoisigh Brian
Cowen a d’fhreagair an litir ar
dtús ar an 25 Lúnasa.  Seoladh
litir chuig Guth na Gaeltachta
ag rá leo gur tugadh faoi deara
an méid a bhí á mholadh acu
agus gur iarr an Taoiseach ar a

Roinn an litir úd a chur ar
aghaidh chuig an Aire Gnóthaí
Pobail, Comhionannais agus
Gaeltachta Pat Carey chun an
scéal a mheas.  

Ar an 24 Meán Fómhair a
d’fhreagair Oifig an Tánaiste

litir Ghuth na Gaeltachta ag
glacadh buíochais as an litir
agus ag rá, “Cuirfear bhur litir
ar a súile don Tánaiste a
luaithe is féidir.”

Thug an tAire Gaeltachta Pat
Carey freagra ar an litir chéan-

Cumarsáid na Roinne le pobal
na Gaeltachta i scríbhinn

na ar an 27 Meán Fómhair agus
é ag rá go bhfuil gach a bhfuil
ráite sa litir tugtha faoi deara
aige.  Deir sé sa litir nach mbei-
dh cinneadh críochnúil déanta
faoin gClár um Infheistíocht
Chaipitil go dtí lá ná cáinais-
néise.  Deir sé chomh maith
faoi thuairisc an Chomh-
choiste Oireachtais um
Ghnóthaí Ealaíon, Spóirt,
Turasóireachta, Pobail,
Tuaithe agus Gaeltachta i leith
na Straitéise 20 Bliain don
Ghaeilge, “Tá súil agam cead
an Rialtais a fháil go luath
chun Straitéis chríochnúil a
fhoilsiú.” 

Mar fhocail scoir sa litir a
seoladh chuig na Ranna Stáit
an chéad lá riamh deir na grú-
paí pobail éagsúla as Gaeltacht
Thír Chonaill, “Glacann muid
leis go bhfuil muid i
ndrochstaid eacnamúil faoi
láthair agus go bhfuil gá le
ciorruithe a dhéanamh i
gcaiteachas an Stáit ach ní
fhanfaidh slánú na Gaeilge sa
Ghaeltacht le cúrsaí eacna-
maíochta domhanda.”

GAEILGE LABHARTHA 
SAN EARNÁIL OIDEACHAIS

€

BNP ar
ais sa
nuacht ó
thuaidh 
Anton Mac Caba

TÁ páirtí faisisteach Shasana,
an BNP (British National
Party), ar ais sa nuacht ó
thuaidh. Bhí baill ag scaipeadh
bileoga taobh amuigh de
pháirc peile Glentoran in oirt-
hear Bhéal Feirste. 

Labhair eagraíochtaí lean-
tóirí an chlub go láidir ina n-
éadan.

Bíonn an BNP agus grúpaí
faisisteacha eile gnóthach ó
thuaidh ó am go chéile. Tá lári-
onad glaonna ag an BNP i
nDún Dónaill ar imeall oirt-
hear Bhéal Feirste. Cúpla
seachtain ó shin, bhí an BNP ag
scaipeadh bileoga i Latharna.

Bhí deichniúr ag agóid
taobh amuigh den Chomhairle
an mhí seo caite.

Sa samhradh, bhí an British
People’s Party ag cur suas
greamán i mBéal Feirste. An
mhí seo caite, bhí cruinniú ag
an National Front i gCúil
Raithin. Cúpla bliain ó shoin,
bhí an White National Party
gnóthach fá Thuaisceart Aon-
trama. Ba ag scaipeadh bileoga
a bhíodh.   Tá líonra beag fai-
sisteach i gCo. Aontroma agus
fá Chúil Raithin le blianta.
Scaoileadh amach liosta ball-
raíochta an BNP i mbliana. Ba i
gCo. Aontroma a bhí tromlach
na mball ó thuaidh.  Tá fai-
sistigh Shasanacha i gcónaí ag
iarraidh comhcheangal a
dhéanamh le dílseoirí. Bhí
Johnny Adair ón UDA, agus an
LVF, bainteach leo. Ach tá siad-
san imeallaithe. 

Fadhb atá ag na faisistigh ná
gur den dara glúin de bhunadh
Caitliceach na hÉireann iad
thart ar 50% de chomhaltaí an
BNP. 

Cosc Chomhairle ar
Chathal Ó Searcaigh cáinte 
Anton Mac Cába

CHÁIN iar-fheisire parlaiminte
Comhairle Buirge Dhún Geanainn
agus Thír Eoghain Theas as oíche
filíochta leis an bhfile Cathal Ó
Searcaigh a chur ar ceal. 

Ba de bharr litreach gan ainm
chuig dhá pháipéar áitiúla a tharla. 

Dúirt Bernadette McAliskey, iar-
fheisire Lár Uladh, gur chuir ar thar-
la an-imní uirthi: “Sílim gur ábhar
mór buartha é gur cuireadh an
léamh ar ceal de bharr gearán
anaithnid amháin chuig nuachtán
áitiúil. 

Coinníodh duine amach de bharr
réamhchlaonta daoine áirithe, duine
nach gcuirtear ina leith nó
gníomhartha coirpeacha nó sárú
beartanna mar a bhaineann le
cosaint leanaí. Diúltaíodh tráthnóna
le file den scoth do phobal Dhún

Geanainn. Diúltaíodh a chearta don
bhfile.”

Bhí Ó Searcaigh lena chuid
filíochta a léamh i leabharlann an
bhaile an 7 Deireadh Fómhair mar
chuid den Lá Náisiúnta Filíochta.
Scríobh duine a thug ‘Concerned
Dungannon Library User’ air féin
chuig dhá nuachtán áitiúla: “Dar
liom go bhfuil sé millteanach easur-
ramach do na tuismitheoirí agus na
cúramóirí uilig a chuireann an dua
orthu féin a bpáistí a thabhairt chuig
Leabharlann Dhún Geanainn. 

Is é an t-aon rud atá ag cur imní
orm ná clú Leabharlainne Dhún
Geanainn. Ar na filí uilig go dtioc-
fadh leis an Chomhairle a roghnú
don Lá Náisiúnta Filíochta, piocann
siad eisean.”

Dúirt urlabhraí thar ceann na
Comhairle nach raibh rud ar bith le
rá acu.

Ciorruithe Tionóil
Anton Mac Cába

TÁ an Páirtí Daonlathach Aon-
tachtach ag moladh go gciorró-
faí líon na gComhaltaí den
Tionól Reachtach ó 108, mar
atá anois ann, go 75. Tá siad ag
moladh, leis, go gciorrófaí líon
na rannóg go hocht gcinn, ó 12.

Maidir leis an líon Comhal-
taí, tá an DUP ag glacadh leis
nach mbeidh ach 15
toghcheantar ann. Tá rialtas na
Breataine le hatarraingt a
dhéanamh ar thoghcheantair
ar fud na Ríochta Aontaithe.

Dúirt urlabhraí thar ceann
an DUP go bhfuil an líon ran-
nóg atá ann faoi láthair ann le
go mbeadh dóthain aireachtaí
ann don uile pháirtí. Tá an
Tionól chomh mór agus atá le
go mbeadh suíocháin ag lei-
théidí dhílseoirí an PUP agus
an UDP, agus Comhghuail-
líocht na mBan. “Níl cuid acu
ann níos mó,” arsa an t-
urlabhraí. “Is ceist luach ar
airgead anois é. Tá dosaen ran-
nóg níos mó ann ná áit ar bith
eile. Bheadh Tuaisceart Éire-
ann ábalta feidhmiú le
seisear.”

Ní ceist airgid amháin é ach
ceist éifeachta, dar leis an DUP:
“Mar shampla, is faoin Roinn
Comhshaoil atá an phleanáil,
agus is faoin Roinn Forbartha
Réigiúnaí atá an phleanáil
fhad-téarmach. Tá sé riach-
tanach socruithe a dhéanamh
idir rannóga le go ndéanfaí
rudaí.” Bheadh an DUP sásta
fáil réidh leis an Roinn Cultúir,

Ealaíon agus Fóillíochta, ain-
neoin gur acu atá an aireacht.

Tá an DUP ag déanamh na
moltaí i gcomhthéacs an
mheathlaithe: “Tá gnáth-
dhaoine ag cailleadh postan-
na. Táimid ag iarraidh ar
dhaoine cur suas le socruithe
garbha. Caithfidh an rialtas
sampla a thabhairt.”

Bheadh na moltaí cinnte ar
aimhleas páirtithe beaga.
Bheadh siad ar aimhleas an
DUP féin. De réir anailíse ó
Nicholas Whyte, saineolaí ar
chúrsaí toghchánaíochta ó
thuaidh, chaillfeadh an DUP sé
shuíochán. 

Ní chaillfeadh Sinn Féin ach
triúr ar a mhéid, ach seans
maith acu gan bheith ach
ceann amháin thíos. Tá an
DUP anois 10 suíochán chun
tosaigh ar Shinn Féin, é ar an
pháirtí is mó. Faoi na moltaí
nua, bheadh Sinn Féin fá chúig
nó sé suíochán den DUP. Thab-
harfadh sin seans níos fearr do
Shinn Féin an Chéad-Aireacht
a fháil.

Bheadh na moltaí ina
mbuille trom don SDLP.
Chaillfeadh sé cúig nó sé
shuíochán.  Tá 16 suíochán ag
an pháirtí. Dá gcaillfeadh sé an
tríú cuid, nó níos mó, bheadh
na ceisteanna faoi
inmharthanacht práinneach.

Níl Sinn Féin sásta glacadh
le moltaí an DUP ina n-iom-
láine. Dúirt urlabhraí go raibh
dóigheanna eile ann le
hairgead a shábháil: “Tá an
struchtúr mar atá anois ann le

huileghabhálacht a chothú. Ba
cheart bheith iontach cúra-
mach faoin dóigh go mbain-
tear dó.”

Dúirt urlabhraí thar ceann
an SDLP nach raibh fadhb acu
ó thaobh prionsabal le cuid de
na moltaí. “Tá amhras orainn
faoin bhunchúis atá ag moltaí
an DUP,” arsa an t-urlabhraí.
“Tá siad ag iarraidh úsáid a
bhaint as cúrsaí mar atá le
Comhaontú Aoine an Chéasta
a scrios.”

Tá dhá rialtas eile déabh-
lóidithe sa Ríocht Aontaithe.
In Albain tá 129 feisire, 15 aire,
agus daonra 5.2 milliún. Sa
Bhreatain Bheag tá 60 comhal-
ta tionóil, deich n-aire, agus
daonra trí mhilliún.

Costas Maireachtála na
hÉireann ardaithe
Treasa Bhreathnach 

D’ARDAIGH an costas
maireachtála in Éirinn
leathchéatadán anuraidh dar
le figiúirí nua de chuid na
Príomh-Oifige Staidrimh.  

Is iad na hathruithe is mó i
seirbhísí agus ábhair ná gur
ardaigh oideachas le 9.5%,
d’ardaigh tithíocht, uisce, leic-
treachas agus fuinneamh le
8.5% agus cumarsáid le 2.9%.  

Deir siad chomh maith gur

tháinig titim ar chostais alcóil,
éadaí agus bróga agus troscán,
trealamh agus cothabháil
tithe.  Thit praghsanna
tomhaltóirí le 0.1% an mhí seo
caite.  

Mar fhreagra ar na figiúirí
seo tá Comhlachas Ghnóthas
Beag agus Meánmhéide na
hÉireann (ISME) ag glaoch ar
an rialtas chun smacht a
choinneáil láithreach ar na
costais ar féidir leo smacht a
choinneáil orthu.  

Cathal Ó Searcaigh

Oireachtas
na Samhna

Príomhfhéile na nGaelPríomhfhéile na nGael

Amhránaíocht ar an Sean-Nós
Damhsa ar an Sean-Nós

Lúibíní & Agallamh Beirte

Scéalaíocht & Dreas Cainte

Seisiúin & Seimineáir

Togha an cheoil agus an chomhluadair
Bí Linn! Beidh fáilte romhat!

33 mianadóir slán sábháilte arís
Meadhbh Ní Eadhra

SÁBHÁLADH an 33 mianadóir
a bhí sáinnithe sa tSile ar
feadh os cionn dhá mhí, an
tseachtain seo, agus bhí ceil-
iúradh ar bun ann, le teagh-
laigh agus cairde na
mianadóirí iontach sásta gur
tháinig gach duine slán. 

Ba é Luis Urzua an
mianadóir deireanach a sáb-
háladh, i ndiaidh 22 uair an
chloig a caitheadh ag sábháil
na mianadóirí eile. Gach leath
uair an chloig nó mar sin de
bhí mianadóir ag teacht aníos
ón talamh i gcapsúl miotail.
D’éirigh leis na mianadóirí

maireachtáil deich seachtaine
i dtollán dorcha fliuch i ndi-
aidh gur tharla titim isteach ar
an 5 Lúnasa. Chaith na fir go
léir spéaclaí gréine speisialta
chun cosaint a thabhairt dá
súile ón solas nádúrtha, i ndi-
aidh dóibh tréimhse chomh
fada sin a chaitheamh sa dor-
chadas iomlán. 

Tugadh chuig ospidéal
machaire ag an mian iad
láithreach le haghaidh scrú-
duithe agus eitlíodh thart ar
leath acu chuig ospidéal
réigiúnach sa bhaile is gaire,
Copiao. Tá ag éirí go maith le
formhór na mianadóirí ach tá
sileacóis, tinneas ina mbíonn

Ceiliúradh 
sa tSile!

sé deacair análú mar gheall go
bhfuil damáiste déanta do na
scamhóga ón deannach, ar
bheirt de na mianadóirí. 

Ní féidir an tinneas seo a
leigheas. Chomh maith leis
sin, tá dianchóireáil antaib-

heathach á fáil ag duine eile
de na fir, le haghaidh
drochniúmóine. 

Beidh beirt eile ag dul faoi
scian le haghaidh ionfhabhtu-
ithe fiacla an-tromchúiseach
ar fad. 

Meastar gur chosain an
oibríocht tarrthála thart ar €15
milliún. Rinne Uachtarán na
Stát Aontaithe Barack Obama
cur síos ar an dtarrtháil mar
inspioráid agus ardú croí do
dhaoine ar fud an domhain.

Yonni Barrios, mianadóir sa
tSile, lena máistreás, Susana
Valenzuela, a tháinig slán ar i
rith na seachtaine. (PIC. AP)

Luis Urzua, an mianadóir Sileach deireanach a tháinig slán i rith na seachtaine. (PIC. AP)

Iosrael: Stát Giúdach?
Meadhbh Ní Eadhra

TÁ caibinéad Iosrael i ndiaidh
leasú conspóideach arAcht
Chathróireacht na tíre a
dhéanamh. 

Mar thoradh air seo, caith-
fidh gach uile dhuine nach
Giúdach iad agus atá ag lorg
saoránachta sa tír, móid
dílseachta a thógáil d’Iosrael
mar “Stát Giúdach agus daon-
lathach.” 

Chuaigh an bille tríd le 22
vóta in aghaidh 8 gcinn, agus
anois táthar ag fanacht ar
Pharlaimint Knesset le
faomhadh a thabhairt dó. 

Vótáil na hAirí ó Pháirtí an
Lucht Oibre, chomh maith le
páirtí an phríomh-aire féin,
páirtí Likud, in aghaidh an
bhille. 

Níl tionchar ag an mbille seo
ar Ghiúdaigh, ag a bhfuil ceart
lonnú in Iosrael agus saorá-
nacht a lorg faoi dhlí an
toraidh. 

Is Palaistínigh den chuid is
mó a mbeidh tionchar ag an
mbille orthu, agus ar oibrithe
eachtrannacha. 

Agus é ag labhairt faoin
leasú, dúirt Príomh-Aire Ios-
rael, Netanyahu, go mbeadh
ar éinne ar mhaith leo bheith
ina nIosraelach, glacadh leis
gur stát Giúdach atá ann
chomh maith leis an  daon-
lathas.

Deir Ahmed Tibi, atá ina
bhall den pháirtí Knesset agus

ar Arab Iosraelach é, go bhfuil
cumhacht Yisrael Beiteinu,
páirtí den eite dheis, ag dul i
bhfeidhm ar an rialtas.

“Níl tír ar bith eile ar
domhan a chuireann brú ar a
gcuid saoránach móid
dílseachta a thógáil d’idé-
eolaíocht sheicteach,” ar sé.
“Tá sé cruthaithe ag Iosrael
nach bhfuil siad cothro-
maíoch, agus nach bhfuil siad
daonlathach ach amháin i
dtreo na nGiúdach.”

Le déanaí, bhí Netanyahu
ag iarraidh go mbeadh ar na
Palaistínigh Iosrael a aithint
mar stát Giúdach, mar chuid
de chomhaontú síochána, ach
ar ndóigh dhiúltaigh cean-
nasaíocht na bPalaistíneach
dó seo.

An Iodáil 
leis an
Afganastáin a
fhágáil 
faoi 2014
AGUS aidhm an chogaidh
ag éirí níos doiléire, an
seans go mbeadh bua
míleata iomlán ar an Tala-
ban ag laghdú agus líon na
marbh ag méadú i gcónaí,
tá sé fógartha ag an Iodáil
nach mbeidh siad ag
leanúint leis ach go 2014.

Tá sé ráite ag Aire
Gnóthaí Eachtrannacha na
tíre, atá ina ball de NATO,
go dtosóidh siad ar a gcuid
trúpaí a tharraingt amach
as an tír an samhradh seo
chugainn.

Dar leis an chlár ama atá
leagtha amach, fágfaidh
breis is 3,000 saighdiúir
Iodálach an Afganastáin
faoi 2014. 

Tá lucht anailíse san
Iodáil ag rá, áfach, nach
bhfuil sé cinnte nach dtioc-
fadh athrú ar an scéala seo,
ar an ábhar go bhfuil an
cinneadh seo ag teacht
agus gan ach  cúpla lá caite
ó fuair ceathrar saighdiúirí
Iodálacha bás in ionsaí
buama sa tír. 

Cailleadh 34 saighdiúir
de chuid na hIodáile sa
chogadh ó bhí 2004 ann. 

Binyamin Netanyahu

Taithí Oibre Sé Mhí
Tá Údarás na Gaeltachta ag tairiscint sé mhí taithí oibre 

do dhuine chun cabhrú leo leabhrán eolais a chur le chéile i
dtaca le scéimeanna fostaíochta sa Ghaeltacht. 

Is duine go bhfuil cáilíochtaí/taithí aige/aici i gcúrsaí 
riaracháin, cumarsáide, cur i láthair agus poiblíochta agus atá

anois ag lorg taithí chun na scileanna sin a úsáid san ionad
oibre atá á lorg.

Seol C.V. roimh am scor ar an 
Aoine, 22 Deireadh Fómhair 2010 chuig:

An Feidhmeannach Acmhainní Daonna & Forbartha Foirne
Údarás na Gaeltachta, Na Forbacha, Co. Na Gaillimhe

Rphost: p.oconghaile@udaras.ie   Teil: 091 503100    

Comharthaíocht Chonspóideach
ach fáilte roimh an Mhòd
Anton Mac Cába

NÍL iomrá ar an chonspóid a
bhí níos luaithe i mbliana agus
an Mòd (Oireachtas na hAl-
ban) ar siúl an tseachtain seo
in Inbhir Theòrsa i nGallaibh
na hAlban. Tá daoine a bhí
glan in éadan comharthaí i
nGaeilge na hAlban ag cur
fáilte roimhe. 

Bhí an Comhairleoir John

Rosie ón mbaile go láidir in
éadan na gcomharthaí. Chuir
sé “coilíneachas Gaelach” i
leith Chomhairle na Gàidheal-
tachd. Dar leis go bhfuil an-
fháilte roimh an Mhòd. Bhí
achan duine ag baint suilt as.
“Bhí mé ag cuid de na
coirmeacha ceoil agus d’éirigh
go hiontach maith leo,” ar
seisean. “Níl fadhb dá laghad
leis.” Bhí áthas air na cuairte-

oirí a fheiceáil. 
Tá Gallaibh ar an chontae is

faide ó thuaidh in Albain. Tá
cuid den phobal den bharúil
gur dúchas Lochlannach, ní
Gaelach, atá acu. Dhiúltaigh
Comhairle Phobail Inbhir Ùige
(baile lámh le hInbhir Theòr-
sa) deontas a thabhairt don
Mhòd. Ag an chruinniú céan-
na bhí raic faoi chomharthaí
bóthair i nGaeilge na hAlban.

Dúirt an Comhairleoir Morri-
son go raibh an contae “inun-
dated by some geriatric Gaelic
people from Inverness and
Edinburgh since 1881.” Dar leis
nár labhair duine ar bith i
nGallaibh Gaeilge ach “old
grannies.”

Spreag an chonspóid faoi na
comharthaí feachtas ar líne ag
Gaeil le gan an Mòd bheith in
Inbhir Theòrsa. 

Gaeltacht na hAlban

Na Gearmánaigh Ghaelacha 
Anton Mac Cába

TÁ aithne ag Gaeil na hAlban
ar Andreas Wolff, tuairisceoir
ag BBC Alba agus Radiò nan
Gaedhal in Earra-Ghàidheal
agus Loch Abar. Is Gearmá-
nach le Gaeilge na hAlban é,
agus gan é ina aonar.

“Tá aithne agam ar chúigear
déag (Gearmánach) ar a laghad
go bhfuil líofacht Ghaeilge na
hAlban acu,” ar seisean. 

Is é an chúis atá leis seo ná
go bhfuil cuid mhór de thrai-
disiúin na Gearmáine caillte.
D’fhág an Dara Cogadh Mór
ceangal idir an cultúr Gearmá-
nach agus an Naitseachas. Mar

sin, bhí Gearmánaigh óga ar
thóir cultúir: “Tá an cultúr
Gaelach chomh láidir sin, le
hamhráin agus scéalta, go
bhfuil sé tarraingteach acu.”

Tháinig Andreas ar an
chultúr mar go mbíodh an
teaghlach ar saoire in Albain.
Agus é 17 chaith sé seal ar scoil
lámh le Glaschú, le snas a chur
ar a chuid Béarla. Bhí múin-
teoir as Eilean Bharraigh ann, a
rinne rud beag Ghaeilge na
hAlban a theagasc dó. 

Nuair a d’fhág sé an ollscoil,
rinne sé cúrsaí ar Sabhal Mòr
Ostaig ar an Oileán
Sgitheanach. Tá sé anois ina
chónaí ar a’ Choingheal,

sráidbhaile lámh leis an Ob. 
Múineann sé rang Ghaeilge

na hAlban ar an sráidbhaile.
Ceolann sé i gcór Gaeilge. Tá
colún míosúil Gaeilge aige ar
an Scottish Catholic Observer. 

Is Gearmánaigh iad an
dream eachtrannach is mó a
bhíonn ag tarraingt ar na ran-
ganna Gaeilge ag Sabhal Mòr
Ostaig. I mbliana, bhí triúr
Gearmánach ar an chúrsa lán-
aimseartha ann. 

Ba mhó sin ná an lion ó
Cheanada agus ó Stáit Aon-
taithe Mheiriceá, dhá thír mar
a bhfuil scata mór de shliocht
Gael na hAlban. Bhí 11 Gear-
mánach ar na cúrsaí gearra,

idir Cháisc agus samhradh. 
Ní de thaisme an tsuim seo,

dar leis an Dr Donald William
Stewart ó Ollscoil Dhún
Éideann. Rinne sé staidéar ar
an cheangal seo idir Gearmá-
naigh agus cultúr Gaelach.
Aimsíonn sé an chúis sa stair:
“Chuaigh rud éigin contráilte
sa 20ú céad, nuair a fuair na
Naitsithe, agus na cuman-
naigh ina ndiaidh, greim ar
chultúr phobal na Gearmáine.
Sílim go míníonn sin, chuig
pointe áirithe, cad chuige suim
ag oiread sin Germánach óg, ó
na seascaidí ar aghaidh, sa
chultúr agus sa cheol Ceil-
teach.”

Torthaí 
dearfacha i
Suirbhé na
Gaeilge i
gCeatharlach
Meadhbh Ní Eadhra

LÉIRÍONN réamhthorthaí
taighde ar Thaithí agus
Dearcaidh an Phobail i leith na
Gaeilge i gCeatharlach 2010 a
sheol an tAire Gnóthaí Pobail,
Comhionannais agus
Gaeltachta Pádraig Ó Ciardha,
T.D. Dé Luain, go bhfuil
tacaíocht an-láidir don
Ghaeilge i gCeatharlach. 

Seoladh na torthaí ag ócáid
san ionad ealaíne comhaim-
seartha VISUAL agus Amhar-
clann G.B. Shaw i gCeathar-
lach. Rinneadh an suirbhé ar
300 duine i rith an tsamhraidh
agus astu siúd, bhí 298, nó
99.3%, sásta páirt a ghlacadh
sa taighde. 

As an méid a cuireadh faoi
agallamh níor fhreagair ach
9.4% nach raibh Gaeilge ar bith
acu agus ina measc siúd bhí
5.5% nár rugadh in Éirinn. 

D’éiligh 90.7% díobh siúd a
ghlac páirt sa suirbhé go raibh
leibhéal éigin Gaeilge acu agus
50% den fhigiúr sin ag éileamh
go raibh cumas sa teanga acu. 

Léirigh na torthaí, freisin, go
bhfuil dearcadh an-dearfach i
leith na Gaeilge i gCeatharlach
le 79.1% díobh siúd a ceistíodh
a rá go bhfuil sí an-táb-
hachtach agus 89.5% a rá go
bhfuil siad i bhfabhar imeach-
taí agus gníomhaíochta chun
an teanga a chur chun cinn i

measc an phobail. 
Dúirt 83.5% díobh siúd a

ceistíodh gur mhian leo Ionad
Cultúir Ghaeilge a bheith i
gCeatharlach agus bhí 81% ag
éileamh níos mó Gaeilge a fhe-
iceáil agus a bheith in úsáid i
ngnólachtaí áitiúla. 

Rinne Coiste Taighde na
Gaeilge i gCeatharlach an
suirbhé i gcomhar le Glór
Cheatharlach i rith an
tsamhraidh. Chuir an
stiúrthóir, Fionnuala Ní
Mhórdha, oiliúint ar 18 oibrí
deonach le dul i mbun an
taighde. Is léachtóir sa Roinn
Tíreolaíochta, OÉ Mhaigh
Nuad í Fionnuala agus is ise a
chum an ceistneoir agus a
rinne anailís ar na torthaí.
Rinne Foras na Gaeilge
urraíocht ar an taighde. Deir
Bríde de Róiste thar cheann
Ghlór Cheatharlach go bhfuil
áthas an domhain orthu faoi
na torthaí. 

“Tá sé go hiontach ar fad go
bhfuil daoine chomh dearfach
i leith na Gaeilge agus go bhfuil
leibhéal cumais agus úsáid na
teanga an-ard i gCeatharlach,”
arsa Bríde. 

Dar le Emma Whitmore,
Oifigeach Forbartha na
Gaeilge, cabhróidh na torthaí
go mór le Glór Cheatharlach
agus clár gníomhaíochtaí agus
imeachtaí á reáchtáil acu
amach anseo.

Bréagchúirt Uí Dhálaigh Gael Linn 2010 fógartha!
Meadhbh Ní Eadhra

BEIDH Bréagchúirt Uí Dhálaigh ar siúl i
mbliana ar an Aoine, 5 Samhain 2010.
Eagraíonn Gael Linn an comórtas in onóir
Iar-Uachtarán agus IarPhríomh-Bhre-
itheamh na hÉireann, Cearbhall Ó
Dálaigh. Comórtas do mhic léinn tríú
leibhéal é, ach go háirithe dóibh siúd atá
ag déanamh staidéir ar an dlí.
Achomharc in aghaidh breith cúirte atá i
gceist agus bíonn sonraí an cháis ar fáil
roimh ré. Ceadaítear suas le ceathrar ar
gach foireann, agus ní gá do bhaill uile na
foirne a bheith ina mic léinn ar an
gColáiste Tríú Leibhéal céanna.  Áirítear
Óstaí an Rí agus an Cumann Dlí ina
gColáistí Tríú Leibhéal don chomórtas
seo. 

Reáchtálfar réamhbhabhtaí
Bhréagchúirt Uí Dhálaigh Gael Linn
maidin Dé hAoine, 5 Samhain 2010 in
Óstaí an Rí, Sráid Henrietta, Baile Átha
Cliath 1 agus reáchtálfar an chraobh sa
Chúirt Uachtarach os comhair breithiúna
an tráthnóna sin.   Bronnfar buantrófaí
Gael Linn agus seic €600 ar na buaiteoirí
agus seic €300 ar an bhfoireann a tha-
gann sa dara háit. Tá gach eolas faoi
Bhréagchúirt Uí Dhálaigh Gael Linn ar fáil
ó Sheán Ó Ceallaigh (01-6753299) nó ó
www.gael-linn.ie.   

An tOnórach Roderick Murphy, Breitheamh den Ardchúirt, ag tréaslú a mbua le foire-
ann Óstaí an Rí,  Niall Ó hUiginn agus Stiofán Ó hAinifidh, ag Bréagchúirt Uí Dhálaigh
2009.

Cúrsa in Obair Óige
Fetac Leibhéal 5

Mic Léinn agus Teagascóirí á lorg

Beidh cúrsa in Obair Óige á rith trí Ghaeilge i gceantar
Mhúscraí go luath.

Má tá spéis agat an cúrsa a dhéanamh, nó a bheith i do 
theagascóir ar an gcúrsa, déan teagmháil roimh 

22 Deireadh Fómhair 2010
le Rachel Ní Riada,

Údarás na Gaeltachta, Baile Mhic Íre, Co Chorcaí 
Rphost: r.niriada@udaras.ie Teil: 026 45366

nó le
Barra Ó Coistealbha, Óige na Gaeltachta 

Rphost: barry@onag.ie Teil: 091 506014.

Óige na Gaeltachta

Ceiliúradh mar mhodh stocaireachta
in úsáid ag Gaeil Bhéal Feirste
Caitlín Ní Ruanaidh i mBéal Feirste 

Draíocht, fir ghrinn, ceol,
damhsa Gaelach agus
Afracach, paella agus
Thai sicín; ní hé seo na
gnáth-mhodhanna sto-

caireachta. Ach is pobal ar leith iad
Gaeil Bhéal Feirste. 

Ceiliúradh agus gníomhaíocht an
stíl stocaireachta a d’úsáid na
Feirstigh ar an 10.10.10 in Aonach
Naomh Sheoirse i mBéal Feirste,
chun cur ina luí ar an rialtas nach
bhfuil dearmad déanta acu ar Acht na
Gaeilge.  Seo an dara bhliain i ndiaidh
a chéile a d’eagraigh POBAL (scáthea-
gras phobal na Gaeilge) an ócáid seo
chun gníomhú ar son an Achta. Bhai-
ligh os cionn dhá mhíle duine le
chéile ar an lá chun tacú leis an
fheachtas agus chun sult a bhaint as
an tsiamsaíocht iontach a bhí curtha
ar fáil fosta.  Thug an ócáid seo seans
don eagraíocht POBAL a chur i
gcuimhne do Rialtas na Breataine go
bhfuil sé ceithre bliana ó thug siad
gealltanas maidir le hAcht na Gaeilge,
agus chun an tAcht a chur i lár an
aonaigh ar níos mó ná bealach
amháin!,  

Is é Tuaisceart Éireann an t-aon áit i
measc na n-oileán nach bhfuil cosaint
reachtaíochta ann don
phríomhtheanga dhúchasach. 

Bhí foireann POBAL le feiceáil i rith
na hócáide, ag bailiú na gcéadta
sínithe don litir atá le cur ag POBAL
chuig Príomh-Aire na Breataine,
David Cameron, agus chuig an Leas-
Phríomh-Aire, Nick Clegg, ag éileamh
chearta Gael na sé chontae. 

Ach rinneadh neamhaird den ócáid
seo anuraidh, bliain curtha dínn agus
go fóill níl an tAcht faighte. Chuir
Gaelscéal ceist ar phríomhfhei-
dhmeannach POBAL, Janet Muller,
an raibh sí dóchásach cluas an rialtais
a fháil an uair seo? 

“De réir a chéile a thógtar

caisleáin,” a dúirt Janet. “Táimid ag
gníomhú ar son an Achta seo ó bhí
2003 ann, tá cuid mhór stocaireachta
déanta, an iliomad mórshiúlta is
imeachtaí eagraithe againn agus seo
an dara bliain i ndiaidh a chéile atá
ócáid mhór mar seo eagraithe againn.
Amharc ar an méid tacaíochta atá
faighte againn inniu, tá daoine anseo
ó gach cearn den tír, chan fiú ag
déanamh trácht ar an tacaíocht
idirnáisiúnta atá faighte againn fosta.
Buaileadh bob ar phobal na Gaeilge
nuair nach bhfuair muid an reach-
taíocht i ndiaidh Comhaontú Chill

Rimhín, níl muid ag dul i bhfolach,
leanfaidh muid ar aghaidh go mbain-
fimid ár gcuspóir amach.”

Gan trácht ar chluas rialtas na
Breataine, bhí cluasa na ndaoine i
láthair iontach tógtha ar an lá leis an
méid ceoil agus cainte a bhí le clois-
teáil san Aonach; doiligh a chreidb-
heáil an méid canúintí a chualathas
san áit, ó Ghaoth Dobhair go Cill
Airne á tháinig na sluaite. 

Rinneadh freastal ar chéadfaí na
nGael fosta leis an rogha bia a bhí le
fáil; crepes, burgair, neart milseán,
paella, agus mo rogha phearsanta
féin, an sicín Thai a chuir Caifé
Feirste ar fáil.  An t-aisteoir, Tony
Devlin, ó na cláir theilifíse ‘Marú’
agus ‘Seacht’ a bhí mar fhear a tí ar an
ócáid, a rinne éacht agus é gléasta go
snasta mar a bheadh lá os comhair na
cúirte aige! 

Eisean a chuir an tsiamsaíocht ion-
tach i láthair, ina measc:
Deartháireacha draíochta Fanzini,
Tura Atura an fear taobh thiar den
amhrán clúiteach sin “Tír gan Tean-
ga, Tír gan Anam”, Sorcas Bhéal
Feirste agus an réalta YouTube JJ Ó
Dochartaigh.  Ardán iontach a bhí
ann de thallann dhaltaí Choláiste
Feirste, le daoine ar nós Sheáin Uí
Chuinne (18) a d’aistrigh agus a chas
leagan Gaeilge d’amhrán clúiteach de
chuid Kings of Leon, “Tá do ghnéas

ar lasadh”. Más léiriú é seo ar thod-
hchaí na nGael, bhuel is cinnte gur
dea-chomhartha atá ann! 

Bhí deis cainte ag Gaelscéal le Séa-
mus Mac Séain  agus é i lár an aon-
aigh ag baint suilt as an cheiliúradh,
seo ceann de na gníomhaithe a bhu-
naigh Gaeltacht Bhóthar Seoighe
agus Cultúrlann MacAdam Ó Fiaich i
measc na gcéadta rud eile atá déanta
aige chun an Ghaeilge a neartú agus a
chothú i mBéal Feirste. Is cinnte go
raibh an ceannródaí seo thar a bheith
sásta leis an méid sin a bhí eagraithe
ag POBAL agus an méid daoine a tha-
caigh leis ar an lá:

“Léiriú atá ann ar an fhás atá i ndi-
aidh teacht ar an Ghaeilge sa Tuais-
ceart” a dúirt Mac Séain , “tá gréasán
na Gaeilge anseo inniu, ó na páistí
agus daltaí scoile, go tuismitheoirí,
múinteoirí, eagraíochtaí Gaeilge,
pobal labhartha na Gaeilge agus
daoine nach bhfuil Gaeilge ar bith acu
ach a thacaíonn lenár bhfís. Is cinnte
gur túr dóchais í an lá seo.”

“Maidir leis an Acht féin bhuel is
cinnte go bhfuil sé tábhachtach, nó tá
tábhacht ag baint le hachan gné de
shaol na Gaeilge. Ach an rud a
léiríonn an lá inniu, atá b’fhéidir níos
tábhachtai arís ná an Acht é féin, ná
nach bhfuil easpa reachtaíochta ag
gabháil bac a chur le fiontraíocht agus
gníomhaíocht na nGael.” 

Seimineár nua ag
tosú anocht i mBÁC
Meadhbh Ní Eadhra

CUIRFEAR tús le seimineár
darb ainm “Féiniúlacht,
Cultúr agus Teanga i Ré an
Domhanaithe” ag 7in
anocht in Óstán Davenport i
gCearnóg Mhuirfean i
mBaile Átha Cliath. 

Beidh sé ar siúl go dtí
9.30in agus i rith an lae
amáraigh ó 9rn go 4in tráth-
nóna.  I measc na n-aíonna
a bheidh i láthair ag an
seimineár tá an scríbhneoir
iomráiteach Tomás Mac
Síomóin, Daniel Bourgeois
atá ina cheannasaí ar Insti-
tiúid Beaubassin Moncton,
Gearóid Ó Tuathaigh atá ina
Ollamh le stair in Ollscoil na
hÉireann, Gaillimh, Thierry
Méniessier atá ina léachtóir
le fealsúnacht pholaitiúil in
Ollscoil Pierre Mendès-
France Grenoble agus
Peadar Kirby atá ina Ollamh
le polaitíocht idirnáisiúnta
agus riarachán poiblí, in
Ollscoil Luimnigh. 

Tabharfaidh Gearóid Ó

Tuathaigh léacht i
gcuimhne ar Nollaig Ó
Gadhra anocht, dar teideal
‘An Stát, an Fhéiniúlacht
Náisiúnta agus an Teanga:
Cás na hÉireann’. Maidin
amárach, cuirfidh an Dr.
Thierry Méinissier tús le
léachtaí an lae, agus beidh
seisiúin ceisteanna agus plé
ann ina diaidh.
‘Domhandú, Eacnamaíocht
agus Féiniúlacht: Cás na
hÉireann’ an teideal atá ar
an léacht a bheidh á tab-
hairt ag an Ollamh Peadar
Kirby ina diaidh sin, agus
‘Nua-Éireannachas -
Namhaid don Ghaeilge?’ a
bheidh á phlé ag Tomás
Mac Síomóin. 

Beidh neart plé agus
cainte i rith an tseimineáir
seo. Is iad an Meitheal
Straitéise, Taighde agus
Tionscnamh atá á reáchtáil,
i gcomhpháirt le Conradh
na Gaeilge, Comhar agus
Gael Linn, agus le cabhair ó
Fhondúireacht na Gaeilge
Teo. 

Seó mire le Deartháireacha Fanzini ó Chiarraí ag Cearta agus Ceiliúradh 

Ar mhaith leatsa
bheith ar an raidió?
Meadhbh Ní Eadhra

BEIDH cruinniú cinn bhliana
Raidió Rí-Rá ar siúl sa Halla
GMB, Coláiste na Tríonóide,
Baile Átha Cliath anocht ag a
seacht a chlog. Más spéis leat a
bheith páirteach sa chairt-
stáisiún Gaeilge seo, is deis
iontach é seo chun a leithéid a
dhéanamh. 

Cuireann na mílte duine
cluas rialta leis an stáisiún óige
ar-líne ag www.rrr.ie tríd an
bhliain ar fad agus beidh
Raidió Rí-Rá ag craoladh beo
ar an gcóras FM arís i mí an
Mhárta do Sheachtain na
Gaeilge 2011. 

Beidh cúpla seó á chraoladh
beo ar www.rrr.ie gach seach-
tain roimhe sin, mar sin má tá
spéis agat féin nó ag duine ar
bith le Gaeilge sna meáin chu-
marsáide, nó má tá duine ar
bith agaibh díreach ag iarraidh
bhur nguth féin a chloisteáil ar
an raidió, téigh i dteagmháil le
Raidió Rí-Rá! 

Tá an t-aon chairtstáisiún
Gaeilge do dhaoine óga sa tír
ar an bhfód le 3 bliana anuas

agus tá Raidió Rí-Rá ag dul ó
neart go neart gach bliain. 

Ní hamháin go raibh teacht
ag níos mó na milliún go leith
duine ar Raidió Rí-Rá agus é ar
FM i gcathracha ar fud na
hÉireann le linn mhí an Mhár-
ta in 2009 agus in 2010, ach tá
an-tóir ar na cláir fei-
dhmiúcháin de chuid an
stáisiúin ar na gutháin Nokia
agus ar an iPhone. 

Tá an cruinniú cinn bhliana
anocht oscailte d’éinne gur
spéis leo Raidió Rí-Rá agus tá
sé á reáchtáil mar chuid de
dheireadh seachtaine traenála
na mac léinn tríú leibhéal atá á
eagrú ag Conradh na Gaeilge,
Glór na nGael agus Aontas na
Mac Léinn in Éirinn (AMLÉ) i
gcomhpháirt le Seachtain na
Gaeilge agus Comhluadar.
Beidh píosa craice i gceist leis
an oíche, agus is seans iontach
é cruinniú Raidió Rí-Rá do
Ghaeilgeoirí óga bualadh le
chéile agus rud éigin nua a
fhoghlaim i dtaca le cúrsaí
raidió. 

Cuirfear sólaistí agus bia ar
fáil freisin.

Caighdeán Oifigiúil: Céim 3
CUIREADH tús leis an tríú
chéim den tréimhse comhair-
liúcháin den phróiseas
athbhreithnithe ar an
gCaighdeán Oifigiúil le
déanaí. Is féidir gach eolas a
fháil ar an suíomh gréasáin
www.pobail.ie/ie/Lar-Aon-

adAistriuchain. Tá  fáilte
mhór roimh aiseolas ón
bpobal maidir leis seo. Dé
Céadaoin 3 Samhain 2010, an
sprioc le haghaidh aigh-
neachtaí ar ábhar na tréimhse
seo, ‘Moltaí faoi na
huimhreacha.’ 



Scéal Báis:
Séamus Ó
Caisín
Le Maidhcín Dan Ó Droighneáin, Tuar
Beag, An Spidéal

SONNY Robert a thugaidís i mBaile na
hAille Buí air, ach mar Shéamus Cash
a bhíodh aithne againne air, agus nach
muid a dhéanadh an gáirí agus nach
againn a bhíodh an chraic ag éisteacht
leis na blianta siar istigh Tigh Pheadair
Mhóir agus Tigh Johnny Sheain agus é
ag cur síos ar a chuid eachtraí – ón Mol
Thuaidh anuas chomh fada le Boston,
agus soir chomh fada le Moscow.
Chaith sé seal freisin i White City
Shasana, áit a mbíodh sé páirteach i
rásaí gluaisteán; é ag inseacht dhúinn
go raibh sé sa gcéad áit i rása amháin, é
ag déanamh ar an líne, rothaí a ghlu-
aisteáin thrí thine, lasrachaí ag éirí san
aer, an slua féachana ag screadach
agus dhá ionad den bhriogáid dóiteáin
ag tíocht ina dhiaidh ag iarraidh na
lasrachaí a mhúchadh.

Mo bhrón tá lasair múchta inniu ar
bhóithrí Chois Fharraige mar tá Séa-
mus imithe ar shlí na fírinne, agus é
ina luí go suímreach i gcréafóig mhín
Reilig Chill Bhriocáin. Nach romhat a
bheas an fháilte ag do sheanchara
Johnny Chóil Mhaidhc, beannacht Dé
leis, agus nach ann a bheas an sean-
chas barúil agus sibh ag ól scallach i
gCathair na Glóire. Go raibh na grásta
ag lonnradh ar d’anam uasal anocht a
Shéamuis lách, cineálta,
neamhurchóideach Uí Chaisín ó
Bhaile na hAille Buí.

Seachtain um
Chuimsiú Sóisialta 
TÁ Comhairle Cathrach na Gaillimhe
ag cur Seachtain um Chuimsiú
Sóisialta chun cinn i mbliana ón 17
Deireadh Fómhair go dtí an 22
Deireadh Fómhair. Osclóidh Méara
na Gaillimhe, an Comhairleoir
Michael Crowe, féilire na n-imeach-
taí . Tá an tseachtain á heagrú mar
pháirt den Bhliain Eorpach um
Chomhrac na Bochtaineachta  agus
an Eisiaimh Shóisialta. I rith na
seachtaine beidh seimineár ar siúl
dar teideal “Living together in the
Community” in éineacht le Bráithre
na Carthanachta sa chathair. Ar an 20
Deireadh Fómhair cuirfidh an
Chomhairle Cathrach, in éineacht le
hIonad Scannánaíochta na Gail-
limhe, roinnt gearrscannán agus cláir
faisnéise faoi Chuimsiú Sóisialta ar
siúl, cosúil le ceann déanta faoin na
seanárasáin i Rathún. Is féidir tuil-
leadh eolais a fháil ó www.galwayci-
ty.ie nó is féidir glaoch a chur ar 091
536400.

Network 
Conamara -  líonra
do lucht gnó atá ag 
feidhmiú i 
gceantar 
Chonamara
Dearbhaile Flynn

AR an gCéadaoin, 6 Deireadh
Fómhair, cuireadh tús iontach le
“Network Conamara” – líonra do
lucht gnó atá ag feidhmiú i gceantar
Chonamara. Bhí an chéad chruinniú
den eagraíocht ar siúl in Óstán Chois
Fharraige agus d’éirigh go han-
mhaith leis. Bhí slua mór ann, níos
mó ná 75 duine. Dar le duine de na
heagraithe, Enda Folan, Bainisteoir
Réigiúnda, Computer Troubleshoot-
ers, Bearna, tá féidearthachtaí nua

gnó ann agus cuireadh cúrsaí gnó
chun cinn go mór.

Is é príomhaidhm an tionscnaimh
ná deis a chur ar fáil do gach gnó
(mór, beag nó trádálaithe aonair), as
gach earnáil (seirbhísí, fáilteachas,
sláinte agus déantúsaíocht) casadh
lena chéile agus aithne a chur ar a
chéile i suíomh neamhfhoirmiúil. Tá
na daoine a bhunaigh an tionscnamh
ag iarraidh a chur in iúl gurb é an
bealach is fearr chun gnó a

dhéanamh agus tacaíocht a thabhairt
dá chéile i gceantar Chonamara ná
seans a thabhairt do dhaoine labhairt
lena chéile, duine le duine. 

Mhínigh Darragh O’Connor, Bain-
isteoir Díolacháin, Imeachtaí agus
Comhdhálacha Óstán Chois Fhar-
raige, an tábhacht a bhaineann leis
an eagraíocht Network Conamara.
“Tá go leor gnólachtaí timpeall na
háite agus ní hamháin nach bhfuil a
fhios ag an bpobal i gcoitinne cad iad

na seirbhísí a chuireann siad ar fáil,
ní bhíonn a fhios ag a gcomhghlea-
caithe gnó.” 

Aithníonn Darragh cé chomh
riachtanach atá sé sa lá atá inniu ann
daoine “a gcuid gnó a dhéanamh
lena gcomharsana” agus ba é sin an
fáth gur eagraíodh an chéad chru-
innniú in Óstán Chois Fharraige. Is é
an t-óstán a rinne urraíocht ar an
imeacht chomh maith.

Chuir Enda Folan tús leis an gcru-
inniú trí leideanna a thabhairt i dtaca
le líonrú éifeachtach grúpaí. Mhol
Pádraig Ó hAoláin, Príomhfhei-
dhmeannach Údarás na Gaeltachta,
an tionscnamh agus, cé nach bhfuil
baint díreach ag an Údarás leis an
líonra, spreag sé iad leanacht den
obair agus cruinnithe a eagrú go rial-
ta.  Chuir Darragh O’Connor fáilte
roimh gach uile dhuine agus léirigh
sé na deiseanna a bheadh ar fáil ag
lucht an líonra a gcuid gnólachtaí a
chur chun cinn.

Léiríonn an suirbhé a rinneadh ag
an gcruinniú gurbh fhearr le daoine
go mbeadh cruinniú míosúil ar siúl
amach anseo ag 6in. Beidh suíomh
difriúil i gceist gach mí amach anseo
ionas go mbeidh deis ag gach uile
dhuine sárthaispeántas a dhéanamh
ar a ngnó. Beidh an chéad chruinniú
eile ar siúl i mí na Samhna agus tab-
harfar fógra do rannpháirtithe i
bhfad roimh ré.   Tá tuilleadh eolais
le fáil ar an suíomh idirlín LinkedIn:
www.linkedin.com.

CONNACHTA
NUACHT

Seoltar scéalta chuig:
nuacht@gaelsceal.ie

2 NUACHTRÉIGIÚNACH

Eamon Walsh: Iarrthóir
nua do Ghaillimh sa
chéad olltoghchán eile
Treasa Bhreathnach 

TÁ sé i gceist ag Eamon Walsh, fear
gnó as Áth Chinn i gContae na
Gaillimhe, seasamh sa chéad oll-
toghchán eile, mar neamh-
spleáiche nó mar chuid de pháirtí
an Lucht Oibre.  

Tá teagmháil déanta aige le
Páirtí an Lucht Oibre agus deir sé,
“Tá suim léirithe ag an bPáirtí
Lucht Oibre go seasfainn dóibh.
Beidh mé ag casadh leo i gceann
roinnt seachtaine chun ár
gcomhoiriúnacht a chinntiú.”

Deir Eamon, “Sílim go bhfuil
daoine tinn de pholaiteoirí mí-eiti-
ciúil ach ní dhéanfadh mise aon
gheallúint bréagach. Níl polaiteoirí
an lae inniu ag obair ar son leas an
phobail ach ar son a leasa féin agus

tá sé seo ag cur frustrachais orm.”  
Tá trí mhórcheist ar a mbeidh 

Eamon ag díríú.  Tá Eamon ag
obair le seirbhísí míchumais ar
feadh na mblianta agus mac aige
féin le míchumas intleachtach.
Síleann sé go bhfuil fadhbanna
uafásach sa chóras sláinte faoi
láthair, ní hamháin do dhaoine le
míchumas ach sa chóras sláinte do
na seanóirí agus seirbhíse Fiobróis
Chisteach (CF) freisin, i measc eile.  

Is úinéir gnó beag é de ‘Uilig
Technologies’.  Deir Eamon, “Ní
chuireann sé as dom é a admháil
go raibh muid ag streachailt leis an
ngnó le roinnt blianta agus tá a lán
de mo chairde a bhfuil
féinfhostaithe i gcruachás chomh
maith. Caithfidh muid níos mó
poist a chruthú sa tír.  Táim ag iar-

raidh duine éigin a thógáil ón dól,
ach tá an córas idirlíne ag FÁS
uafásach d’fhostóirí atá ag lorg fos-
taithe agus níl caighdeán na poist
ar fáil ar an suíomh idirlíon do
dhaoine dífhostaithe nach an
oiread. Caithfidh muid forbairt a
dhéanamh ar an earnáil taighde
agus forbartha de chuid na
hearnála teicneolaíocht chomh
maith,” a deir Eamon chomh
maith. 

Níl Eamon cinnte go fóill an
mbeidh sé san iomaíocht i nGail-
limh Thiar nó i nGaillimh Thoir.  Is
in Áth Cinn atá sé ina cónaí ach i
gcathair na Gaillimhe atá a gnó
lonnaithe.  Tá sé ag súl “go
dtapóidh daoine le duine éigin
nach bhfuil aon bhaint acu le stair
na polaitíochta sa tír.”

Tá “Information Mosaic” chun €1.1 milliúin a chuir ar fáil do OÉ Gaillimh tharr tréimhse 5 bhliana d’aois i gcomhar
taighde. Is feidhm an deontas  ná feabhas a dhéanamh ar fhorbairt córais sa ghrúpa “Enterprise Agility”  san Ionad
um Nuálaíocht agus Athrú Struchtúrach(CISC) in OÉ Gaillimh.

Ceolchoirm Scoil
Acla 23 Deireadh
Fómhair
BEIDH neart ceoil, canadh agus
damhsa ann nuair a bheidh ceol-
choirm Scoil Acla ar siúl sa Wave-
crest Hotel i Dumha Acha Acaill ar

23 Deireadh Fómhair, ag tosú ar a
8:00in. I measc na ndaoine a bheidh
ag glacadh páirte sa cheolchoirm
beidh Joe Burke agus Ann Conroy
Burke, Catherine McEvoy, Laoise
Kelly, Muireann Nic Amhlaoibh
(Danú), Liam Ó Scanláin agus banna
píob St. Laurence O’Toole. Tá ticéid
le fáil ach glaoch ar 098 47353.

Boicíní Bhóthar 
Kilburn
Treasa Bhreathnach 

BEIDH léiriúchán úr de chuid Taib-
hdhearc na Gaillimhe, Boicíní
Bhóthar Kilburn le feiceáil ar stáitse
an Druid ón 19 – 23 Deireadh
Fómhair.   Is leagan Chonamara é seo
den dráma a d’aistrigh Mícheál Ó
Conghaile, is í Lara Campbell an
stiúrthóir. Is cliar aitheanta d’ais-
teoirí a bheidh ag tabhairt faoin
dráma úr seo, Peadar Cox agus Bren-
dan Murray.  Beidh beirt eile de na

haisteoirí a bhí le feiceáil i gcarach-
tair sa scannán ‘Kings’ páirteach sa
dráma seo chomh maith; Brendan
Conroy a bhuaigh gradam IFTA i
2008 dá ról mar aisteoir tacaíochta sa
scannán agus Donncha Crowley a bhí
ag glacadh páirt Shay sa scannán.  

Duine eile den chliar ná John
Keane a tugadh isteach chun an
pháirt a bhí Máirtín Jeaimsí ceaptha a
dhéanamh a thógáil.  Is de bharr
drochshláinte a tharraing Máirtín
Jeaimsí amach as an dráma seo a
dhéanamh. Díríonn an scannán seo
ar seisear fear óg ó Chonamara a
d’fhág an baile i 1975 agus a thug
aghaidh ar Londain.  Ní go dtí cúig

bliana ina dhiaidh sin a d’fhill duine
acu abhaile arís – i gcónra.  Ar lá a
shochraide cásanna a chairde lena
chéile agus faigheann muid amach
faoin gcaidreamh casta a bhí
eatarthu.   Is scéal lán le greann agus
le tragóid é seo a thugann léargas ar
shaolta iad siúd a d fhreastal ar an
mbád bán gan tásc ná tuairisc orthu ó
shin.  Is féidir tuilleadh eolais a fháil
faoin seó seo trí ghlaoch ar Thaibhd-
hearc na Gaillimhe @ (091) 562024
nó ríomhphost a sheoladh chuig
eolas@taibhdhearc.com.

Donncha Crowley

Brendan Conroy

Peadar Cox

John Keane

Brendan Murray

Faoi stiúir:
Lara Ní Chathmhaoil

Seit: Owen MacCárthaigh

Soilse: Sarah Jane Shiels

Fuaim: Breege Brennan

Cliar & Criú

Seanamhach

Doirín
Darach An Tulach

Piccadilly

AMHARCLANN DRUID, LÁNA AN DRAOI
Druid Lane Theatre, Druid Lane, Galway.

19 - 23 D. FÓMHAR 2010 Ticeid: €15/€12

KILBURN
BOICÍNÍ

BHÓTH AR

DDDDooooooonnnnnnnnnnnnnnnnnnnnnnncccccccccccccccha Crowley

Brennnnnnndddddddddaaaaaaannnnnnn CCCCCCCCCCCooooooonnnnnnnrrrrrroooooooyyyyyyyyyy

PPPPPeaddar Coxxxx

JJJJJJJJJJJoooohhhhhhnnnnnnnnnnnnnn KKKKKKKeeeeeeeaaaannnneeee

BBBBBrrennnnnnnnnnnddddaaaan Murrrraaaayyyy

FFFFaaaaoooi stiúúúiiiirr::
Lara NNNNí Chathmhaoil

SSSSSSSSSSSSSSeeeeeeiiiiiitttttttttt:::  OOOOOOOOOOOOOwwwwwwwweeeeeeennnnnnnnnn MMMMMMMMMMMMMMMMMMMMaaaaaaaaaaaaaaaaaaaaaaaaacccccccccccccccccccCCCCCCCCCCCCCááááááááááááááááárrrrrrrrttttttttttttthhhhhhhaaaaaiiiiiiiiiiiiiggggggggggggggghhhhhhhhhhhhhh

SSSSSSoooooilsssseeee::: SSSSaarrrrraaaahhhh JJJJJJaaaannnnee SSSShhiels

FFFFuuuaim: BBBBrrrreeeeeeeeggge Brennan

CCllliarrrr & Criú

Se hSeaaaaaaanamhach

DDDDDDDoooooooiiiirrrrrrrííííííínnnnnnn
hhhhhhhhDDDDDDaaaarrrraaaacccccchhhh AAAAAAAnnnnn TTTTTTuuuuuuullllllllllaaaacccchhhhhh

P yPicccccaaddddiiiillyheanamhach

AAAAAAnnnn TTTTuuuuuuulllaaaacccchhhhh

PPi diill

Victoria

 Leagan Conamarach
de dhráma JIMMY MURPHY

Aistrithe ag
MÍCHEÁL Ó CONGHAILE

Cuid de mhuintir Quilligan ag Aonach Béal Átha na Slua, Co. na Gaillimhe, i
rith na seachtaine.

Meriel FitzSimon agus ar dheis, Des Fitzgerald, Des Fitzgerald and Co Solicitors, Céibh Bearna. Sa lár tá Hervé Boin-
nard Puma-It Seirbhísí Idirlín ag cruinniú Network Chonamara do lucht ghnó an cheantair in Óstán Chonamara, Na
Forbacha, Co. na Gaillimhe, le déanaí. (Pic. Seán Ó Mainnín)

An tAire Sláinte agus Leanaí Mary Harney, Scott Flora, Uachtarán gléasanna máinliach, Covidien, an tEolaí Jennifer
Broom agus ollamh OÓ Gaillimh Terry Smith. D’fhógair Covidien, comhlacht soláthar earraí leigheas, i rith na seach-
taine, go mbeadh siad ag déanamh infheistiú de €900,000 do i gcomhar taighde agus forbairt tionscadal teicneo-
laíocht leigheas do OÉ Gaillimh. (Pic. Photocall Ireland)

Scéalta Bhaile Átha
Claith
Meadhbh Ní Eadhra

Baile Átha Cliath le
Gaeilge
Má tá cónaí ort i mBaile Átha Cliath,
nó má tá tú le dul ar cuairt ann, is fiú
go mór súil a chaitheamh ar an
suíomh gréasáin nua, www.bacle-
gaeilge.com. Ar an suíomh seo, is
féidir teacht ar liosta imeachtaí trí
mheán na Gaeilge atá ar siúl sa
phríomhchathair. Suíomh úsáideach
atá ann do Ghaeilgeoirí agus freisin
dóibh siúd ar mhaith leo Gaeilge a
fhoghlaim nó feabhas a chur ar an
méid atá acu. 

Dráma nua ag 
Aisteoirí Bulfin
LÉIREOFAR dráma le hAodh Ó
Domhnaill, ‘Na Leabhra’, ón 21-23
Deireadh Fómhair i mBaile Átha
Cliath. Is dráma nuascríofa dá chuid
atá ann a ghnóthaigh duais Oireach-
tais i mbliana. Cuirfear ar stáitse é sa
New Theatre, 43 Sráid Essex Thoir,
Barra an Teampaill, Baile Átha Cliath
ag 8in gach oíche. Dráma dubh atá
ann, suite sa luatham atá le teacht.
Tá an tír faoi smacht míleata agus na
seanscoláirí ar a seachaint ó na
húdaráis. Cuirfear mír filíochta ar
stáitse i ndiaidh an dráma freisin. Is
féidir áirithintí a dhéanamh trí scairt
a chur ar 01 670 3361 nó trí nóta
ríomhphoist a sheoladh chuig
info@thenewtheatre.com. Tá an
New Theatre lonnaithe os comhair
Óstán Clarence ar Shráid Essex Thoir
os cionn an tsiopa leabhar ‘Connolly
Books’.

Éigse Átha Cliath
lán le dánta ó gach
áit ar domhan
FOILSÍODH an chéad eagrán riamh
d’Éigse Átha Cliath (Dublin Poetry
Review) ag deireadh na míosa seo
caite, agus is féidir an t-eagrán a
léamh ar
www.dublinpoetryreview.ie. Is éard
atá ann ná bailiúchán de saothar le

67 file as cúig ilchríoch éagsúla. Tá
meascán teangacha san
fhoilseachán seo, Béarla, Gaeilge,
Fraincis, Gearmáinis, Seapáinis,
Spáinnis ina measc. Ar na bhfilí a
bhfuil a gcuid dánta foilsithe ann tá
cuid de na filí is iomráití agus is
aitheanta dá bhfuil ann, chomh
maith le filí úra, neamhaitheanta,
rud a chruthaíonn foilseachán suim-
iúil spreagúil. Tá dán ag Niyi Osun-
dare, duine de na filí is fearr san
Afraic, ann, chomh maith le Rae
Armantrout, a bhuaigh duais
Pulitzer 2010, agus Paul Muldoon,
file cáiliúil Éireannach. Tá dánta nua
le Gréagóir Ó Dúill agus Biddy Jenk-
inson san eagrán seo d’Éigse Átha
Cliath. 

Níor foilsíodh dán ar bith san
eagrán riamh cheana, agus mar sin,
tá siad le feiceáil den chéad uair san
fhoilseachán nua. Tá sé tráthúil go
bhfuil an foilseachán seo ar fáil go
luath i ndiaidh do Bhaile Átha Cliath
a bheith ainmnithe mar Chathair
Liteartha UNESCO, agus is cinnte gur
céim dhearfach é i dtreo chur chun
cinn na litríochta sa chathair agus in
Éirinn. Tá leathanach ag Éigse Átha
Cliath ar
www.facebook.com/dublinpoet-
ryreview freisin.

Ar mhaith leat do
theaghlach a
thógáil go
dátheangach?
DÉ Máirt seo chugainn, beidh ceard-
lann saor in aisce á reáchtáil ag an Lár-
Leabharlann, i gcomhar le Fóram
Dátheangachais Éireann, do thui-
smitheoirí, cúramóirí agus seantui-
smitheoirí. Téama na ceardlainne ná
an dátheangachas agus páistí a thógáil
go dátheangach. Tá an cheardlann mar
chuid d’Fheachtas Chomhairle
Cathrach Bhaile Átha Cliath, ‘One City
One People.’  

Ar chuid de na ceisteanna a bheidh á
bplé ag an gceardlann tá buntáistí an
dátheangachais, conas is ceart do
theaghlaigh aghaidh a thabhairt ar an
dátheangachas, mar shampla cé a
labhróidh cén teanga, cathain a bheidh
gach teanga á labhairt, an bhfuil aon
mhíbhuntáistí nó fadhbanna le
dátheangachas agus go leor eile.
Labhróidh an láithreoir faoin dáthean-
gachas agus beidh am ann do cheis-
teanna freisin. Mairfidh an cheardlann
ar feadh 45 nóiméad nó mar sin de.
Más spéis leat freastal air, seol ríomh-
phost chuig Beata Molendowska
(beata.molendowska@dublincity.ie)
nó cuir scairt ar 01-8734333 chun d’áit
a chur in áirithe.

Tús curtha le 
sraith Léamhanna
Peregrine as
Gaeilge
CUIREADH tús le sraith Léamhanna
Peregrine as Gaeilge in Áras na Scríb-
hneoirí, 19 Cearnóg Pharnell Dé
Máirt seo caite. Léigh Micheál Ó
Conghaile, scríbhneoir agus foil-
sitheoir, agus Orna Ní Choileáin,
scríbhneoir agus amhránaí. Mar
chuid den tsraith, tabharfar na scríb-
hneoirí próis is fearr sa tír go dtí cei-
thre chearn an oileáin ag iarraidh

litríocht an phróis a chur chun cinn
agus lucht éisteachta a chothú i
mBaile Átha Cliath agus ar fud na
tíre. 

Tá Áras na Scríbhneoirí meáite ar
ardán rialta a chur ar fáil do scríbh-
neoirí próis ionas go mbeidh ar a
gcumas caidreamh a fhorbairt le
léitheoirí agus leis an lucht éisteach-
ta. I measc na scríbhneoirí eile a
bheas ag dul ar camchuairt ar fud na
tíre tá Hugo Hamilton, Mary O’Don-
nell, Joseph O'Connor, Anthony
Glavin, Claire Kilroy, Seán Mac
Mathúna, Anna Heussaff, Mícheál Ó
Ruairc, Brian Leyden, Carlo Gebler,
Lia Mills, John F. Deane agus Paddy
Bushe. Is féidir tuilleadh sonraí a
fháil ar
www.writerscentre.ie/html/events/p
eregrinereadings. Tá an tsraith
léamhanna seo urraithe ag an
gComhairle Ealaíon faoin Scéim
Taistil agus Leata .

An Chláirseach
agus an Choróin
SEOLFAR leabhair de chuid Liam
Mac Cóil, ‘An Chláirseach agus an
Choróin’, faoin chumadóir Charles
Villers Stanford ag  5.45 i.n. Dé
Sathairn 16 Deireadh Fómhair sa
Lusca in Ardteampall Chríost, Baile
Átha Cliath. Ba cheann de na
cumadóirí is mó a tháinig as an tír é.
Déanann an leabhair cur síos ar
cheol Stanford agus ar cheol na
nGael chomh maith le cúlra Stan-
ford.  

Tá an seoladh á reáchtáil mar
chuid den Stanford Festival. Beidh
fáilte roimh chách ag an Easparta
Chanta (cóirithe le Stanford) roimh
ré ag 5.00 i.n. Cuirfear deoch agus
sóláistí ar fáil. Fáilte roimh chách ag
an Easparta Chanta (i mBéarla agus
cóirithe le Stanford á gcanadh)
díreach roimh an seoladh ag 5.00in.

Tuileadh eolais eolas@leabhar-
breac.ie 

LAIGHIN
NUACHT

Seoltar scéalta chuig:
nuacht@gaelsceal.ie

Eilís Ní Fhearáin agus Gina Ní Chathasaigh as Raidió Rí-Rá. Beidh cruinniú
Cinn Bliana Raidió Rí-Rá ar siúil ar an 15 Deireadh Fómhair • 19:30 - 21:00.
Má tá spéis agat sna meáin chumarsáide, nó má tá tú díreach ag iarraidh do
ghuth a chloisteáil ar an raidió, bí ann. Is seans iontach é duit rud éigin nua a
fhoghlaim i dtaca le cúrsaí raidió.

Seosamh Ó Murchú (An Gúm), Máire Ní Bhaoill (Roinn an Oideachais, Coláiste Phádraig, Droim Conrach) agus Muireann Ní Bhrolcháin (COGG), ag seoladh an
DVD, Tús na Léitheoireachta, i gColáiste Phádraig, Droim Conrach, Baile Átha Cliath, Déardaoin 7 Deireadh Fómhair.



Scéalta Mhúscraí
Le Seán Ó Loingsigh

Mic léinn ó
Choláiste Tráchtála
Chorcaí ag teacht
go Cúil Aodha
BEIDH cúrsa Gaeilge do mhic léinn ó
Choláiste Tráchtála Chorcaí á
reachtáil i gCúil Aodha an tseachtain
seo chugainn.

Is 20 mac léinn atá i mbun staidéir
ar chúrsaí oideachais Montessori i
gColáiste Tráchtála Chorcaí a bheidh
ag freastail ar an gcúrsa in Ionad Óige
Dónal Ó Liatháin.

Tá ranganna Gaeilge le haghaidh
an chúrsa eagraithe ag Comharchu-
mann Forbartha Mhúscraí (CFM)
agus beidh na mic léinn ag fanacht ar
lóistín i dtithe áitiúla.

Agus an mhí seo chugainn beidh
suas le 150 mac léinn ag glacadh
páirte i dtrí cinn de thurasanna lae i
nGaeltacht Mhúscraí atá á n-eagrú ag
CFM i gcomhar le hIonad na Gaeilge
Labhartha in Ollscoil Chorcaí. Tá trí
thuras lae beartaithe le 50 mac léinn
an ceann le freastal orthu ar an 13ú,
an 20ú agus an 27ú Samhain,
Sathairn go mbeifear ag tabhairt
cuairte ar láithreacha stairiúla a
bhaineann le hoidhreacht na
litríochta i nGaeltacht Mhúscraí.

“Táimid dóchasach go leagfaidh se
bunchloch do thurasanna eile,” a
dúirt Bainisteoir CFM Concubhar Ó
Liatháin.

Éigse an Fhómhair
i gCúil Aodha
REACHTÁLFAR Éigse an Fhómhair
an deireadh seachtaine seo i gCúil
Aodha mar a mbeidh drámaí, agal-
laimh beirte agus lúibíni á gcur i
láthair in Áras Éamon n Mac Suibhne.

Is i mBaile Átha Cliath a bhíonn
Éigse an Fhómhair de ghnáth ach tá
sé á reachtáil i gCúil Aodha i mbliana
mar ómós don bhfile áitiúil Dónal Ó
Liatháin a d’imigh ar shlí na fírinne
dhá bhliain ó shin.

In Áras Éamonn Mac Suibhne
oíche Dé Sathairn (7.30) seolfar an
dara heagrán den leabhar Agallaimh
na hÉigse ina bhfuil agallaimh beirte

agus lúibíní a chum Dónal Ó Liatháin
agus cumadóirí eile ón dtraidisiún
sin.

Ba in 2001 a foilsíodh an chéad
eagrán d’Agallaimh na hÉigse, curtha
in eagar ag stiúrthóir an Chomh-
lachais Náisiúnta Drámaíochta Seán
Ó Morónaigh, agus tá ábhar a
cumadh le deich mbliana anuas
curtha san áireamh sa dara heagrán,
cuid de léirithe ar DVD atá ag gabháil
leis an leabhar.

Beidh trí cinn de cheapóga atá sa
leabhar agus a cumadh i gContae an
Chláir in 1876, á gcur i láthair i rith na
hÉigse ag Áine Uí Chuill agus Eibhlín
Ní Lionáird ó Aisteoirí Chúil Aodha,
agus beidh agallaimh beirte is lúibíni
le cloisint chomh maith ó lucht com-
pántais aisteoireachta sna Dúnaibh,
Cill na Martra, Corn na Móna agus
Corca Dhuibhne.

Is é an dráma ‘Na Bacaigh’ le hAis-
teoirí Chorn na Móna a bheidh le
feiscint in Áras Éamonn Mac Suibhne
oíche Dé hAoine (8.30) agus is iad
Aisteoirí Chúil Aodha a bheidh ar
stáitse oíche Dé Sathairn lena ndráma
Aiséirí Pheig na Féithe.

Táthar ag súil go mór le seoladh an
leabhair Agallaimh na hÉigse a bhei-
dh ar bun ag an staraí agus an scríbh-
neoir áitiúil Dónal Ó hÉalaithe, agus
beidh dánta á n-aithris chomh maith
in ómós do Dhónal Ó Liatháin, an file
iomráiteach ó Chúil Aodha a chum
iliomad agallamh beirte agus lúibíní
do chomórtais an Oireachtais agus
d’éigsí éagsúla faoi choimirce an
Chomhlachais Náisiúnta Drá-
maíochta.

Seandálaí agus
saineolaí 
geolaíochta le fostú
ag Enerco Energy
maidir le hiarratas
do mhuilte gaoithe
TÁ iarrtha ag Comhairle Contae Chor-
caí ar an gcomhlacht Enerco Energy

seandálaí agus saineolaí geolaíochta a
fhostú chun breis eolais a chur ar fáil
maidir le hiarratas pleanála d’fhor-
bairt muilte gaoithe i gceantar Bhéal
Átha an Ghaorthaidh.

Chuir Enerco Energy iarratas faoi
bhráid na Comhairle i mí Iúil seo caite
chun ocht dtuirbín gaoithe suas le 121
méadar ar airde a thógaint ar
shuíomh sna bailte fearainn Na
Dúiníní, Ínse Mhór, Tuairín na nÉan
agus An Tuairín Dubh i mBéal Átha
an Ghaorthaidh.

Tá crann buan méitareolaíochta 80
méadar ar airde i gceist sa bhforbairt
chomh maith le fo-stáisiún leic-
treachais, tigh rialúcháin, dhá shloc
soláthair (borrow pits), áit do dheas-
cadh agus d’athchóiriú portaigh,
bacanna silte, cáblaí fé thalamh agus
traiceanna atá le leagadh amach ar an
suíomh.

Tá imní léirithe ag an gComhairle
Contae maidir leis an mbaol go
mbeadh tionchar diúltach ag an
bhforbairt ar ghnéithe
seandálaíochta atá ann nó a d’fhéad-
fadh a bheith ann agus tá ceist
ardaithe chomh maith maidir le crith
agus sciorradh portaigh. 

Deirtear i gcáipéis ina bhfuil moltaí
atá faighte ag an gComhairle ón
Roinn Comhshaoil, Oidhreachta agus
Rialtais Áitiúil, go bhfuil gnéithe
seandálaíochta agus réamhphortaigh
laistigh den cheantar ina bhfuil sé i
gceist an fhorbairt a dhéanamh agus
go bhfuil na gnéithe nuachláraithe
seo in aice le leachtanna náisiúnta
lena n-áirítear gallán, lios agus tuama
dingeach (wedge-tomb).

Teastaíonn ón gComhairle go
ndéanfadh seandálaí cáilithe tochailt
tástála sna láithreacha ina bhfuil sé i
gceist na hoibreacha a dhéanamh
agus go gcuirfí tuarascáil ar fáil maid-
ir leis an tionchar a bheadh ag an
bhforbairt ar ghnéithe
seandálaíochta.

Tá iarrtha ag an gComhairle ar an
gcomhlacht athdhearadh a
dhéanamh ar an ngréasán bóithre sa
phlean chun tionchar diúltach ar
ghnéithe seandálaíochta a laghdú.

Tá tuarascáil chuimsitheach á lorg
chomh maith maidir le scrúdú geo-

theicniúil atá le déanamh ag duine
cáilithe ar an mbonn a bheadh faoi
gach tuirbín, agus maidir le measúnú
atá le déanamh ar an tionchar creatha
a bheadh ag an dá shloc soláthair ar
chobhsaíocht portaigh (peat stabili-
ty), crith ó phléascadh agus ó mheilt
cloiche go háirithe.

De réir aighneachta tríú páirtí atá
faighte ag ag an gComhairle maidir
leis an iarratas, chruthódh an méid
tógála a bheadh riachtanach lena lei-
théid d'fhorbairt baol do-ghlactha
don timpeallacht áitiúil.

Fuair an Chomhairle aighneachtaí
ó na comhlachtaí reachtúla An
Taisce, Údarás Eitlíochta na hÉireann
agus Iascach Intíre Éireann, a d’iarr
go gcloífí le treoracha éagsúla agus le
coinníollacha cuí maidir le measúnú
an iarratais phleanála.

Seo an tríú babhta ag Enerco Ener-
gy iarratas a chur faoi bhráid
Chomhairle Contae Chorcaí maidir le
feirm gaoithe a fhorbairt ar an láthair
seo. 

I mí na Márta anuraidh bhí iarratas
neamhiomlán ag Enerco maidir le
hocht dtuirbín ó 119 méadar suas go
139 méadar ar airde a thógaint agus
aistarraingíodh iarratas eile a
cuireadh isteach i mí Aibreáin 2009
maidir leis an líon céanna tuirbíní  a
thógaint ar shuíomh ina raibh baile
fearainn Dhoire Mhic Coirnín san
áireamh leis an gceithre bhaile fear-
ainn eile.

Is i bpáirc tionsclaíochta i Lios
Ardachaidh lámh le baile Mhaigh
Chromtha atá an comhlacht Enerco
Energy lonnaithe.

Scannánaí ó
Mhúscraí ag
múineadh a
cheirde d’óg agus
d’aosta
CUIREADH tús san Ionad Cultúrtha i
mBaile Bhuirne an tseachtain seo
caite le tionscadal scannánaíochta do
dhaoine scothaosta i nGaeltacht

Mhúscraí.
Is é an scannánaí Dónal Ó Céil-

leachair atá lonnaithe i gCúil Aodha
faoi láthair atá i bhfeighil na gceard-
lann dar teideal Scéalta Áitiúla a bhei-
dh ar bun ar feadh seacht seachtaine.

Tá suas le cúigear déag ag glacadh
páirte sna ceardlanna ina mbeidh na
rannpháirtithe á gcur ina gcriúnna de
thriúr chun gearrscannáin ealaíne
agus faisnéise a dhéanamh.

I dteannta na mbunscileanna scan-
nánaíochta agus scéalaíochta beidh
Dónal Ó Céilleachair ag léiriú an
phróisis eagarthóireachta do na scan-
nánaithe.

“Tá an obair seo an-deacair ar fad
mar déantar é ar ríomhaire - mar sin
déanfaidh mé féin an t-ábhar a ghear-
radh go dtí go mbeidh ceithre scan-
nán idir cúig agus deich nóiméad
againn,” a dúirt sé.

Beidh na rannpháirtithe ag fogh-
laim chomh maith conas an t-ábhar a
chur ar YouTube agus tá sé i gceist go
mbeidh premiere domhanda de na
scannáin san Ionad Cultúrtha i dtús
na bliana seo chugainn.

Is scannánaí oilte é Dónal Ó Céil-
leachair a chaitheann a chuid ama i
Nua Eabhrac, cathair Chorcaí agus
Gaeltacht Mhúscraí. Is as Maigh
Chromtha dó ó dhúchas agus tá sé i
mbun oibre leis an gcomhlacht
neamhspleách IMI Pictures a chuir sé
ar bun i Nua Eabhrac in 2006, agus a
fhéachann ar dheiseanna a
chruthaítear maidir le déanamh
scannán faisnéise agus ficsin.

Agus é mar scannánaí cónaithe faoi
choimirce an Ionaid Chultúrtha in
2008, reáchtáil sé sraith de cheard-
lanna scannánaíochta sna bun-
scoileanna i nGaeltacht Mhúscraí inar
mhínigh sé do na leanaí scoile cad is
brí le scannán go bunúsach, ag tab-
hairt giotaí téip scannáin 35mm
dóibh chun duilleoga agus sciatháin
pheidhleacán (marbh) a cheangal leo.
Chuir sé traic fuaime de thorann
nádúrtha sa dúlra i Múscraí leis an
scannán dar teideal An Peidhleachán
Solais, agus taispeánadh an ghlu-
aiseacht spleodrach ag féilte scannán
in Éirinn agus ar an Mór-roinn, agus i
lárionad cartlainne Anthology Film
Archives i Nua Eabhrac.

Ceapadh Ó Céilleachair mar mhaor
cónaithe faoi choimirce Ionad Scan-
nánaíochta Chorcaí le déanaí chun
comhairle a chur ar fáil i rith
thréimhse sé mhí do thriúr scanná-
naithe roghnaithe go bhfuil scannáin
faisnéise á ndéanamh acu – Dear Mr
Child le Anne Byrne a ínsíonn an
scéal faoi leanaí imirceacha a d’imigh
ar iarraidh in Éirinn, We Surf Together
le Alex Joyce atá á dhéanamh ar
mhaithe leanaí sráide i Meicsiceo,
agus Bandon Boys le Christina Utzeri
a chuireann síos ar chumhachtaí an
olcais a bhuail Droichead na Bandan  i
1933. 

Tá deis ag na scannánaithe feidhm
a bhaint as saineolas Uí Chéilleachair
fad agus atá sé féin ag obair ar dhá
scannán faisnéise a bhaineann le
Gaeltacht Mhúscraí – Amhrán an
tSuláin mar gheall ar an traidisiún
amhránaíochta sa cheantar, agus
Triúr a chuireann síos ar an gcur
chuige a bhí ag na ceoltóirí Peadar Ó
Riada, Martin Hayes agus Caoimhín
Ó Raghallaigh agus iad i mbun oibre
ar a n-albam nua ‘Triúr sa Draighean’
a taifeadadh i gCúil Aodha.

Damhsóirí an luascadh, Jessica Jones, Christian Vialatte, Marta Kolasa, Brian Trought, agus Erika Carnevali, Ben-
jamin Lai taobh amuigh d’Óstlánn an Chlarion i gCorcaigh. Tá siad ag ullmhú i gcomhar an Fhéile Snag Cheoil
Idirnáisiúnta na bliana seo, ar an 22ú-25ú Deireadh Fómhair, i gCathair Chorcaí. (PIC. NEIL DANTON)



Scéalta Thír Chonaill

Banc dúnta i ndi-
aidh 124 bliain
Eoin Mac Garvey

ÓN lá inniu (De hAoine) ar aghaidh ní
bheidh custaiméirí Banc Náisiúnta na
hÉireann in ann siúl isteach sna bainc
a raibh siad cleachtaithe leo thar na
mblianta i gceanracha na Rosann agus
Gaoth Dobhair i dTír Chonaill.

Den chéad uair le 124 bliain ní bhei-
dh banc ag feidhmiú as an
fhoirgneamh in aice an droichead ar
príomhshráid an Chlocháin Leith,
foirgneamh atá aitheanta in go leor
sean grianghrafanna den baile mar
gurbh é ceann de na céad mór-fhoirgn-
imh a tógadh sa bhaile.

Tá cinneadh glactha ag Banc
Náisiúnta na hÉireann brainsí go leor a
dhruidim agus mórán den ghnó a
thabhairt do An Post. Beidh brainse
den bhanc ag feidhmiú i Leitir
Ceanainn ach ní bheidh an freastal
ceanna ó thaobh airgead agus leithéidí
a dhéanamh ar an phobal.  Go dtí seo
tá brainsí den banc dúnta i mBéal Átha
Féich agus i gCarn Domhnach agus ar
an mhí seo chugainn beidh na brainsí i
Rath Bhotha agus Baile na nGallóglach
a dhruidim. Buille eile é seo do eacna-

maíocht na gceantar seo agus do
dhaoine a bhfuil baint acu leis  an
mbanc áirithe seo le blianta fada. 

Thug lánúin as ceantar na Rosann le
fios do Gaelscéal go bhfuil siad leis an
bhanc ar an Chlochán Liath ó pósadh
iad thar caoga bliain ó shin agus anois
go gcaithfidh siad gach rud a athrú.

“Níl mórán maith i mbrainse den
banc dúinne i Leitir Ceanainn – dhá
scór mhíle ar shiúl. Tá muid ag bogadh
chuig ceann de na bainc eile a bhfuil
brainsí acu i nGaoth Dobhair nó ar an
Chlochán Liath. I litir a chur an banc
chugainn tá siad ag iarraidh orainn an
córas ‘e-banking’ a úsáid. Ní bheadh
muid in ann ríomhaire a thosú gan
trácht ar bhancáil air,” a dúirt siad.

Thug bainisteoir brainse NIB an
Chlochán Leith Deirdre Breathnach le
fios an tseachtain seo gur lá brónach a
bhéas ann agus an doras a dhruidim
don uair deireanach.

“Ní thig liom creidiúint go bhfuil an
lá seo tagtha. Gabhaim buíochas leis
an fhoireann agus na custaiméirí as an
tacaíocht leanúnach ó rinneadh an
fógra faoi seo i mí na Nollag anuraidh,”
a dúirt sí.

Ní bheidh custaiméirí in ann seirb-
hísí de chuid an bhainc a úsáid in oifig
an phoist go dtí an mhí seo chugainn.

Leathanbhanda ar
ard-luas d’ocht Scoil
i dTír Chonaill
Judy Ní Ógáin

D’FHÓGAIR an Teachta Dála agus Aire
Cumarsáide, Fuinneamh agus
Acmhainní Nádúrtha - Eamon Ryan le
gairid, go bhfuil an €13 milliún ón
Scéim Leathan Bhanda do Scoileanna,
tar éis 100 meig-ghiotán snáithín ard-
luais agus leathan bhanda gan spre-
ang, a sheachadadh chuig ocht meán-
scoileanna i gContae Dhún na nGall. Is
iad na scoileanna atá i gceist ná:
Coláiste Naomh Eunan i Leitir
Ceanainn; Clochar Loreto i Leitir
Ceanainn; Coláiste Naomh Cholumba i
Srath an Urláir; Gairmscoil Mhic Diar-
mada in Árainn Mhór; Coláiste Phobail
Cholmcille in Oileán Thóraí; Pobalscoil
Charn Domhnach; Pobalscoil Chloich
Cheannfhaola ar an Fhál Carrach agus

ULAIDH
NUACHT

Seoltar scéalta chuig:
nuacht@gaelsceal.ie

Corca Dhuibhne 
Breandán Mac Gearailt

Cá raibh na 
Teachtaí Dála 
Ciarraíocha?
N’FHEADAR an ann do Theachtaí
Dála Ciarraíocha, nó an fíor go
mairid beo! Sin í an cheist a chuala ó
dhaoine a bhí ag gearán nach raibh
fiú agus duine amháin de Theachtaí
Dála Chiarraí i láthair ag an ócáid a
d’eagair Guth na Gaeltachta agus
Conradh na Gaeilge le déanaí i
mBaile Átha Cliath do theachtaí
Oireachtas Éireann. 

Bhí cás na Gaeilge agus na
Gaeltachta á mhíniú acu do na
teachtaí agus na seanadóirí. Mheas
go leor gur mhór é an díomá é, fé
Theachtaí Chiarraí Theas go mór
mhór, mar go bhfuil dhá réigiún
Gaeltachta sa Dáilcheantar sin. 

Sea, ní raibh fiú is duine i láthair ó
aon cheann den dá Dháilcheantar,
as seasca a cúig Teachta Dála. Bhí
Teachtaí Dála as gach contae eile sa
Mhumhain ann, deirtear linn.

Bhí Uachtarán Chonradh na
Gaeilge, Pádraig Mac Fhearghusa
an-tógtha leis an ócáid agus bhí sé
den tuairim go raibh Teachtai ó
Chiarraí san Óstán, ach nárbh fholáir
nár chuireadar an strus orthu féin
dul síos staighre mar a raibh an plé a
lean óna hocht ar maidin go dtí tar
éis a cúig a chlog ar bun. “D’fhéad-
fadh duine acu a bheith ann ach nár
shíníodar an leabhar,” arsa Pádraig,
“ach n’fheadar.”  

Bhíodar ann a dúirt go raibh
seanadoirí ó Fhianna Fáil agus ó
Fhine Gael, Marcas Ó Dálaigh agus
Pól Ó Cochláin, i láthair ach go mba
uafásach é mar scéal nach raibh aon
Teachtaí Dála i láthair ó aon cheann
den dá pháirtí mhóra ó Dháilchean-
tair Chiarraí Theas agus Thuaidh.
Cinnte is ábhar anlainn é seo do na
Ciarraígh mhallaithe.

Ospidéal
N’FHEADAR an ‘cat is dhá eireaball’

eile é, ach tá sé ráite arís go mbeidh
an t-ospidéal nua ag oscailt go luath
sa Daingean. Seo é an tríú huair go
raibh an gníomh le déanamh, ach de
thoradh fadhbannna le hurláir agus
seomraí folctha agus seo siúd bhí ar
na húdaráis sláinte an oscailt a chur
siar arís an babhta deireanach.

Meastar go mbeidh othair á n-
aistriú go dtí an ceann nua sara fada
agus gur chóir go mbeadh an t-
aistriú críochnaithe fé dheireadh na
míosa. 

Dúradh liom leis go mbeadh
soláthar d’othair lae shíciatracha réi-
tithe laistigh de chúpla seachtain,
nó mar sin, ina dhiaidh.

Cinnte bhí an t-ospidéal ina ‘chaid
phóca’ ag  scata daoine, go mór
mhor polaiteoirí, le cúpla bliain.
Chuala fear amháin a rá nach
bhfeadar sé cén scamall a bhí ar
scata “acu siúd” a bhí ag gearán. 

“Tá,” ar sé, “an foirgneamh agus a
leanann críochnaithe agus is cuma
cad iad na tuislí a bhainfear as,
chaithfeadh go mbeadh an t-
ospidéal nua ar oscailt chomh luath
is a bheidh na mionfhadhbanna réi-
tithe. Ba dhóigh leat ná raibh aon
chóireáil á cur orthu siúd atá sa
sean-ospidéal,” ar sé.

Sin taobh eile den scéal, is dócha.
Beidh breis is fiche leaba breise san
ospidéal nua, maraon le go leor
áiseanna breise ar an sean-ospidéal.

Ach tá daoine ann nach gcreidfidh
go mbeidh an t-ospidéal nua ag fei-
dhmiú agus go mbeidh an fhoireann
agus na hothair istigh ann. Is dócha
gur leasmháthair a thógfadh é sin
orthu. 

Reilig
THOSNAIGH obair an tseachtain
seo ar stráice nua talún atá cean-
naithe ag an gComhairle Contae le
forbairt agus leathnú a dhéanamh ar
Reilig Bhaile Uí Bhaoithín i bParóiste
Mhárthain. Dúirt urlabhraí de chuid
na Comhairle go mbeidh carrchlós
ar an dá thaobh suas ó gheata na
reilige, timpeall céad caoga slat, rud
a fhágfaidh soláthar maith loctha ag
gluaisteáin sochraidí. 

Tá breis agus leathacra talún á
chur leis an reilig a bhí lán ar fad

beagnach, rud a thabharfaidh
faoiseamh dóibh siúd a mheas go
mbeadh ar chuid dá ngaolta bheith
curtha i reiligí eile. Dar le hurlabhraí
na Comhairle go bhfuil sár-obair
déanta ag an gComhairle sa réimse
seo le roinnt blianta. 

“Tá,” ar sé, “spás breise curtha le
reiligí Dhún Chaoin, Dhún Urlann,
Chill Mhaolcéadair, Chill Chuáin
agus le reilig nua i Lios Póil.” Dúirt sé
go rabhadar ag faire le stráice talún a
aimsiú le cur le Reilig Fhionntrá,
rud a d’fhágfadh go mbeadh spás
reiligí an cheantair réitithe ar feadh
mórán blianta. 

Is dócha go mbeadh an obair
tosnaithe ar reilig Bhaile Uí
Bhaoithín le cúpla bliain ach de tho-
radh mhiondhearúd a tharla, nach
raibh mórán de leigheas ag éinne
orthu.

Feasta beidh suaimhneas acu siúd
gur ansa leo a mairbh a bheith
curtha i measc a ngaolta. Mheasfá
go bhfuil soláthar do mhairbh
Iarthar Duibhneach ar feadh glúnta
sna reiligí anois, seachas Fionntrá
ina bhfuil spás fós le haimsiú.

Scríobh
TRIÚR is fiche  a d’fhreastail ar chúr-
sa scríbhneoireachta i mbialann
Mhuintir  Dhúbhshláine ar an
nGráig i bParóiste an Fheirtéaraigh
an deireadh seachtaine seo caite.
“Seo é an tríú bliain acu anseo inár
dtigh-ne,” arsa Áine Uí Dhúbhsh-
láine le Gaelscéal.

“Is iad muintir Mhic Lochlainn i
bhFhionntrá a eagraíonn an cúrsa
seo agus b’é Micheal Hardling, scríb-
hneoir agus údar aitheanta, fear go
bhfuil Gaeilge mhaith aige an
príomhchainteoir a bhí ann,” arsa
Áine.

Bhí an aimsir go hálainn agus
fonn pinn agus cainte ar gach duine,
dar léi. 

Bhí duine nó beirt ón gceantar ach
ba dhaoine ó chian a bhformhór. Bhí
cúpla duine réasunta óg i láthair ach
ba dhaoine fásta gan a bheith ró-
aosta na peannairí. D’itheadar agus
d’fhoghlaimíodar i mbialann Áine,
agus d’fhanadar in Óstán Cheann
Sibéal ar an mBuailtín. 

Buaiteoirí Gradam Alumni Institiúid Teicneolaíochta Chorcaí Bob Savage, EMC; an t-ealaíontóir Vivienne Roche
agus Gerard O’Mahoney, Deloitte & Uachtarán, Comhlachas Corcaigh i rith gradam Alumni Institiúid Teicneo-
laíochta Chorcaí a cuireadh i láthair sa Ghala Banquet i mBaile na Martra, Corcaigh i rith na seachtaine. Is í príomh
fheidhm an Ghradaim luach an oideachais a chur chun cinn agus inspreagadh a thabhairt do mhic léinn agus iar
mhic léinn. (PIC. NEIL DANTON)

Páistí ag baint suilt as Cearta agus Ceiliúradh, ócáid a d'eagraigh Pobal i mBéal
Feirste Dé Domhnaigh ar son cearta na Gaeilge.

Pobalscoil Loreto i mBaile na nGal-
lóglach.  Roghnaíodh na scoileanna
seo de bharr an ceantar gheografach
ina raibh siad suite agus do mheascán
imleor do scoileanna chun cuimsiú
leathan shóisialta a chinntiú.

Le bliain anuas, tá líonraí snáth-
optaice agus líonraí gan spreang á
gcur isteach sna hocht scoileanna seo.
Ceadóidh na líonraí seo do luais do
100 meig-ghiotán an soicind, cosúil
leis an luas céanna a ofráiltear do
chomhlachtaí móra ilnáisiúnta a lon-
naíonn anseo.

Rinneadh áiseanna leasaithe TFC
(Teicneolaíocht Faisnéise agus
Cumarsáide) – 167 teilgeoir digiteach
gan sreang agus 211 ríomhaire glúine
ina measc, a dháileadh ar na scoilean-
na céanna chomh maith.

Dúirt an tAire Ryan, “Tá postanna
an todhchaí san earnáil digiteach agus
caithfidh ár bpáistí a bheith
muiníneach agus compordach ag
úsáid teicneolaíocht. Tabharfaidh
leathan bhanda dá chumas agus dá
chaighdeán, an deis dóibh chun rudaí
a fheiceáil agus a fhoghlaim ar scoil,
nach bhféadfadh mo ghlúin-sa ach a
bheith ag brionglóid faoi.”

Leagann an Clár Athnuaite don
Rialtas amach, go ndéanfar an scéim a
leathnú amach chuig gach scoil dara
leibhéal, go náisiúnta san chéad dhá
bhliain eile.

Duaiseanna go 
leor buaite ag 
scríbhneoirí as Tír
Chonaill
Judy Ní Ógáin

Bronnadh duaiseanna Chomórtais
Liteartha an Oireachtais le gairid, agus
b’fhear óg as Tír Chonaill a bhuaigh an
méid is mó duaiseanna ar an oíche, sa
chomórtas bliana is mó do scríbh-
neoirí Gaeilge. 

Is é sin Seán Ó Dubhchóin as
Machaire Rabhartaigh, a tháinig sa
chéad áit sa Chomórtas Dánta faoi 21
lena dhán ‘Cath Céad Focail’,  sa chéad
áit sa Chomórtas Amhránaíochta faoi
21 lena amhrán ‘Hairicín’ agus tháinig
sé sa dara háit sa Chomórtas Scríbh-
neoireacht Scéil faoi 21, dá scéal
‘Saghas Nua Draíochta’.

Bronnadh duaiseanna ar roinnt

scríbhneoirí eile as Tír Chonaill ag
searmanas na bliana seo chomh
maith. 

Bhuaigh Proinsias Mac a’ Bháird ó
Leitir Ceanainn duais i gcatagóir Fhic-
sean na nÓg lena phíosa ‘Maggie Sailor
agus Mallacht na Mic Ó gCorra’;
bhuaigh Cóilín Ó Corbhuí ó Ard an
Rátha duais sa chatagóir céanna lena
phíosa ‘Athfhianna’; bhuaigh Dónal
de Buitléir ó Ghort a’ Choirce duais dá
ghearrscannán ‘Ruairí agus an Tuar
Ceatha’ agus bhuaigh Áine Durkin ó
Bhun Crannach duais dá blag ‘Mise
Áine’.

Scríbhneoirí eile a bhuaigh
duaiseanna ar an oíche ná: Criostóir Ó
Mianáin ó Oileán Thoraí a bhuaigh
duais i gcatagóir na nAgallamh Beirte
lena phíosa ‘Leas Mhurchaidh agus
Aibhleas Mhánais’ agus bhuaigh
Courtney Ní Shiail ó Ghaoth Dobhair
duais faoi chatagóir na gcomórtas
filíochta dá dán ‘Concertina ag Caint’.

Áislann Rann na
Feirste
BEIDH damhsa a reáchtáil in Áislann
Rann na Feirste oíche Dé Sathairn seo,
16 Deireadh Fómhair, ag tosú ag a
deich a chlog. Is é an ceoltóir tíre Sea-
mus Mc Gee a bheas i mbun an cheoil
don oíche.  Tá an ócáid seo eagraithe
ag coiste chlub óige Rann na Feirste
do chiste an chlub óige ar an bhaile
agus do chiste Áislann Rann na
Feirste. Cead isteach €10.  

Tá tús curtha chomh maith le roinnt
imeachtaí in Áislann Rann na Feirste.
Oíche Luain ag a hocht a chlog bíonn
ranganna céilí agus seit, agus gach
Céadaoin ag a deich ar maidin bíonn
ranganna ióga agus bia folláin.

Tá an coiste ag déanamh iarratais ar
scéim chun oibrí páirtaimsire a fháil
don Áislann. Caithfidh an t-iarrthóir
bheith ag fáil díolachán ón Roinn
Leasa Shóisialaigh le bliain. Má tá
suim agat ann seol d’iarratas agus cur-
riculum vitae chuig: Coiste Áislann
Rann na Feirste, Rann na Feirste, Ana-
gaire, Litir Ceanainn, Co. Dhún na
nGall, nó seol ríomhphost chuig ais-
lannrnf@gmail.com      

An Dún
Cláraigh anois le
Naíscoil na
mBeann!
Meadhbh Ní Eadhra

IS féidir clárú anois le Naíscoil na
mBeann, i gCill Chaoil i gContae an
Dúin, más mian leat do pháiste a chur
chuig réamhscoil lán-Ghaeilge. Bíonn
seisiúin sa naíscoil ó 9.30 ar maidin go
12.30in Luan go hAoine. 

Cosúil leis na réamhscoileanna eile
ar fud na tíre, tá Naíscoil na mBeann
cláraithe leis na seirbhísí sóisialta agus
cloíonn siad leis na rialúcháin sláinte
agus slándála go léir. Bunaíodh í i mí
Mheán Fómhair 2007, agus i mbliana,
osclaíodh Bunscoil na mBeann, scoil
lán-Ghaeilge.  Tá tuilleadh eolais faoin
naíscoil ar fáil ar www.naiscoilnam-
beann.ik.org, agus tá suíomh gréasáin
ag an bhunscoil freisin: bunscoilnam-
beann.ik.org. 

“Tá an oiread sin mífhaisnéise, claontachta
agus biogóideachta ann”
Anton Mac Cába

TÁ iriseoir atá ina chónaí i
nGaeltacht Dhún na nGall
páirteach sa bhfeachtas nua ag
Amnesty International na hÉire-
ann ‘Challenge mental health prej-
udice and discrimination’. 

Agus é ag labhairt óna theach i
nGort a’ Choirce, dúirt Phil  Mac
Giolla Bháin go raibh sé táb-
hachtach aige labhairt amach. Dar
leis go raibh sé riachtanach mar go

raibh “oiread sin mífhaisnéise,
claontachta agus biogóideachta”
ann. 

Tá sé féin ag fulaingt leis an
dúlagar le blianta. Ina chleachtadh
féin, níl fadbhanna faoi leith san
iriseoireacht. Tá gairmeacha eile
níos measa: “Dúirt dochtúirí liom,
mar shampla, go bhfuil sé bea-
gnach dó-dhéanta ag dochtúirí atá
ag obair a admháil go bhfuil fad-
hbanna acu a bhaineann leis an
tsláinte mheabhrach.”

Sula ndeachaigh sé leis an
iriseoireacht, bhí Phil ina oibrí
sóisialta. Cheil sé an dúlagar ansin;
dar leis gur lú mar dhuine é dá
bharr.

Dá mhéid an táithí a bhíonn ag
iriseoir ar an saol, is mó a thugann
siad isteach sa cheird: “Tá sé riach-
tanach do d’fholláine féin bheith
oscailte agus ionraic faoin táithí
sin. 

Tá sé riachantanach, leis, don
teangmháil mhothúchánach agus

ghairmiúil atá agat le do chuid
léitheoirí.”

Tá Mac Giolla Bháin ina bhall
gníomhach de Cheardchumann
Náisiúnta na nIriseoirí, é ar an
Chomhairle Thionsclaíochta do na
Meáin Nua. Tá suíomh dá chuid
féin aige @ http://www.philmacgi-
ollabhain.com/

Is féidir éisteacht le hagallamh
leis @ 

http://www.amnesty.ie/mental-
healthdiscrimination

Sean McAlister agus
Dearbhla O’Reilly ón
Roinn Forbartha Réigiú-
naí le Máitiú Mac Giolla
Fhiondáin. Briseadh
talamh úr an tseachtain
seo caite nuair a thosaigh
múinteoir ón ghrúpa
pobail Glór na Móna ag
teagasc Gaeilge
d’fhostaithe an rialtais i
mBéal Feirste. Thosaigh
Máitiú Mac Giolla
Fhiondáin, múinteoir leis
an ghrúpa cultúrtha, ag
teagasc na ranganna
seachtainiúil do na hoib-
rithe ón Roinn Forbartha
Réigiúnaí le linn a shosa
lóin an Chéadaoin seo
caite.  Is í Glór na Móna an
eochair eagraíocht Gaeilge
a fheidhmíonn chun an
Ghaeilge agus saol na
nGaeil a chur chun cinn in
Uachtar Chluanaí in iarthar Bhéal Feirste. Tá níos mó ná 150 duine cláraithe sna ranganna a reáchtálann an grúpa,
ní hamháin ranganna Gaeilge ach rang staire do dhaltaí A- Leibhéal, rang mata agus rang giotáir agus iad uilig trí
mheán na Gaeilge. Agus anois tá dul chun cinn déanta ag an ghrúpa, a bunaíodh in 2004, i lár na cathrach i mBéal
Feirste chomh maith. Tá thart ar 20 duine cláraithe do dhá rang leis an Roinn Forbartha Réigiúnaí.

Niall Mac Ionrachtaigh ag Aonach Oibre i gColáiste Feirste ar an 7 Deireadh Fómhair 2010. Tharla trí sheimineáir i
léachtlann Choláiste Feirste agus an tAonach faoi lán seoil i Halla Mór an choláiste. 

3 I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Lorcán Mac Niallais, Máire Mhic Niallais agus Dónal Ó Cnaimhsí ó Ghuth na Gaeltachta, an
Seanadóir Piaras Ó Dochartaigh agus Julian de Spáinn (Chonradh na Gaeilge) agus Éamonn Mac
Niallais (Guth na Gaeltachta) ag an lá eolais a reáchtáil Guth na Gaeltachta agus Conradh na
Gaeilge  in Óstán Buswell i mBaile Átha Cliath le déanaí.

Éamonn Mac Niallais, Guth na Gaeltachta, Trevor Sargent TD (an Comhaontas Glas) agus Peadar
Mac Fhlannacha  (Conradh na Gaeilge) le hionadaithe eile ó na Gaeltachtaí ag an lá eolais i mBaile
Átha Cliath.

Foireann Chumann Camógaíochta Chois Fharraige a bhuaigh Sraith na Cathrach Faoi 11 den chéad uair riamh nuair a bhuail siad
Óran Mór sa chluiche ceannais ar an Domhnach seo caite, 10 Deireadh Fómhair 2010: Ar chúl (c go d) Máirtín Ó Ceallacháin, Majella
Nic Dhonncha, Ciara Nic an Ultaigh, Rachel Nic an Ultaigh, Sadhb Ní Chonghaile, Tiffany Ní Choistealbha (Captaen), Mary Ní Fhein-
neadha, Emer Ní Thuairisg, Laoise Breathnach, Maela Ní Choistealbha, Fionnuala Groonell, Aodhán Mac Cormaic.  Chun tosaigh (c
go d) Caitríona Uí Fhrighil, Blanca Ní Dhonnabháin, Becky Ní Éallaithe, Róisín Ní Cheallacháin, Aoife Nic Chormaic, Emer Nic Dhon-
ncha, Sinéad Ní Chonchubhair, Máire Ní Fhrighil, Éabha Ní Chonláin, Liadh Robertson, Sadhb Howlin, Bríd Mhic Chormaic.

An tAire Gnóthaí Pobail, Comhionannais agus Gaeltachta
Padraig Ó Ciardha TD le Bríde de Róiste agus Emma Whitmore
ó Ghlór Cheatharlach ag seoladh thorthaí an tSuirbhé ar an
nGaeilge i gCeatharlach le déanaí.

Fergal Ó Dúda, Ronán Ó Lionáird,
Oliver Ó Cádha agus Tomás Ó Dúda a
chríochnaigh snámh urraithe ó
Oileán Inis Ghé ar chósta thuaidh
Mhaigh Eo go dtí an mhórthír le
gairid, mar thacaíocht do Chumann
Ospíse Mhaigh Eo & Ros Comáin
(Mayo Roscommon Hospice). Thóg
an turas, atá thart ar 5 ciliméadar,
breis agus uair a chloig i bhfarraige
fhuar stamhlaí. Tháinig siad i dtír i
ngar do bhaile an Fhóid Dhuibh.
Dúirt na fir go raibh áthas orthu gur
thug siad faoin dúshlán agus ghlac
siad buíochas leis na bádóirí John
Heneghan agus Anthony Irwin a bhí
in éineacht leo. Bhí focal buíochais
faoi leith acu do na daoine a thug
urraíocht dóibh ar son Chumann
Ospíse Mhaigh Eo & Ros Comáin. Daltaí ó Scoil na Deastógála i rith an Aonaigh Oibre i mBéal Feirste an

tseachtain seo caite.

An Cadhnach ar lár?
Aindrias Ó Cathasaigh

Dé Luain seo chugainn,
beidh sé dhá scór bliain
ó fuair Máirtín Ó Cad-
hain bás. Lá den saol,
bheadh sin ina ócáid

mhór i saol na Gaeilge. Bheadh aistí i
gcuimhne air ar gach iris is nuachtán
Gaeilge, léachtanna faoina chuid
saothair, tagairtí dó ar chláracha
raidió is teilifíse. 

Ach is cosúil gur beag má tá aon
cheo dá leithéid dá chomóradh i
mbliana.

Is ar éigean atá scéalaíocht Uí
Chadhain faiseanta ar na saolta seo,
ach is í a chuid polaitíochta go mór
mór atá faoi ráta. Ní haon ionadh
gurb í an ghné seo dá chuid saothair
is lú a bhíonn faoi thrácht insti-
tiúideach, mar is jab fíordheacair é —
jab dodhéanta, i ndáiríre — leagan
amach Uí Chadhain a thabhairt chun
réitigh le córas polaitiúil an lae inniu.

D’fhógair Ó Cadhain go mba
“phoblachtóir neamhleiscéalach” é,
a chreid nach bhféadfadh aon cheart
a bheith ag an mBreatain ar oiread is
orlach d’Éirinn. 

“Níor ghéill mé ariamh do na Stá-
taí atá sa tír seo”, a dúirt sé, “agus tá
súil agam nach ngéillfe.” 

Chaill sé a shlí bheatha agus a
shaoirse i ngeall ar a bhaint le arm
neamhdhlíthiúil a d’fhéach leis an
dá stát sin a chur de dhroim seoil. 

“I remain an unrepentant Republi-
can, an unrepentant extremist”, a
scríobh sé.

Faoi láthair, áfach, tá Comhaontú
Aoine an Chéasta ina alt creidimh sa
bpolaitíocht, agus chuile dhuine atá
istigh air ag glacadh leis go bhfuil
críochdheighilt na tíre dleathach fad
is a bheas móramh i sé chondae
d’Éirinn ar a son. 

Is láidre an deighilt chéanna ná
ariamh dá thoradh. Meas fealltóirí a
thugtar ar dhaoine a théann ag
siopadóireacht in Iúr Chinn Trá,
agus díoltar bainne le deimhniú
nach ó bhó thuaisceartach a blíodh
é. 

Chuile sheans nach dtacódh Ó
Cadhain leis an bhfeachtas gan
mhaith atá ar bun ag poblachtóirí
easaontacha, ach is doiligh é a
shamhlú ag gníomhú ina n aghaidh
ó oifig i Stormont.

Agóidí diongbháilte a bhí sa
gCadhnach nuair a bhí leas na
Gaeilge i dtreis. Stiúraigh sé feachtas
toghcháin ar shon iarrthóir neamh-
spleách Gaeltachta. D’éirigh leis
cáipéis rúnda a fhoghlú ó oifig stáit.
Mháirseáil sé ar theach príob-
háideach Taoisigh. Chuir sé cruin-

nithe frithGhaeilge ó mhaith. Spalp
sé mallachtaí le aire rialtais. Sheas sé
ar na scórtha picéad. Ba bheag leis
an dlí ná an dímheas ach cibé rud ba
ghá a dhéanamh leis an bhfód a
sheasamh.

Ní mórán dá rian atá le brath ar
stocaireacht na Gaeilge i láthair na
huaire. Tá méar fhada an rialtais i
gcúrsaí na teangan níos faide ná ari-
amh: molann coiste coimisiún, foil-
síonn coimisiún tuarascáil, breith-
níonn athchoiste tuarascáil,
dréachtann fochoiste plean agus
beidh orainn fanacht scór bliain eile
go bhfeicfidh muid a thoradh. I rith
an ama, brú séimh is mó atá ag
teacht ó na heagrais, fáiltí teoranta
agus cogair i gcluasa. Cé nár nós leis
an gCadhnach modh ar bith a chur
as áireamh, ba thúisce a d’fheicfí é ag
léirsiú taobh amuigh de Theach
Laighean in aghaidh na bpolaiteoirí
ná ag cur moltaí faoina mbráid in
óstán trasna an bhóthair.

Is cuid den Chadhnach a théann ó
thuiscint ar a lán é gur éirigh sé níos
radacaí de réir mar a chuaigh sé in

aois. A mhalairt de threo is gnách,
agus a mhalairt de threo atá gafa ag
go leor díobh siúd a bhíonn ag plé a
chuid saothair. Is soiléire forbairt seo
Uí Chadhain i ndeireadh a shaoil,
nuair ba léir dó go raibh “réabhlóid
intinne agus réabhlóid anama,
réabhlóid i gcúrsaí maoine, seilbhe
agus maireachtála” de dhíth: “Sé
dualgas lucht na Gaeilge a bheith ina
sóisialaigh.”

Thug an sóisialachas seo air a
thuiscint nach n éireodh leis an
nGaeilge ceart a bhaint amach léi
féin, ach go gcaithfeadh sí a bheith
páirteach i réabhlóid níos leithne, ag
cur in aghaidh gach cineál éagóra sa
saol. Ba mhór leis go raibh an
chosmhuintir “ag tosú ag tuiscint
gurb í cúis gach duine acu cúis a
chéile.” Bhí ag lucht na Gaeilge
bogadh amach óna bhfearann príob-
háideach féin, mar sin: “Is fearr
d’agóid ceann nach le Gaeilge
amháin atá baint aici ach a gcuir-
feadh an pobal nó cuid den phobal
thairis sin spéis inti.”

Sin ceacht nár mhiste dúinn a

fhoghlaim aríst. Más linn go mair-
fidh an Ghaeltacht, níl Scéim Lab-
hairt na Gaeilge chomh tábhachtach
le lánseirbhísí ospidéil a bheith i
Leitir Ceanainn,  Gaillimh, agus Trá
Lí. 

A chead a bheith ag daoine billí
leictreachais i nGaeilge a fháil, ach tá
an chuid is mó againn buartha faoi
cén chaoi a n iocfaidh muid iad.

Corraíl pholaitiúil na seascaidí a
chuir Ó Cadhain ar bhóthar an
tsóisialachais i gceart. Agus an córas
caipitleach ag tuisliú leis ó chru-
achás go cruachás, tá saol ár linne
féin ag éirí níos corraí freisin. Má tá
muid ag lorg bealach amach i
ndáiríre as an ngéarchéim atá fáisc-
the orainn, cuirfear polaitíocht Uí
Chadhain ar an gclár in athuair.

Is é údar Ag samhlú troda: Máirtín
Ó Cadhain 1905-1970 é Aindrias Ó
Cathasaigh. Scríobh sé na scriptean-
na do shraith TG4 1916: Seachtar na
Cásca, agus an leabhar den teideal
céanna atá foilsithe in éineacht léi ag
Coiscéim.

Léacht Uí
Chadhain
2010
Le tríocha bliain anuas anois,
ó 1980 i leith, ócáid mhór sa
chlár bliana ag Scoil na
Gaeilge, an Léinn Cheiltigh,
Bhéaloideas Éireann agus na
Teangeolaíochta - sa Choláiste
Ollscoile, Baile Átha Cliath, is
ea Léacht Uí Chadhain - léacht
bhliantúil i gcuimhne ar
Mháirtín Ó Cadhain. Is é Colm
Breathnach, file agus
úrscéalaí, a thabharfaidh an
léacht i mbliana ar an Déar-
daoin, 28 Deireadh Fómhair,
7.30 pm, i Léachtlann N, Áras
na nEalaíon, Belfield. Idir Dhá
Fhocal – Cás an Údair? is tei-
deal don léacht. 

Slí na Fírinne
Conall Ó Móráin 

Tá an páirtí polaitíochta
seo i bhfabhar ‘freagracht
fhioscach’, teora bun-
reachtúil ar mhéid an
Rialtais agus tá an páirtí i

bhfabhar saoirse sna margaí trádála.  
Cén páirtí a gceapann tú go

mbeadh an méid sin mar bhunlu-
achanna acu?  Cinnte d’aontódh
Fianna Fáil, Fine Gael, Páirtí an
Lucht Oibre agus is dóigh an Páirtí
Glas leis na luachanna sin (cé nach
féidir go róchinnte díreach cén bun-
phrionsabal atá ag na Glasaigh maid-
ir le rialtas teoranta).  

Ní féidir bheith cinnte faoi mheon
Shinn Féin maidir le saoirse nó easpa
rialachán sna margaí trádála ach
cosúil le gach aon bhuíon polaiteoirí,
bí cinnte de go bhfuil fonn orthu
srian a chur ar chaiteachas laistigh
den rialtas – go dtí go dtoghfar iad ar
ndóigh.

Ar chuala muid riamh páirtí
polaitíochta sa tír ag maíomh go
ngearrfadh siad líon na dTeachtaí
Dála nó na Seanadóirí (dúirt Enda
Kenny uair é ach ansin fuair sé
glaonna fóin óna Sheanadóirí féin)
agus níl mise cinnte, ar a laghad, cá
seasann Fine Gael maidir leis an
Seanad má ghlacann an páirtí sin
cumhacht sna míonna atá
romhainn. 

Tá mise breis agus tríocha bliain ag
faire ar chúrsaí polaitíochta agus ar
an eacnamaíocht pholaitiúil. Sna
blianta sin tá sainchúram an rialtais
tar éis fás agus fás agus . . . . fás. 

Ar ndóigh tá mé cinnte go bhfuil
polaiteoirí aonair ann go mbeadh
fonn orthu athruithe radacacha a
dhéanamh ar an mbealach a ndéan-
tar rialú orainn mar shaoránaigh ach
níl faic feicthe agamsa thar na
blianta agus an méid sin dá mholadh
ag an Teachta Dála, nó níos táb-
hachtaí, ag Taoiseach. 

Tá a fhios againn nach gcaitheann
turcaithe vótaí i bhfabhar na Nollag.
Níl aon bhuntáiste ann don Teachta
Dála ná don Seanadóir ciorruithe i
modhanna na Dála a mholadh. Ní hé
amháin nach mbeadh comhghlea-
caithe róthógtha leis ach tá an seans
ann go mbeadh féiníobairt i gceist.
Agus tá ár gcuid polaiteoirí breá
sásta an fhéiníobairt sin d’fhágáil
siar sa stair leis an bPiarsach agus a
chairde. 

Cé go gcloisfimid mórán faoi 1916
as seo go cionn sé bliana nuair a fhe-
icfear comóradh 100 bliain ar an
Aiséirí, ná fan ar aon duine sa Dáil
chun féin-cheistiú a thabhairt orthu
féin maidir leis an gcur amú airgid,
na milliúin agus na milliúin Euro, a
chaitheann muid ar chúrsaí
riaracháin sa tír seo. 

Tá sé scríofa agam cheana féin sa
cholún seo faoin chaiteachas mill-
teanach atá againn ar riarachán i
gcomparáid le cathair Mhanchain
Shasana go bhfuil leath dhaonra na
tíre seo faoina riar. Ní thosóidh mé
faoi sin arís cé nach bhfuil stop fós
curtha leis an tseafóid ag na Glasaigh
go mbeadh maor tofa againn i
gCathair Bhaile Átha Cliath.  

Sin íosphointe maidir le cur amú
airgid. Ach tá ceist mhór ann – ag
glacadh leis go bhfuil ríomhairí ag
déanamh próiseála ar cháin ioncaim,
cáin mhótair, íocaíochtaí leasa
shóisialaigh, íocaíochtaí deontais,
pasanna, inimircigh agus ainmhithe
feirme. 

Ina ainneoin seo, agus glan salach
ar an mhéid a deir SIPTU agus
IMPACT, bhí méadú ar líon na
ndaoine atá ag obair sa Státseirbhís
le blianta anuas. 

Tá beocht dá chuid féin ag rialtas
agus ag an gcóras rialachán. Is fío-
rannamh go ngearrtar siar ar líon na
ndaoine sa chóras. Fiú, mar a thar-
lóidh sna seachtainí atá romhainn,
nuair a ghearrtar siar go géar ar líon
na ngníomhaireachtaí Stáit cosúil le
Coimisiún Forbartha an Iarthair a
deirtear atá le dúnadh, ní chaillfidh
duine ar bith acu a phost. 

Ní hé go bhfuil fonn orm go dtar-
lódh an méid sin ach is cur i géill
iomlán ag polaiteoirí é nuair a deir
siad linn go bhfuil na roghanna crua
glactha acu. Imeoidh foireann an
CFI, agus foirne na n-áisíneachtaí
eile atá le dúnadh, thar n-ais isteach
faoi scáth na Rannóg Stáit lena raibh
siad freagrach ar an gcéad dul síos.

Is é Joe Horan bainisteoir contae
Chomhairle Contae Átha Cliath
Theas. Ceannródaí den scoth é agus
deir mise gur tírghráthóir den scoth

freisin é.  Seo duine atá tar éis a shaol
a chaitheamh san earnáil phoiblí. Ó
1973, nuair a bhíodh ríomhairí
chomh mór le tithe, tá Joe Horan tar
éis oideachas a chur air féin maidir le
ríomhairí, a n-ábaltacht agus a n-
úsáid sa chóras Stáit. Is de bharr Joe
Horan go bhfuil a Chomhairle Con-
tae tar éis iliomad duaiseanna a
bhaint maidir leis na bealaí eis-
ceachtúla go bhfuil ábaltacht
ríomhairí dá n-úsáid acu. 

I dTamhlacht tá 150 ríomhaire sa
leabharlann, dá n-úsáid ag daltaí
scoile agus pinsinéirí seanaoise. Níl
ar fhoireann na leabharlainne seach-
tainí a chaitheamh ag comhaireamh
a gcuid leabhar mar tá micrishlis i
ngach leabhar sa leabharlann agus ní
ghlacann sé ach dhá uair an chloig
chun obair coicíse a dhéanamh
anois. Tá sé tar éis an teicneolaíocht
d’úsáid i ngach aon chuid d’obair na

Comhairle Contae agus le dhá bhli-
ain anuas tá sé tar éis 38% de
chostais bhainistíochta a ghearradh.
Tá an-bhród ar Joe as an méid sin. Tá
an-bhród ormsa as Joe dá bharr.

An difear idir Joe Horan agus
formhór dár gcuid rialtóirí ná go
bhfuil maith an phobail ag tús a
chinn ag leithéid Joe. De réir a fho-
cail féin tá maith an pháirtí mar uas-
sprioc ag ár dTaoiseach.  Tá sé
chomh lom leis sin. Féinspéis atá in
uachtar sa chóras rialaithe ina iom-
láine.

Tá mo thuairimí nochtaithe sa
cholún seo freisin agam faoi mheon
na Sóisialaithe, iad siúd go bhfuil a
fhios acu níos fearr ná muid féin
conas aire mhaith a thabhairt dúinn
féin. 

Is acu siúd atá an stór eolais ar
conas is fearr dóibh siúd ár gcuid
cáin ioncaim a chaitheamh. Tá galar
an díomais go géar orthu.  Níl anois,
agus ní raibh riamh, mórán de
dhifear idir iad agus an Eaglais
Chaitliceach agus slí na fírinne dá
craobhscaoileadh acu araon. Cosúil
leis na hEaspaig is é an t-aon
fhírinne a thuigeann a bhformhór ná
conas greim theann a choimeád ar
an gcumhacht.

Ach i gcás go gceapfadh aon duine
go bhfuil mé bog ar an eite dheis, nár
lige Dia, tá na páirtithe ar an taobh
sin díreach, díreach mar an gcéanna.
Seo galar na polaitíochta.  

Deir na páirtithe cosúil leis na
Poblachtánaigh sna Stáit Aontaithe
agus Caomhaigh na Breataine, go
bhfuil fonn orthu ciorruithe a
dhéanamh ar chaiteachas riaracháin
a gcuid tíortha. Is breá leo múinteoirí
a chur ó dhoras mar shampla ach is
maith leo, ag an am céanna,
saighdiúirí a earcú. Deir siad freisin
go bhfuil fonn orthu leibhéil cánach
a ghearradh.  

Ach taispeánann an taighde nach
é sin a tharlaíonn. Is breá leo airgead
a chaitheamh ar an arm, ar armlón
agus ar chogaíocht dhomhanda.
Díreach cosúil leis na Sóisialaithe tá
slí na fírinne faighte ag an eite dheis
freisin. Nach ait an rud é. Dhá
dhream, chomh fada óna chéile agus
a d’fhéadfadh siad bheith, agus slí na
fírinne foghlamtha acu beirt.

Is cúis mhagaidh dúinn ar fad
Sarah Palin agus an Tea Party go
bhfuil sí mór leo – an Tea Party atá
chun slad a dhéanamh ar pháirtí
Daonlathach Barack Obama sna
toghcháin ansin an mhí seo
chugainn. Bíonn muid ag séideadh
faoi cé chomh dúr agus atá Palin
agus a cuid tuairimí agus cuireann sí
eagla ormsa, caithfidh mé a admháil. 

Ach féach, is iad na trí bunlu-
achanna atá thuasluaite agus atá
mar bhunchloch ag formhór ár
bpáirtithe polaitíochta anseo ná na
bunluachanna ceannanna céanna
atá ag an Tea Party, de réir an tsuímh
idirlín acu ar  http://www.teaparty-
patriots.org/Mission.aspx. 

Cé mhéad agaibh atá ag gáire
anois?

Sarah Palin. Cúis mhagaidh atá
inti do chuid mhór daoine in
Éirinn ach an bhfuil mórán difear
idir pholaitíocht Palin agus
polaitíocht na bpáirtithe móra in
Éirinn?

Na ‘daoine beaga’ sin sa chúirt
Bernie Ní Flatharta

Tá muid ag léamh faoi
staid na tíre agus ag
cloisteáil faoi gach uile
lá ach an tseachtain seo
chonaic mé le mo dhá

shúil féin an cruachás i gcúirt
dúiche amuigh faoin tír, cúpla
míle as cathair na Gaillimhe.

Bhí 16 cás os comhair na cúirte
tugtha in aghaidh daoine nach
raibh in ann a gcuid fiacha a íoc.

Thug Banc na hÉireann, ACC,
Permanent TSB agus dhá

chomhar creidmheasa cásanna
in aghaidh custaiméirí.

Bhí na suimeanna i gceist idir
€400 agus €45,000. 

I gcás trí cinn, chuala muid gur
dhún na comhlachtaí beaga seo
síos.

Bhí brón orm ag éisteacht leo
mar is dúshlán é na laethanta seo
na billí a íoc. 

Nuair a bhí an tír seo saibhir -
ceapann mise gur áibhéil ar fad a
bhí ann ach cosúil le gach uile
dhuine, chaith mise mo chuid
airgid chomh maith leis an duine
eile. 

Ach ní dhearna mise aon
infheistíocht ná níor chuir mé
aon airgead isteach i gcomhlacht.

Bhí mé ag smaoineamh go
mbeadh sé chomh héasca céanna
agamsa a bheith os comhair na

cúirte.
Tugadh ugach do dhaoine

iasachtaí a thógáil amach le car-
ranna, tithe agus gach uile ní eile
a cheannacht. 

Chuir go leor againn ‘exten-
sion’ lenár dtithe mar bhí airgead
fairsing. Agus anois níl na ban-
canna ag tabhairt seans do
dhaoine an t-airgead sin a íoc ar
ais.

Is mór an chúis cantail é nuair a
chloiseann muid go bhfuil Seán
Fitzpatrick agus a leithéid in ann
fanacht ina gcuid tithe, ní teach
amháin, agus gur cosúil nach
bhfuil beann ar bith air.

Ní thuigim cén fáth go bhfuil
na bancanna ag teacht anuas ar
na daoine beaga, iad siúd a bhfuil
gnó beag acu, atá ag cur cúpla
post ar fáil. 

Tá cúpla comhlacht beag
chomh tábhachtacht, i mo
thuairimse, le comhlacht
ilnáisiúnta. 

Go minic ní fhanann na comh-
lachtaí móra ach chomh fada
agus a fhaigheann siad na deon-
tais, an chabhair ón rialtas, an
rialtas céanna atá in ainm aire a
thabhairt dhúinn ar fad.

Níl mé ag déanamh leithscéal
ar bith do dhaoine a thóg amach
an iomarca airgid ar iasacht agus
fios acu nach mbeadh siad in ann
é a íoc ar ais. 

Ó, sin iad na boicíní a bhí ag
obair in Anglo Irish nach ea!

Tá praiseach cinnte déanta don
tír ach mar is gnách is iad na
daoine beaga a bheas ag íoc as,
b’fhéidir cuid acu le tréimhse
príosúin.

Tá praiseach cinnte
déanta don tír ach mar
is gnách is iad na
daoine beaga a bheas
ag íoc as, b’fhéidir cuid
acu le tréimhse
príosúin.

Tabhair sonc do naimhde
na Gaeilge!
Eoghan Ó Néill

Tá sé tábhachtach glu-
aiseacht na Gaeilge a
cheangal le
siamsaíocht. Thuig mo
chara díl Gearóid Ó

Cairealláin é sin riamh. In 1983
nuair a reáchtáil muid an chéad
agóid ag ceannáras an BBC bhí
damhsóirí is ceoltóirí Gaelacha
linn agus mheall muid slua nach
gcuirfeadh suim i ngnáth-phicéad
riamh.

An t-am a leagadh Beairic an
RUC i mBaile Andarsan go talamh
reáchtáil Gearóid ‘Céilí ag an
Chroisbhealach’ ar an suíomh
folamh chun an áit a athbhais-
teadh!

Bhí suas le míle duine i láthair ar
Ghaeilgeoirí go leor acu. 

Bhí an claonadh seo chun an
Ghaeilge a cheangal le siamsaíocht
le sonrú go tréan an Domhnach
seo thart i mBéal Feirste.

Bhailigh 2,000 duine i Margadh
Naomh Sheoirse chun sult a
bhaint as na Deartháireacha Fanzi-
ni, as Sorcas Bhéal Feirste, as
Bréag agus as fiche siamsóir eile.

Agus chun tacú le hAcht na
Gaeilge.  Bhí meascán mearaí ion-
tach ann.

Ceoltóirí anseo, rinceoirí ansiúd,
fuaim agus rithim Riverdance
gach áit. Agus cumhra iontach ag
teacht ó na seastáin mar a
bhíothas ag díol bia Áiseach, Fran-
cach, Spáinneach agus Gaelach. 

Tá Margadh Naomh Sheoirse
agus an ceantar máguaird ar na
suímh is sine i mBéal Feirste ach ar
an lá sin bhí gach rud úrnua agus
óg.  Agus bhí daoine óga ann ina
sluaite.

Le mí roimh réidh, ar ‘Facebook’
is ar ‘Twitter’  i dtéacsanna fóin
agus ar ‘You Tube’ bhí ógánaigh ó
gach cearn de na Sé Chontae ag
gríosú a chéile le bheith i láthair ag
Lá POBAL.

Chun sult a bhaint as an ócáid
agus chun seasamh go poiblí le
hAcht na Gaeilge.

Nó tá Gaeil na Sé Chontae cor-
raithe faoin cheist seo agus ní
staonfaidh siad go dtí go mbeidh
Acht na Gaeilge acu.

Agus luath nó mall gheobhaimid
é.  Ar bhonn pearsanta ní hé an
cloch is mó ar mo phaidrín.

Creidimse gur ón bhonn aníos a
thiocfaidh réabhlóid na Gaeilge.

Tiocfaidh sé mar gheall ar
bhunú Cultúrlanna agus stáisiún
raidió logánta .

Nó stáisiún teilifíse logánta.
Ó chompántas drámaíochta

Gaeilge agus ó chumainn óige.
Ó chruthú fostaíochta do Ghaeil

agus ó thógáil meáin chumarsáide
Gaeilge.  Agus thar rud ar bith eile
tiocfaidh sé ó bhunú Gaelscoilean-
na.

Sin agat chlár oibre s’agamsa.
Anois, níl oiread is ceann

amháin de na rudaí  sin ag brath ar
Acht na Gaeilge a bheith ann.

Ach bheadh gach uile ceann acu
níos láidre i bhfad dá mbeadh Acht
na Gaeilge againn.

Agus, níos fearr arís, ba bhuille
síceolaíochta millteanach é do
naimhde na Gaeilge sa tuaisceart
Acht na Gaeilge a bheith ann.

Na daoine sin ar tromluí acu é
comhartha dátheangach a fhe-
iceáil ar shráid nó Gaeilge a chlois-
teáil ar an BBC!

Ní thiocfaidh cothrom na Féinne
do lucht na Gaeilge cionn is go
bhfuil sé tuillte againn.

Tiocfaidh sé cionn is muid pobal
bríomhar a  thógáil agus cionn is
go bhfuil fráma ceart ann chun
tacú leis an phobal sin.

Is cuid den fráma sin Acht na
Gaeilge. 

Dá amhlaidh is luaithe againn é
is amhlaidh is fearr.

Ach idir an dá linn cuimhnímis
ar an trí fhocal sin, Gaelscoilean-
na, Gaelscoileanna, Gaelscoilean-
na. 

Agus mé ag taisteal inné idir
oifigí nua Raidió Fáilte ag bun
Bhóthar na bhFál agus an Chultúr-
lann níos faide suas an bóthar
chuaigh mé thart ar snámhlann na
bhFál. 

Ar 7 Iúil 1988 phléasc bobghaiste
de chuid an IRA gan dréim leis
taobh amuigh den snámhlann
agus maraíodh beirt sibhialtach a
bhí ag siúil thairis, Elizabeth
Hamill, (60) agus Eamon Gilroy,
(24).

Ag Bóthar Grosvenor stop mé in
aice leis an seanoifig fiaclóra mar a

scaoileadh mairneálach ón
Ollainn, Rene Heemskerk, in 1971.

Chuir an tIRA cúpla piléar sa
chloigeann aige cionn is go raibh
cuma saighdiúra air.  

Ar bhaint amach na Cultúrlainne
bhí mé le taobh Corrán Iveagh, áit
ar mharaigh snípéir de chuid an
IRA Angela Gallagher, páiste aon
bhliain d’aois agus é ag ionsaí
patról de chuid arm na Breataine.

Cá mhéad daoine ar chuimhin
leo iad seo?

I mBéal Feirste Thiar amháin
thiocfadh leat a lua na scórtha
daoine a maraíodh ar an dóigh
céanna. 

Tá leacanna chuimhneacháin
fud fad Bhéal Feirste Thiar agus
fud na cathrach a dhéanann
cuimhneamh orthu sin a thug a
mbeatha agus iad ag troid i
gcoinne arm na Breataine is an
RUC.

Ach ba dheacair agat teacht ar
oiread is leacht amháin i
gcuimhne ar na sibhialtaigh sin ar
mharaigh an tIRA de thaisme agus
iad ag iarraidh saighdiúirí nó péas
a mharú.

Tá siad scríofa amach as stair na
dTrioblóidí. 

Cén uair a bheidh náisiúnaigh is
poblachtaigh aibí go leor chun go
gcuirfí in airde leachtanna
chuimhneacháin dóibh sin a
maraíodh cionn is iad a bheith san
áit mícheart ag an am mícheart?

Tá leacanna chuimh-
neacháin fud fad Bhéal
Feirste Thiar agus fud na
cathrach a dhéanann
cuimhneamh orthu sin a
thug a mbeatha agus iad
ag troid i gcoinne arm na
Breataine is an RUC. Ach
ba dheacair agat teacht ar
oiread is leacht amháin i
gcuimhne ar na sibhial-
taigh sin ar mharaigh an
tIRA de thaisme agus iad
ag iarraidh saighdiúirí nó
péas a mharú. Tá siad
scríofa amach as stair na
dTrioblóidí. 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cén saghas greim atá 
ag lucht an Rachmais ar an
rialtas seo?
A Chara, 
De réir na tuairiscí is déanaí, tá sé beartaithe ag
an rialtas cáin teacht isteach a ardú- más féidir
na meáin a chreid. Ní amháin sin ach beidh siad
ag ísliú na bpinsin agus an t-airgead leasa
sóisialaigh. Más fíor é cinntíonn sé thar aon agó
go bhfuil aisíoc fiacha príobháideacha na toiscí
curtha go h-iomlán ar muintir na Éire-daoine
cosúil liom féin nach fuair pingin rua  an tíogar
ceilteach riamh. Tá siad scartha go h-iomlán ó
na gnáth daoine.

Cén saghas greim atá ag lucht an Rachmais ar
an rialtas seo? Cad a d’fhéadfadh siad a
scaoileadh aineadh go h-oscailte dá seasfadh an
Rialtas ina n-aghaidh agus a dualgas a chomh-
líonadh? 

Toghtar na rialtais éagsúla anseo chun na
daoine (an saoránaigh) a cosaint, ní chun cos ar
bolg a imirt orthu ar mhaithe le na rachmasaigh
agus chun a socair siúd. 

Ar ndóigh, ag féachaint siar bhí nó nodanna
againn roinnt blianta ó shin nuair a thosaigh
siad ag déanamh cos ar bolg ar mhuintir iar-
thuaisceart Mhaigh Eo ar mhaithe le Shell nuair
a bhí sé de dhánacht ag “na croppies” ansin iad
féin a cosaint (go síochánta) trí raic agus gleo ard
a tharraingt ar an salachar a bhí agus atá ar siúl
air ag na boic saibhre móra seo.

Is mion-samhail é ar cé chomh lofa agus atá
an córas-an rúndacht, an doicheall oifigiúla aon
eolas a scaoileadh, na bréaga, na feréitigh agus
gach rud eile gur féidir leo a úsáid chun an

fhírinne a cheilt chomh fada agus a féidir leo.
Ceapaim gur chun tost a cheannach atá na
bónasaí móra agus na “golden handshakes” seo.
Tá na bancanna lofa, tá an maorlathas lofa, tá an
rialtas lofa. Ní raibh aon neart ag na daoine ar
mhaorlathas ná ar na bancanna ach is iad a
thogh an rialtas.

Tá sé thar am fáil réidh leo agus é sin a
dhéanamh ar bhealach cinnte nach bhfágfadh
aon fuinneamh iontu. Tá fá mór ann é seo a
dhéanamh, cé nach feiceann mé aon dóchas sa
fhreasúra.

Is mise,
Antóin Breathnach.
Inse Chlár
B.Á.C.8

Ní  troimide  an  
ceann an  t-eolas 
A Chairde
Tagann an seanfhocal sin chugainn ag an am
seo den bhliain is dócha nuair atá na daltaí scoil
ag filleadh ar chúrsaí Oideachais - cuid acu ag
dul isteach i ranganna nua sa bhunscoil, cuid
eile ag tabhairt aghaidh ar Scrúdaithe na Meán-
scoile. Tá an cuid eile ag eirí amach ana-
neamhspleách agus ag fágáil baile don chéad
uair chun maireachtáin gan aire na dtui-
smitheoirí agus béilí Mhamó agus ag baint
taithnimh as an saol sóisialta nua-aoiseach atá
ag breacadh anuas orthu! Bíonn na tui-
smitheoirí gnóthach ag cur na teacs-leabhair ar
fáil don Curaclam agus cuireann sé ionadh
agus alltacht orm go n-aithríonn an liosta gach

aon bhliain agus gan gá dá laghad leis sin ,
im'thuairmse. 

Bhí áthas orm cloisteáil ar Nuacht an Lae
cúpla lá o shin, go raibh sean-leabhar, a bhí ar
an gCúrsa Bhéarla san Ard-Teist, curtha i gcló
arís agus ar ais ar an Liosta leabhar, b'fhéidir. Is
é an t-ainm atá air an leabhar álainn seo ná
"Soundings" le Augustine Martin agus is
cuimhin liom é a bheith ag na daltaí siar ins  na
nóchaidí, ar aon nós. 

Is cuimhin liom an t-uasal Ó Máirtín ag tab-
hairt léachtaí Bhéarla dúinn i gColáiste na
hOllscoile i mBaile Átha Cliath agus cainteoir
bríomhar, éirimiúil ab ea é. Bhí an stíl agus an
pearsantacht céanna aige agus atá ag Brendan
Kenneally agus ana-ghrá don bhfilíocht agus
litríocht an Bhéarla. 

Bhí díomá orm nuair a thógadh a Leabhar
iontach as an gCurraclam Méan-scoile ach
níorbh é sin an t-aon leabhar a d'imigh uainn,
gan coinne, gan cúis ambaist. Ceapaim go
bhfillfidh a lán des na sean téacs-leabhair thar
n-ais de réir a chéile agus go mbeidh fáilte
rompa chomh maith. Tá a lán leabhair nua ag
teacht amach ó bhliain go bliain agus is maith
an rud e sin gan dabht, ach nuair a théann tú
siar ar na shean-scríbhinní, breacann sé ort go
raibh stíl agus stíl liteartha gan comparáid ag
gabháil leo, a théann i bhfeidhm ar an léitheoir.
Táim ag smaoineamh ar "The Hidden Ireland"
(Daniel Corkery) agus a leithéidí - bígí ag
smaoineamh a chairde... agus ag léamh!

Mise le meas
Eilís Uí Bhriain
Caisleán Uí Liatháin
Co. Chorcaí

CEIST na SeachtaineCuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

IS féidir le muintir na hÉireann, nó muintir
26 contae na hÉireann le bheith baileach ar
an cheist, Bunreacht na hÉireann a athrú, ní
féidir neamhaird a thabhairt air áfach.

Dar le Bunreacht na hÉireann, “Is bundu-
algas polaitiúil ar gach saoránach bheith dílis
don náisiún agus tairiseach don Stát”
(Airteagal 9, 3) agus, “Is ag an Oireachtas
amháin atá de cheart fórsaí míleata nó fórsaí
armtha a bhunú agus a chothabháil” (Airtea-
gal 15, 6. 1).

Lena chois sin, dar leis an Acht Cosanta
1954,  (312, 1) :  “Ní dleathach do dhuine ar

bith (a) aon duine d'aslú, ná a thabhairt ná a
áiteamh ar aon duine, sa Stát, aon
choimisiún ná fruilíocht a ghlacadh, nó a
chomhaontú é a ghlacadh, in aon fhórsa
míleata, cabhlaigh nó aeir a bheas á chothab-
háil ag Rialtas aon Stáit eile, ná (b) aon fhó-
gra ná fógrán, maidir le pearsanra d'fháil
d'aon fhórsa míleata, cabhlaigh ná aeir a
bheas á chothabháil ag Rialtas aon Stáit eile,
a chlóbhualadh sa Stát ná a chur faoi deara
ná a thabhairt é a chlóbhualadh sa Stát.”

Uime seo, is ábhar iontais i gcónaí é go
bhfeictear ábhair in áiteanna sna meáin

Bhéarla in Éirinn ag cur in iúl gur cheart
dúinn saighdiúirí de bhunadh na hÉireann
atá liostáilte in Arm na Breataine a mheas
mar “shaighdiúirí Éireannacha.”

Is ábhar iontais é go bhfeictear ailt ag cur
chun cinn slí beatha in Arm na Breataine
agus atá ag déanamh a mhór de.  

Is ábhar iontais é nach gceistítear
dílseacht na ndaoine seo don Stát Éirean-
nach tar éis dóibh a “mbundualgas
polaitiúil” a thréigean agus a ndílseacht a
thabhairt do Elizabeth II, Banríon Shasana,
agus a comharbaí.

Is ábhar iontais é chomh maith go
gceadaítear a leithéid de rud sna meáin,
d’ainneoin an Bhunreachta agus d’ainneoin
dhlíthe an Stáit. 

Faoi láthair, beag beann ar chreideamh
polaitiúil iriseora nó seasamh polaitíochta
an fhoilseacháin, tá sé i gcoinne an dlí
daoine a spreagadh chun clárú le harm “aon
stáit eile.” Bun agus barr an scéil. 

Tá an ceart ag daoine dlíthe a athrú muna
n-aontaíonn siad leo, ach níl aon cheart ag
aon duine chun neamhaird a thabhairt ar na
dlíthe céanna.

Ní ceart d'Fhine Gael agus
Páirtí an Lucht Oibre teacht
ar chomhaontú maidir lena
gcuid polasaithe 
eacnamaíochta: Lucht Léite
Gaelscéal

Róisín Ní Éalaí 

Bhí 70% de léitheoirí Gaelscéal a chaith vóta ar
www.gaelsceal.ie den smaoineamh nár cheart
d’Fhine Gael agus Páirtí an Lucht Oibre teacht
ar chomhaontú maidir lena gcuid polasaithe
eacnamaíochta nuair a d’fhiafraíomar an
cheist sin díobh an tseachtain seo. Ní raibh ach
20% do na léitheoirí a chaith vóta, i bhfabhar
chomhaontú Fhine Gael agus Pháirtí an Lucht
oibre maidir lena gcuid polasaithe eacna-
maíochta roimh an chéad olltoghchán eile
chun go mbeidh a fhios ag an toghlach cad atá i
ndán dóibh sa chéad rialtas eile. Bhí an mion-
lach, 10%, idir dhá chomhairle mar gheall air.
Is é seo a dúirt duine de chairde Facebook
Gaelscéal: 

“Níor cheart, ba chóir don Lucht Oibre
fanacht neamhspleách ar an dá pháirtí eile
agus ligint dóibh sin dul le chéile mar nach
bhfuil aon difear eatarthu”

Téigh chun www.facebook.com/gaelsceal
chun do bharúil a thabhairt ar cheist na seach-
taine seo. 

Ceist na Seachtaine seo: Ar cheart cosaint
dlí níos fearr a thabhairt do na lipéidí ceoil
agus do cheoltóirí ó thaobh íoslódáil
mhídhleathach ar líne?

Ceachtanna le foghlaim ón Bhreatain Bheag 
“FEADAIM a rá i dtús báire go bhfuil grúpa an
Tionóil tiomanta do Bhreatain Bheag
dhátheangach ... Is luachmhar linn oidhreacht
na Breataine Bige. Is féidir leis an chumas chun
níos mó ná teanga amháin a labhairt, go
háirithe ag aois óg, an aigne a spreagadh,
cultúir agus pobail difriúla agus taithithe úra a

léiriú do dhuine. Is iad an Béarla agus an
Bhreatnais teangacha ár dtíre agus tugann an
dá cheann acu neart don Bhreatain Bheag.”

Ní ráiteas de chuid Plaid Cymru é sin.  Is
ráiteas é a scríobh Nick Bourne AM, ceannaire
an  Conservative and Unionist Party i dTionól
na Breataine Bige, ar na mallaibh agus é ag

tabhairt freagra ar bhlagadóir a cheistigh pola-
saithe a pháirtí i leith na Breatnaise. 

Ní féidir a leithéid de ráiteas a shamhlú ó
Aontachtóirí in Éirinn ar ndóigh ach an féidir
a leithéid de ráiteas dána a shamhlú ó Náisiún-
tóirí an lae inniu in Éirinn fiú? Tá an Bhreat-
nais ag 4 / 5 de Bhaill Tionóil na Breataine Bige

na gCoimeádach.  Tá polasaithe níos láidre
agus níos radacaí ag na Coimeádaigh sa
Bhreatain Bheag ó thaobh na Breatnaise de ná
mar atá páirtithe náisiúnacha na hÉireann.  Is
cosúil go bhfuil cuid mhór le foghlaim ag
Éirinn ón Bhreatain Bheag i gcónaí mar sin
agus ní as na radacaigh amháin.

Bunreacht na hÉireann 

An Claidheamh Soluis 
15 Deireadh Fómhair 1910

Coláiste
Laighean

Níor bhéim súl do buaileadh ar lucht
stiúrtha Choláiste Laighean an lá,
ceithre bhliadhain ó shoin, do
thoghadar an Dochtúr Mac Énrí ina
Árd-ollamh. Tháinig an dochtúr
anall chugainn ó Shasanaidh agus is
fearrde cúis na Gaedhilge a theacht.
Tá sé ag imtheacht ó Bhaile Átha
Cliath anois acht má tá féin mairfidh
cuimhne a chuid oibre agus a
dhúthrachtachta i mBaile Átha

Cliath an fhad is a bhéas obair le
déanamh ag múinteoirídh Gaedhilge
ann. Is mór le rádh é go mbadh é an
Dochtúr Seaghán an céad árd-
ollamh ar an gcéad choláiste múinte-
orachta do chuir an Connradh
Choláiste Múinteorachta ar bun i
gCúige Laighean. Ní fhuighfidhe
gach lá fear ar bhfiú suim a chur ina
chuid oibre i gcomhnuidhe acht ba
fear de’n tsórt sin an Dochtúr. Bhí sé

an-dúthrachtach.  Bhí eolas maith
cruinn aige ar a chuid oibre-bhí deis
a cheirde aige thar barr. Bhí sé i
mbun a bhuidhne i n-am is i dtráth
agus níor theip air ariamh gach cru-
aidhcheist d’fhuasgailt dá lucht éis-
teachta. Níl san méad so acht an
ghlan-fhírinne. D’fhéadfainn tuille a
rádh i dtaobh deaghthréithre an
dochtúra acht is leor beagán. Taobh
amuich de’n Choláiste bhí dé dílis

do’n Chonnradh agus fearamhail sa
troid. Sin é an rud a dubhairt Eoin
Mac Néill ina thaobh an
tseachtmhain seo caithte, gurbh
fhear misneamhail é, agus gur theas-
tuigh fir dá shórt ar fud na hÉireann.
Tá obair do chéad fear i gConnach-
taidh, mar a bhfuil an Dochtúr ag
tabhairt a aighthe, acht níl aimhreas
ar bith orm nach ndéanfaidh seisean
a chuid féin dé’n obair sin. 

SÚIL SIAR na Seachtaine

Ceannairí na mBréag-
Cheardchumainn
Páidí Ó Lionáird

Tráth dá raibh d’fhéadfá
scéal duine a insint ag
brath ar an bpáipéar
nuachta a cheannódh sé.
Bhí claonadh

eagarthóireachta na bhfoilseacháin,
a mhinicí ná a mhalairt ar aon dul
leis an gclaonadh a bhí ag na páir-
tithe polaitíochta lenar cheangail
siad iad féin. 

Tá na laethanta sin imithe áfach
agus anois tá sé deacair daoine a
léamh bunaithe ar pé ábhar
léitheoireachta atá á n-iompar acu. 

Baineann sé seo ar fad leis an
bhfealsúnacht rachmasach atá i réim
sa tír le tamall de bhlianta anuas.
Seachas The Irish Times, atá faoi
stiúir Iontaobhais charthanachta, tá
gach nuachtán eile sa tír ann d’fhonn
brabús a dhéanamh agus is i dtreis
atá an mhian sin imithe le glúin
anuas. 

Anois, tá a fhios againn conas go
raibh Fianna Fáil chomh compor-
dach leis an dteideal ‘sóisialach’ i
ndiaidh a gcuairt ar Inis an Domh-
naigh i gCorcaigh in 2004. 

Ar ndóigh, ní rabhadar sóisialach i
ndáiríre ach bhí an oiread sin
teagmhála idir iad agus ceardchu-
mainn na tíre gur cheapadar go raibh
a gcuid sóisialachais tar éis dul Ii
gcionn orthu. 

A mhalairt atá fíor. 
Is fíor go raibh an-chuid ama caite

acu i gcomhluadar a chéile, i bpócaí
a chéile go déanach istoíche i seom-
raí éagsúla Theach Laighean, iad ag
socrú an chéad bhirt eile eatarthu
chun “leasa an phobail.” 

Mo léan lom. 
Is amhlaidh go ndeachaigh rach-

mas na bpolaiteoirí i bhfeidhm ar na
ceardchumannaithe. Nárbh “páirt-
néirí Sóisialta” anois iad? Nach rab-
hadar ar aon dul lena bpáirtnéirí?
Muna raibh, níorbh fhada go
mbeadh. 

Ardaíonn an taoide gach athrach
sa chuan a deir siad agus b’amhlaidh
an scéal é leis na hoifigigh, dhío-
graiseacha seo. D’fheabhsaigh gach
uile ní i dtéarmaí oibreachais na
gceardchumainn. De réir mar ar

ardaigh tuarastail na bpolaiteoirí,
d’ardaigh ioncaim na n-oifigeach
cumainn ar aon dul. 

Tá an cur síos seo ar fad i bhfad ró-
shímplí d’fhonn an scéil seo ar fad a
mhíniú ach ní hé sin le rá nach bhfuil
sé cruinn. 

Le linn an chéad deich mbliana
den mhílaois nua, tá a fhios againn
gur cuireadh na céadta, ní hea, na
mílte, milliúin Euro amú. Nuair a bhí
an tír ag feidhmiú ag leibhéal lán-
fhostaíochta, bhí an áisíneacht lena
raibh freagracht fostaíocht a chruthú
orthu fós ag caitheamh míle milliún
Euro gach bliain. Ní raibh aon
fhostaíocht le cruthú ach fós
bhíothas in acmhainn an tsuim sin
airgid a chaitheamh? 

Ar ndóigh, bhí freagrachtaí eile ar
an áisíneacht freisin, printísigh a
cháiliú de réir mar a bhíodar ag
déanamh a ndul chun cinn. Obair
fíor-thábhachtach agus luachmhar.
Obair atá anois caite ar leath taoibh
agus na mílte printíseach gan a gcuid
dintiúir. 

Níl seachtain féin caite ó chuala-
mar faoi thuilleadh caiteachais agus
airgead amú, beagán airgid sa chás
seo. Idir 2002 agus 2009 bhí
cnubadh €2.7m ar a laghad i gcuntas
bainc faoi smacht bheirt oifigeach
shinsearach de chuid SIPTU. 

De réir dealraimh gur ón bhFei-
dhmeannas Sláinte a tháinig an t-
airgead seo, codán as €60m a bhí in
ainm agus a bheith caite d’fhonn
cúrsaí uas-sciliú agus traenáil a chur
ar fáil d’oibrithe den ngrád is ísle sa
bhfeidhmeannas. 

Is ait mar ar fuarthas amach faoin
scannal is déanaí seo. Is amhlaidh go
raibh Brendan Drumm, Príomhfhei-
dhmeannach an FSS ag an am, ar
thuras gnó i Meiriceá. Bhuail sé le
oifigigh sinsearacha SIPTU ann agus
d’iarr sé air cén ghnó a bhí ann aige?
Ní raibh. Agus níorbh fhada Drumm
ag suimiú dó agus dó agus nuair a

dhein sé beagán eile tochailte, fuair
sé amach faoin gcuntas bainc
diamhair seo. 

Bhí rochtain ag maorlathas SIPTU
air. Iadsan a d’inseodh don fhear
ghnó agus an oibrí araon go gcaith-
feadh siad tuilleadh cáin a íoc. Cáin a
rachadh isteach sa státchiste.
Rachadh sé as san go dtí na ranna
stát éagsúla, ar nós an Roinn Sláinte
agus as san go dtí an FSS. 

Chríochnódh codán de i gcuntas
bainc, a mbeadh an seicleabhar i
seilbh na mbrathadóirí seo. Hong
Kong, an Astráil, Meiriceá go minic –
sampla de na háiteanna ar tugadh
cuairt orthu le hairgead na
gcomharsan. Bhí an t-airgead seo ag
teacht amach as DO phóca, MO
phóca agus póca gach cáiníocóra eile
sa tír. Goid a bhí ann.

Tá an tír ag fulaingt, tá daoine in
umar na haimléise. Tá ocras ar
dhaoine agus seo iad oifigigh na
gceardchumann atá in ainm is a
bheith ag obair ar son na ngnáth-
bhaill – iad ag caitheamh airgid
pobail amhail is gur leo féin é. 

Tá eitic agus éiteas an fhíor-
cheardchumannaí imithe. Níl fágtha
againn ach scáth na bhfathach sin
James Connolly agus Jim Larkin – ní
thaitneodh leaganacha na linne seo
leo, iadsan leis an uaireadóir Cartier,
an BMW, an tigh saoire agus an béal
bocht. 

Tá sé thar am filleadh ar
bhunchlocha na ceardchuman-
naíochta, filleadh ar na rúibricí lenar
bunaíodh iad ar an gcéad lá agus
féachaint chuige gur féidir linn cear-
ta na n-oibrithe a chur chun cinn
arís. 

Ní tharlóidh sé seo áfach, go dtí go
gcuireann muid an ruaig ghlan ar
gach duine acu atá ar barr mar atá.
Tá a ndóthain dochair déanta acu
don ghlúin seo, ná ligimis dóibh
amhlaidh a dhéanamh don gcéad
ghlúin eile. 

Is amhlaidh go
ndeachaigh rachmas na
bpolaiteoirí i bhfeidhm ar
na ceardchumannaithe.
Nárbh “páirtnéirí Sóisial-
ta” anois iad? Nach rab-
hadar ar aon dul lena
bpáirtnéirí? Mura raibh,
níorbh fhada go mbeadh. 

Fianna Fáil, 'An Páirtí Soisialach'? Tráth dá raibh mhaigh Bertie Ahern féin
go raibh sé féin ina shóisialach!

Ag maireachtáil leis an  
Treasa Bhreathnach 

Meastar go bhfuil duine i
ngach céad in Éirinn ag
fulaingt ach ceaptar
nach ndéantar diag-
nóisiú ach ar bheirt as

gach aon duine dhéag a bhfuil an galar
orthu.  Is galar uath-imdhíonachta
(auto immune) éiniteach é agus is
féidir leis tú a bhualadh ag aon am de
do shaol ach tá sé coitianta go dtugann
tú airí faoi deara nuair atá do chóras
imdhíonachta íseal.  

Deir Fiona Farrell, oifigeach
cumarsáide Chumann Céiliach na
hÉireann, “Níl na hairí riamh mar an
gcéanna d’aon bheirt.  D’fhéadfadh sé
tarlú go dtugann tú faoi deara go
bhfuil fonn múisce ort, nó go bhfuil
buinneach nó iatacht ort, nó fiú go
bhfuil gruaim, tuirse, nó othrais béil
ort agus deir an dochtúir leat go bhfuil
siondróm putóige greannaithí (IBS)
ort.  

Tá nasc ollmhór idir IBS agus an
galar céiliach agus ní hé nach bhfuil
dochtúirí na tíre airdeallach faoin
galar céiliach ach is dóigh gurb é an
galar deireanach a ndéanann siad
tástáil dó.  

Cé nach bhfuil na hairí drámatúil is
féidir leis an ngalar tionchar ollmhór a
bheith aige ar do chorp.  Tá nasc láidir
chomh maith ag an ngalar céiliach le
hoistéapóróis mar nach féidir leo siúd
atá ag fulaingt leis an ngalar céiliach
cothaitheach a ghlacadh.”  

Is éard atá i gceist leis an ngalar céili-
ach ná nuair a bhíonn  imoibriú ag
othar don phróitéin glútan a
fhaightear i gcruithneacht, eorna,
agus seagal agus in amanna coirce.  Má itheann daoine a bhfuil an galar

céiliach orthu ábhar le glútan bíonn
damáiste á dhéanamh acu ar líneáil na
stéige bige agus bíonn deacracht acu

cothaitheach a ghlacadh óna gcuid
beatha.  

Bíonn glútan le fáil in arán,
brioscaí, pasta, beoir, píotsa

agus ina lán beatha
próiseáilte mar anraith

agus seacláid. Deir
Fiona, “Is féidir le
daoine áirithe
íogaireachtaí
éagsúla a bheith
acu do ghlútan

agus dá bharr caith-
fidh siad a bheith an-

chúramach faoin bheatha a chean-
naíonn siad agus nuair a théann siad
chuig bialann.”  

Ó 2012 ar aghaidh tá athrú i bhfei-
dhm do lipéadú beatha sa chaoi is go
mbeidh ar tháirgeoirí móra beatha a
chinntiú go ndeir a dtáirgí ‘Saor ó
Ghlútan’.  Má chuireann comhlacht an
lipéad seo ar a bheatha caithfidh siad a
bheith cinnte nach bhfuil aon traséilliú
(cross contamination) i gceist, mar
shampla nach bhfuil siad ag úsáid
babhla measctha a d’úsáid siad le rud
éigin le cruithneacht a dhéanamh ann.  

Deir Fiona chomh maith, “Tá roinnt
mhaith buntáistí airgeadais chun diag-
nóisiú a fháil ó do dhochtúir don
ghalar céiliach.  Fiú má cheapann tú go

Tá roinnt mhaith 
buntáistí airgeadais
chun diagnóisiú a
fháil ó do dhochtúir
don ghalar Céiliach.
Mar gheall nach bhfuil
aon leigheas ar an
ngalar nó aon chógas i
gceist leis an ngalar is
é an bheatha an
leigheas. 

bhfuil an galar ort agus go bhfuil tú in
ann dul i ngleic leis tú féin is fiú dul
chuig diagnóisiú a fháil déanta.  Bíonn
beatha shaor ó ghlútan daor agus dá
bharr is féidir, má tá cárta leigheas
agat, roinnt den bheatha seo a fháil ar
oideas leigheas.  Mar gheall nach
bhfuil aon leigheas ar an ngalar nó aon
chógas i gceist leis an ngalar is é an
bheatha an leigheas.  Is féidir an
bheatha a fháil ar an ‘Scéim Íocaíocht
Drugaí’ chomh maith.  Ní hamháin sin
ach tá tú i dteideal do cháin a fháil ar
ais ón rialtas ar an bheatha uile a
cheannaíonn tú atá saor ó ghlútan.  Má
dhéanann tú do chuid siopadóireacht
ag Dunnes, Tesco nó Superquinn cuir-
fidh siad tuairisc chugat gach bliain le
sonraí do chuid siopadóireacht shaor ó
ghlútan agus ansin cuireann tú do
chuid admhálacha uile sa phost chuig
Cáin agus Custaim na hÉireann gach
bliain.  Bí cinnte d’admhálacha a
choinneáil mar is féidir leo iniúchadh a
dhéanamh ag aon am.”

Má shíleann tú go bhfuil an galar
céiliach ort nó ar do pháiste is é an
chéad chéim a chaithfidh tú a thógáil
ná dul chuig do dhochtúir áitiúil chun
tástáil fola a fháil déanta.  Má thar-
laíonn go bhfuil an tástáil seo dearfach
beidh ort dul chuig an ospidéal chun
bithóipse a fháil déanta.  In amanna
b’fhéidir go dtiocfaidh an tástáil fola ar
ais diúltach ach fós féin go bhfuil an
galar ort mar sin is é an bhithóipse an
tástáil is cruinne atá ann.  Is féidir leis
an ospidéal an tástáil seo a dhéanamh
le hainéistéiseach mar sin níl aon
phian i gceist leis. 

Tá impleachtaí móra ag an ngalar
céiliach ar saolt páistí agus daoine óga.
Mar shampla bíonn ar pháistí atá ag
dul chuig cóisir a gcairde a gcuid beat-
ha féin a thabhairt leo.  Nuair atá
daoine leis an ngalar ag taisteal caith-
fear a bheith iontach cúramach faoi
thraséilliú.  Fiú más ar an Aifreann atá
tú ag freastal caithfidh tú a bheith ion-
tach eagraithe le cinntiú go bhfuil
coimaoineach le glútan íseal á tabhairt
amach ag an Aifreann.  Is féidir iarratas
a dhéanamh ar do shagart paróiste dá
leithéid má bhíonn litir agat ó do
dhochtúir agus ansin caithfidh an
sagart paróiste é a chur mar aigh-
neacht chuig an easpag.  Deir Fiona,
“Tá muid ag tabhairt comhairle do
dhaoine leis an ngalar céiliach gan an
gnáth chomaoineach a ithe.”  

Má tá suim agat clárú le Cumann
Céiliach na hÉireann téigh chuig
www.coeliac.ie chun an t-eolas uile a
fháil agus leas a bhaint as an liosta
beatha atá saor ó ghlútan agus na
hoidis uile chomh maith le nuacht
faoin ngalar agus tacaíocht.  

Ar lá a bpósta agus ar mhí na meala a
bhí Ailbhe ag aireachtáil tinn agus is
ina dhiaidh sin gur tháinig amhras
uirthi go raibh an galar céiliach
uirthi.  Caitheadh cruithneacht san

aer aici díreach roimh a bpósadh, cúig bliana ó
shin, agus is nuair a chuaigh sí ar ais á hithe a
thug sí faoi deara an tinneas.  Tar éis di teacht
abhaile ó mhí na meala thug sí cuairt ar a
dochtúir agus d’iarr sí air tástáil fola a
dhéanamh uirthi.  Nuair a tháinig an tástáil ar
ais deimhneach, cuireadh go dtí an t-ospidéal í
le haghaidh bithóipse (biopsy) chun an galar a
chinntiú.  

Deir Ailbhe, “Níor thóg sé rófhada orm dul i

dtaithí ar an athrú saoil i ndáiríre.  Déanaim a
lán de mo chuid cócaireacht féin mar go bhfuil
beirt ghasúr óga agam agus sa lá atá inniu ann
tá rogha mhór éagsúlacht comhábhar ann.  Ní
dhéanaim m’arán féin mar go bhfuil sé níos
saoire agus níos deise é a cheannach agus tá
raon bia saor ó ghlútan díreach tosaithe acu i
Marks and Spencers lena lán éagsúlacht ann,
píotsa, arán agus rudaí milse chomh maith
cosúil le brioscaí.”  

Rinne Ailbhe agus a fear céile cinneadh
tástáil a fháil déanta ar an gcailín is sine atá acu.
Thóg siad braon beag fola uaithi agus tháinig an
tástáil air sin ar ais diúltach.  “Fanfaidh muid go
bhfeicfidh muid an bhfuil aon cheo ag cur as

dár gcailín is óige roimh a ndéanann muid cin-
neadh aon tástáil a fháil déanta uirthi,”  a deir
Ailbhe chomh maith.  Dóibh siúd a bhfuil suim
acu nó a chaithfidh triail a bhaint as oideas saor
ó ghlútan, deir Ailbhe, “Tá leabhar an-mhaith
d’oideas saor ó ghlútan ag Darina Allen, agus ó
thaobh na hoideas atá ag an Coeliac Society of
Ireland níl ach roinnt acu a bhainim úsáid astu
mar go gcaithfidh tú a lán de na comhábhair a
fháil le hoideas leigheas agus tá neart rogha
amuigh ansin gan sin a dhéanamh.  Ach, é sin
ráite, bainim úsáid as oideas álainn atá acu do
cháca seacláide go minic mar gur féidir é seo a
dhéanamh gan déirí chomh maith.”  Féach
thuas don oideas seo.  

Bhí John ag imeacht den
saol agus gan aon eolas ag
na dochtúirí cén fáth
nuair a rinne siad cin-
neadh tástáil a dhéanamh

air don ghalar céiliach.  
Ag an am a rinneadh diagnóisiú ar
John bhí sé sé mhí d’aois.  Tá sé anois
41 bliain d’aois agus é ag
maireachtáil leis an ngalar ar feadh a
shaoil.  

“Bhí a fhios agam i gcónaí nach
raibh mé in ann beatha mo
dheartháir nó mo dheirfiúracha a
ithe.  Cuimhin liom gur thriail mé
uair amháin é nuair a bhí mé óg agus
bhí sé bog agus níos deise ná an t-
arán a bhí déanta ag mo mháthair
dom.  Ar an taobh eile de, ní raibh sé
ródhona maireachtáil leis an ngalar
nuair a bhí mé óg mar go mbíodh mo
mháthair ag cuir rudaí fancy isteach i
mo bhosca lón don scoil – císte
spúinse is mar sin de agus bhíodh
mo cháca Nollaig féin agam.”  

Rinne sé cinneadh cúpla bliain ó
shin a chothú a athrú go hiomlán
agus fanacht glan ó aon bheatha le
cruithneacht nó seagal agus
athríonn sé níos sláintiúla dá bharr
agus tá sé i bhfad níos éasca dó anois
mar nach gcaithfidh sé a bheith leath
chomh cúramach.  Tá ceathrar gasúr
ag John agus de bharr a ghalair féin
rinne sé féin agus a bhean cinneadh
tástáil a dhéanamh ar bheirt acu mar
go rabhadar amhrasach go raibh an
galar céanna orthu féin, ach sa
deireadh thiar thall ní raibh.  

Ní dhéanfaidh siad tástáil ar a
mbeirt pháiste eile go dtí go bhfe-
iceann siad aon chomhartha gur
cheart dóibh é a dhéanamh.   

Is é an rud a deir John agus Ailbhe
ná go mbíonn fadhbanna ollmhóra
acu agus iad ag taisteal.  Deir John,
“Nuair a thug mé cuairt ar an Róimh
ní raibh mé in ann dada a ithe, ní
raibh ann ach píotsa agus pasta agus
i ndáiríre bhí mé ag maireachtáil ar
cháis agus rudaí aisteacha eile do na
laethanta saoire.” Uair sa tseachtain
bíonn tionchar ag an ngalar ar John
agus é ag freastal ar an Aifreann,
“Níl an chomaoineach shaor ó ghlú-
tan agus cé go dtógaim go fóill é bhí
orm gearradh siar go mór air.”  

Olacháca Seacláide Bhí orm 
gearradh siar ar
Chomaoineach

Modh:
Déan an oigheann a réamhthéamh go 170
céim Celsius/ 325F/Marc Gáis 3
Smear dá stán cócaireachta (2 x 7 orlach) le
him agus cur 2 thaespúnóg plúir saor ó
ghlútan orthu

Croith na comhábhair thirime uile eile i
mbabhla mór.  Cuir na comhábhair eile leo
agus meascadh iad go maith ar feadh 2
nóiméad go dtí go bhfuil siad measctha go
maith le chéile

Doirt an fuidreamh isteach sa dá stán
agus cuir san oigheann iad ar feadh 25-35

nóiméad
Bain amach ón oigheann iad

agus lig dóibh fuarú ar feadh 2
nóim.  Bog amach na cácaí ó
thaobh na stánaí le scian agus
cas amach ar raca sreinge iad le
fuarú.  Greamaigh iad le chéile le
him seacláide.

(Im Seacláide : 4 unsa Margairín
Flora, 4 unsa siúcra ricne agus tae-
spúnóg púdar cócó measctha le chéile go
dtí go bhfuil siad éadrom)

Arán Piota
Comhábhair:
Bosca Meascáin saor ó ghlútan Juvela (1lb) nó 500g
Pacáiste Cumaisc éasca giosta (yeast) (tagann sé leis an
mbosca meascáin)
2 thaespúnóg Ola Glasraí
½ pionta uisce the (timpeall)

Modh: 
(Teas an Oigheann: 220C/435F/Marc Gáis 7)
Measc le chéile an Meascán saor ó ghlútan Juvela agus
an giosta i mbabhla agus measc isteach an ola ghlasraí.
Measc isteach an dóthain uisce chun taos bog a
dhéanamh. Fuin an taos ar dhromchla a bhfuil beagán
plúir air agus gearr an taos isteach i 12 páirt éagsúla.
Clúdaigh agus lig dó seasamh ar feadh 40 nóiméad.
Ath-fhuin an taos agus ansin rollaigh an taos i
gcruthanna ubhacha.  Cuir an taos ar leathán bácáilte
gréiscthe agus déan iad a bhácáil in oigheann réamh-
théite ar feadh 7-8nóim go dtí go bhfuil dath órga
orthu.  Déan iad a ghearradh nuair atá siad fós te.

  ngalar Céiliach 
(Is cáca é seo is féidir meascadh le
chéile i dtrí nóiméad nach bhfuil in
aon chaoi tirim)  Déan an dá cháca a
ghreamú le chéile le reoán ime sea-
cláide (chocolate butter icing) nó
uachtar
Comhábhair:
2 thaespúnóg ime
6 unsa (175g) + 2 taespúnóg Plúir saor
ó Ghlútan Tritamyl
2 taespúnóg púdar cócó ó Green &
Blacks Organic Fairtrade
1 taespúnóg de púdar bácála Dr Oetker
1 taespúnóg sóid aráin
5 unsa (150g) Siúcra
5 unsa leachtacha (fl oz) ola ghlasraí
(1/4 pionta)
5 unsa leachtacha (fl oz) Bainne (1/4
pionta)
2 ubh
2 thaespúnóg cothrom triacla (beidh
sé níos éasca duit má chuireann tú
cuir ola ar an spúnóg roimh duit an tri-
acla a thógáil ón stán)  

Tinn ar lá a bpósta

Tobhach Oibligeáid Seirbhíse Poiblí (PSO) do
chustaiméirí gnó ón 1 Deireadh Fómhair 2010

Caithfidh gach soláthróir leictreachais, ESB san áireamh, an Tobhach Oibligeáid Seirbhíse
Poiblí (PSO) a chur i bhfeidhm ar chustaiméirí ón 1 Deireadh Fómhair 2010. Is riachtanas
reachtúil atá sa PSO chun tacú le ceannach leictreachais ó fhoinsí sonraithe, lena n-áirítear
foinsí inbhuanaithe, in-athnuaite agus dúchais.
Braitheann an tionchar a bheidh ar do chostais leictreachais bhliantúla ar do luach MIC 
conraithe (uaschumas iompórtála) arna leagan amach thíos.

Cothrom le nó níos mó ná 30kVA €1.15/kVA/mhí

Ilfhóinteach / Voltas
Íseal Éileamh Uasta

Níos lú ná 30kVA €8.25/mhí

Ilfhóinteach / Voltas
Íseal Éileamh Uasta

www.esb.ie/business

Taraif MIC (Uaschumas Iompórtála) Tobhach PSO

“Tá baol tromchúiseach ann don tsochaí
ó víris agus ó bhogearraí mailíseacha”
Diarmuid Ó Muirgheasa

NÍL dabht ar bith go bhfuil
fírinne éigin leis an ráiteas sin
thuas, ach cé mhéid den
fhírinne, agus conas is cóir dul i
ngleic leo? 

Scríobh Scott Charney, atá mar
leas-uachtarán ar ‘Rannóg na
Ríomhaireachta Iontaofa’ in
Microsoft, faoin bhfadhb seo an
tseachtain seo caite. 

Dar leis, is cóir na ceachtanna a
d’fhoghlaim an Roinn Sláinte a
chur i bhfeidhm agus córas
rialacháin coraintín a bhunú, rud
a chosnódh úsáideoirí ar a chéile
trí chosc a chur ar dhaoine a
bhfuil víreas acu dul ar líne. Is é
taobh eile an scéil, áfach, ná go
mbeadh daoine ag brath ar
cheadúnas ó Microsoft (nó
dream éigin eile) le dul ar líne,
rud a bheadh iontach míshásúil
do mhórán, agus bheadh
impleachtaí tromchúiseacha
príobháideachais i gceist chomh
maith.

Ach seasaimis siar rud beag
uaidh seo ar fad. Cé chomh trom-
chúiseach agus atá an chontúirt

dúinne, na gnáthdhaoine nach
bhfuil luach na milliún euro de
chomhaid rúnda le cosaint

againn, ná suíomh tábhachtach
idirlín le coimeád ar líne againn?
Tá mórán daoine nach n-aon-

tóidh leis seo, ach is í fírinne an
scéil nach bhfuil an oiread sin
contúirte ann ar chor ar bith,
agus gur féidir an chontúirt sin a
laghdú níos mó arís gan ach
cúpla céim éasca a ghlacadh.

Ar dtús, cén chontúirt atá ann?
An baol is mó ná go mbaileoidh
tú carn mór bogearraí
mailíseacha agus go moilleoidh
do ríomhaire go dtí go nglacann
sé chomh fada sin ort nóta
ríomhphoist a sheoladh go
mbeadh sé níos tapúla litir a chur
sa phost. Tá rudaí eile a mbíonn
an éifeacht sin acu ar do
ríomhaire chomh maith (cruad-
hiosca atá níos mó ná 90% lán,
mar shampla), ach den chuid is
mó bogearraí mailíseacha a
bhíonn i gceist.

Fiafraíonn daoine cad as a dta-
gann na bogearraí mailíseacha
úd, agus níl aon fhreagra amháin
a mhíníonn an scéal go hiomlán.
Den chuid is mó is ó shuímh
idirlín mhailíseacha a thagann
siad. Tá sé réasúnta éasca iad seo
a sheachaint trí fanacht amach ó
aon suíomh a bhfuil cuma bhao-
lach air in aon chaoi – is minic go
mbíonn baol ar leith ag baint le
haon suíomh a sholáthraíonn
ábhar mídhleathach ar nós scan-
nán agus ceoil.

Cosnaíonn pacáistí frithvíris tú
go pointe áirithe, agus is fiú go
mór ceann a bheith agat, cé nach

féidir le haon cheann acu cosaint
iomlán a thabhairt. Ní gá airgead
mór a chaitheamh, áfach. Tá
pacáistí saor in aisce ar fáil ó lei-
théidí AVG agus Avast!, ag
tinyurl.com/296fc8l agus
tinyurl.com/yan96fu. Más duine
tú a mhothaíonn míchompor-
dach ag brath ar bhogearraí saor
in aisce tá leagan ag an dá
dhream a chosnaíonn thart ar
€50, agus dhá bhliain d’uas-
ghrádú san áireamh. Tá ainm-
neacha níos mó ná AVG agus
Avast! ann, leithéidí Norton agus
McAfee, agus tá feabhas tagtha ar
an dá tháirge úd le blianta beaga
anuas, ach níl mórán iontu nach
féidir a fháil saor in aisce áit éigin
eile.

Is cuma cén rogha a dhéanann
tú idir AVG, Norton, Avast!,
McAfee nó eile, áfach, ní thugann
ceann ar bith acu cosaint iomlán
duit. Taobh leis an mbunchóras
frithvíris atá agat tá roinnt rudaí
eile ag teastáil.  Ciall choiteann i
dtús báire (seachain sonraí cárta
creidmheasa a thabhairt do
shuíomh nach bhfuil iontaofa,
mar shampla), cineál de bhogear-
ra ar a dtugtar balla dóiteáin (a
thagann le haon leagan de Win-
dows a eisíodh le blianta anuas),
agus bogearra frithspiaireachta
agus frithfhógraíochta. 

Déanann bogearra frithspi-
aireachta agus frithfhógraíochta

jab ar leith nach féidir lena lei-
théidí Norton a dhéanamh, is é
sin saghas ar leith bogearra
mhailísigh a aimsiú agus a
ghlanadh ó do ríomhaire. Go
hiondúil is ag bailiú staitisticí ort
atá na bogearraí seo, nó b’fhéidir
de shíor ag taispeáint fógraí. Pé
rud atá ar siúl acu, moillíonn siad
do ríomhaire agus is mór an cur
isteach iad má thosaíonn siad ag
taispeáint fógraí. Is iad is mó a
chothaíonn an chuid is mó den
mhoilliú ar ghnáthríomhaire, ach
is féidir iad a ghlanadh go han-
éasca le bogearra ar nós “Spybot
Search & Destroy”, atá le fáil saor
in aisce agus atá iontach éifeach-
tach. Glacann sé tamaillín an
glanadh a dhéanamh, ach fág
thar oíche é agus faoi mhaidin ba
chóir go mbeadh ríomhaire agat
a oibríonn chomh tapa céanna,
nach mór, leis an lá a fuair tú é. Tá
Spybot S&D ar fáil ó www.safer-
networking.org.

Ait a dhóthain is minic gurb é
an mhoill a thagann ar ríomhaire
mar gheall ar chóras frithvíris an
bhuairt is mó a bhíonn ar
dhaoine mar gheall orthu. Le bli-
ain nó dhó anuas, áfach, tá feab-
has mór tagtha orthu, go háirithe
ar leithéidí Norton agus McAfee a
éilíodh cuid mhór d’acmhainní
an ríomhaire. Lasmuigh den luas
sa bhreis a fheicfidh tú nuair a
fhaigheann tú réidh le bogearraí
mailíseacha, is fíorbheag an
éifeacht a bheidh ag córas nua-
aimseartha frithvíris ar luas do
ríomhaire. 

Níl sa mhéid thuas ach treoir
ghinearálta don ghnáthúsáideoir
baile. Sa chás go bhfuil sonraí
luachmhara le cosaint agat is cóir
i gcónaí comhairle phroifisiúnta
a lorg.

Praghsanna do chustaiméirí baile
ón 1 Deireadh Fómhair 2010

Deimhníonn ESB Customer Supply nach mbeidh aon athrú ina phraghsanna 
rialaithe leictreachais do chustaiméirí baile ón 1 Deireadh Fómhair 2010.

Ach, caithfidh gach soláthróir leictreachais, ESB san áireamh, an Tobhach 
Oibligeáid Seirbhíse Poiblí (PSO) a chur i bhfeidhm ar chustaiméirí ón 1
Deireadh Fómhair 2010. 

Is riachtanas reachtúil atá sa PSO chun tacú le ceannach leictreachais ó fhoinsí
sonraithe, lena n-áirítear foinsí inbhuanaithe, in-athnuaite agus dúchais.

Beidh ardú €5.46 i ngach bille dé-mhíosúil dá bharr, atá cothrom le ardú 4.9%
i gcostais leictreachais bhliantúla i ngnáth-theach.

Fómhar maith
d’Aer Lingus

D’fhógair Aer Lingus an tseachtain seo gur
éirigh níos fearr leo ó thaobh gnó de sa tríú
ceathrú den bhliain seo, ná mar a bhí siad ag
súil, go háirithe i mí Mheán Fómhair. Deir
siad gurb é an rud is mó is cúis leis seo ná
torthaí (yields) feabhsaithe agus meán táillí.
Táthar ag súil anois, trí bheith ag breathnú
ar áirithintí, go n-éireoidh níos fearr leo an
mhí seo agus an mhí seo chugainn ná mar a
bhíodar ag tuar. Ach ní dea-nuacht ar fad atá
ann don aerlíne mar deir siad go mbeidh mí
na Nollag agus tús na bliana seo chugainn i
bhfad níos measa ná mar a cheap siad. Chuir
Aer Lingus tús le hobair de réir rialach Dé
Céadaoin mar gheall ar easaontas faoi
amchláir nua.

Buntáistí
cánacha
d’Eaglais
Chaitliceach na
hIodáile?
Tá an Coimisiún Eorpach ag cur na hIodáile
faoi fhiosrúchán mar gheall gur thug siad
buntáistí cánacha d’Eaglais Chaitliceach na
hIodáile nó don Vatacáin le haghaidh clinicí
agus brúnna a bhí á rith ag an eaglais. Tá mí
ag rialtas na hIodáile le freagairt a thabhairt
air seo sula ndéanann an Coimisiún a gcin-
neadh deiridh. Deir an Aontas Eorpach go
bhfuil siad ag déanamh na bhfiosruithe seo
mar gheall go bhféadfadh buntáistí cánacha
dul in aghaidh rialacha an Aontais maidir le
fóirdheontais stáit.

Microsoft ag
déileáil le cúrsaí
slándála
D’eisigh comhlacht Microsoft an deisiú
slándála (security fix) is mó riamh Dé Máirt.
San áireamh bhí deisithe do chóras oib-
riúcháin Windows agus
deisithe ar bhrabh-
sálaithe idirlín a
d’fhéadfadh ligean
do bhradaithe
smacht a fháil ar
ríomhaire. Tá
Microsoft ag
glacadh go han-
dáiríre leis na bradaithe
atá ag déanamh iarrachta greim a fháil ar
chórais na ríomhairí. Táthar ag rá go bhfuil i
bhfad níos mó daoine anois ag déanamh a
leithéide agus mar sin go bhfuil gá le
deisithe cosúil leis seo.

Idir mhaith agus
olc don tSeapáin
Tuairiscíodh an tseachtain seo go raibh fás
10% ar orduithe innealra na Seapáine i mí
Lúnasa 2010. Deir an rialtas go bhfuil
éileamh príob-
háideach ann go
fóill sa tír do na
hearraí seo. Mar
gheall ar an bhfás i
mí Lúnasa, bhí trí
mhí d’fhás leanú-
nach ann sa
tSeapáin ó thaobh
orduithe innealra
de. Bhí eacna-
maithe ag tuar go
mbeadh ísliú de 4%
ann ar na horduithe, ach ní mar sin a bhí. Ar
an láimh eile, thit éileamh ó thar lear le
3.7%, an chéad uair dó titim le ceithre mhí.

Gnólachtaí
beaga dearfach 
faoin todhchaí
Léiríonn suirbhé a
rinne Comhlachas
na nGnólachtaí
Beaga go gcrei-
deann 60% de
ghnólachtaí beaga
go bhfanfaidh an
líon fostaithe atá
acu ag na leibhéil chéanna sa trí mhí amach
romhainn. Níl ach 24% díobh ag tuar laghdú
ar an líon daoine atá fostaithe, figiúr atá
íslithe ó 37% ag an am céanna anuraidh.
Taispeánann an suirbhé freisin go bhfuil
14% de ghnólachtaí ag súil lena lucht oibre a
mhéadú sa chéad trí mhí eile, suas ó 5% sa
cheathrú roimhe seo. 

Ag breathnú chun cinn go 2011, tá trí
chomhlacht as gach cúig cinn ag súil go
bhfanfaidh na leibhéil fostaíochta mar an
gcéanna, agus tá 19% de chomhlachtaí ag
súil le tuilleadh a fhostú.

Baghcat déanta ag comhlachais
fógraíochta ar chonradh le Bus Éireann

100 post úr do BhÁC
Meadhbh Ní Eadhra

TÁ an comhlacht néal-
ríomhaireachta Salesforce.com
ag earcú fostaithe le haghaidh
os cionn 100 post. Fostaíonn an
comhlacht thart ar 300 duine i
mBaile Átha Cliath cheana féin
agus deir siad go gcuideoidh
an infheistíocht seo sna fos-
taithe nua chun áit na hÉire-
ann mar ionad néal-
ríomhaireachta a láidriú. 

“Tá Salesforce.com ag
infheistiú in Éirinn ó 2011 agus
anois tá na céadta fostaithe
againn i réimsí éagsúla. Anois
táimid ag earcú daoine nua
agus ba mhaith linn ar a laghad
100 post a líonadh,” a deir an
Dr Steve Garnett, Cathaoir-
leach Salesforce.com i réigiún

na hEorpa, an Mheánoirthir,
agus na hAfraice (EMEA). Tá
na postanna lonnaithe ag
ceanncheathrú díolacháin
Eorpach an chomhlachta in
Áth an Ghainimh i mBaile Átha
Cliath. 

Na postanna atá i gceist ná
saineolaithe san fhorbairt
ghnó, margaíocht, díolacháin
chorparáideacha, tacaíocht
theicniúil agus tuilleadh, agus
clúdóidh siad gach mórthean-
ga Eorpach. 

“Tá na postanna seo á
gcruthú mar fhreagra ar an
bhfás ollmhór agus éileamh ar
ár seirbhísí néalríomhaireach-
ta thart ar an EMEA,” a deir an
Dr Garnett. “Tá na hathruithe
atá ag tarlú ar an idirlíon ag brú
na chéad chéime eile maidir

leis an néalríomhaireacht, ar
aghaidh. Tá tionchar na líonraí
sóisialta, gléasanna nua ar nós
an iPad agus mar sin de, ag
athrú ionchas gnó, sa bhealach
céanna agus ar athraigh siad
ionchas tomhaltóirí.”

Deir sé freisin go raibh ról
lárnach imeartha ag Éirinn sa
rath atá ar salesforce.com. 

“Táimid thar a bheith sásta
le calabra, solúbthacht agus
tiomantas  ár gcuid fostaithe
Éireannacha agus creidimid
gur áit an-tarraingteach do
thionscail ardteicneolaíochta
í,” ar sé.

Bhí lá earcaíochta ag an
gcomhlacht ar an gCéadaoin
ag a gcuid oifigí in Ionad Gnó
Áth an Ghainimh.

Meadhbh Ní Eadhra

TÁ comhlachais fógraíochta i
ndiaidh aontú chun baghcat a
dhéanamh ar chuireadh a thug
Bus Éireann dóibh chun pit-
seáil a dhéanamh do chuntas
fógraíochta an chomhlachta.
Thug an comhlacht stát
cuireadh d’ocht gcomhlachas
éagsúla é seo a dhéanamh.

Dhá bhliain ó shin, eisíodh
treoirlínte de chuid Institiúid
na gCleachtóirí Fógraíochta in
Éirinn (IAPI), maidir le rogh-
núchán comhlachas agus bhí

tagairt ar leith ann do
thairiscintí a bhaineann le
fógraíocht rialtais. Moladh
nach mbeadh níos mó ná cúig
chomhlachas roghnaithe don
roghnúchán deiridh don ran-
nóg phoiblí, agus trí chomh-
lachas don rannóg phríob-
háideach.

“Tá sé in am d’eagrais rial-
tais glacadh go dáiríre leis an
mbealach a dhéantar gnó in
Éirinn inniu,” a deir Sean
McGrace, Príomhfheidhmean-
nach IAPI. “An costas iomlán a
bheadh i gceist do chomh-

lachais chun cur isteach ar an
gconradh seo ná beagnach €1
mhilliún. Níl sé seo réalaíoch, i
gcúinsí eacnamaíochta ina
bhfuil airgead, acmhainní agus
mar sin de an-ghann ar fad. 

Tá na comhlachais go léir ag
lorg gnó ach caithfidh
réalachas a bheith ag baint leis
an bpróiseas ina ndéileáiltear
leis an ngnó. 

Níl acmhainní neamhtheo-
ranta ag eagrais le bheith ar
thóir gnó nach bhfuil ach
seans beag ann go mbuafaidh
siad é ar aon nós.”

BLÚIRÍNÍ
Le Meadhbh Ní Eadhra

BLÚIRÍNÍ

An Ungáir i mbaol an
dara doirteadh
Tá na póilíní
san Ungáir tar
éis
príomhfhei-
dhmeannach
an chomhlach-
ta is cúis leis
an doirteadh
tocsaineach sa tír sin a ghabháil.  Tá
rabhadh tugadh ag oifigigh sa chean-
tar go bhfuil an baol ann go dtiocfaidh
scoilt eile i mballaí taiscumair agus go
scaoilfear tuilleadh den tsubstaint
thocsaineach.  Tá ochtar marbh de
dheasca na substainte tocsainí agus tá
limistéar 40 ciliméadar cearnógach,
trí abhainnchóras agus 2,500 acra
talún truaillithe.  

Comhdháil Bainne 
Teagasc 

Beidh Comhd-
háil Bainne de
chuid Teagasc ar
siúl ar an
Chéadaoin an 20
Deireadh
Fómhair. Beifear
ag díriú isteach

ar na costais arda ar tháirgeadh bainne.  Tais-
peánann anailís atá déanta ag Teagasc go
bhfuil an costas a bhaineann le táirgeadh
anois trí huaire níos airde ná mar a bhí anu-
raidh.  Beidh roinnt aoichainteoirí ag an
gComhdháil ar maidin agus sa tráthnóna
agus beidh cuairt á tabhairt ag an lucht freas-
tail ar an Ionad Taighde Déiríochta i
gCaisleán Bhaile Sheáin i Loch Garman.
Beidh cead isteach saor in aisce ag cách.
Féach teagasc.ie i gcomhair tuilleadh eolais.  

Seo an t-am chun clárú do ghradaim thimpeallachta
Eco Unesco do dhaoine óga.  Is féidir le daoine óga
idir 10 agus 18 bliana d’aois cur isteach ar na
gradaim.  Má tá tú ag iarraidh a bheith gníomhach i
mórcheisteanna timpeallachta - cosúil le hathrú
aeráide, fuinneamh nó eile - is féidir é sin a
dhéanamh trí thogra a chlárú le heagraitheoirí na

ngradam agus leas a
bhaint as tacaíocht
agus saineolas Eco
Unesco a fhad agus atá
tú ag cur do thogra i
gcrích. Is féidir do
thogra a chlárú suas go
dtí deireadh mhí na
Samhna agus beidh go
dtí mí Feabhra agat
chun do thogra a
chríochnú.
www.ecounesco.ie 

Seoltar scéalta chuig:
nuacht@gaelsceal.ie

Mothúcháin dhuairce
ar mhadraí 

Dar le staidéar a
rinneadh in
Ollscoil Bhriostó
a bhí maoinithe
ag an RSPCA i
Sasana, tá roinnt
madraí ann a
mbíonn
dearcadh duairc
acu ar an saol.  Is
mar gheall ar an
dearcadh seo,
agus imní a tha-
gann orthu nuair
a fhágann a

gcuid úinéirí leo féin iad, a bhíonn
fadhbanna iompraíochta acu.  Bhí 24
madra ó ionaid ainmhithe ar fud na
tíre páirteach sna trialacha.  

Ionchur á lorg ón bpobal do
phlean bithéagsúlachta na tíre
D’fhoilsigh an tAire Comhshaoil John Gormley tuairisc de phlean
bithéagsúlachta na tíre an tseachtain seo caite mar go bhfuil sé ag
cuardach ionchuir ón bpobal agus ó eagraíochtaí éagsúla.  Tá an plean ag
déileáil le héagsúlacht mórcheisteanna ó thruailliú agus speicis i mbaol
go scriosadh gnáthóg.  Is é seo an dara plean bithéagsúlachta ag an tír
seo agus tá sé á fhorbairt ó 2008. Deir an tAire, má choinníonn muid
orainn ar an mbóthar céanna, go mbeidh an toradh iomlán uafásach
dúinn. Tá go dtí 22 Deireadh Fómhair ag eagraíochtaí agus muintir an
phobail chun aighneachtaí scríofa a chur faoi bhráid na Roinne.
www.npws.ie / www.environ.ie 

Gradaim Eco Unesco

Vacsaíniú madraí
CEANN de na cúiseanna is mó a
thugann úinéirí a bpeataí chomh fada
leis an tréidlia is ea chun vacsaín a
fháil dóibh. Seo thíos na vacsaíní
difriúla atá ar fáil agus míniú ar cé
chomh tábhachtach agus atá siad don
mhadra.

Ceard is vacsaín ann?
Oibreán marfach atá lagaithe nó

marbh a instealltar sa mhadra chun
cosaint ar ghalar a thabhairt. Má tha-
gann corp an ainmhí i dteagmháil leis
an oibrí céanna arís beidh cosaint ag
an madra ina choinne.

Is féidir a lán galar nimhneach a
sheachaint le vacsaíniú.

Seo a leanas na cinn is coitianta:
1) Parvaivíreas (Parvo)
Feictear an galar seo go hiondúil in

ainmhithe óga. Tolgann siad é ó

mhadraí eile nó is féidir é a scaipeadh
ar bhonn bróige nó ar dhromchlaí
eile. Bíonn fuil sa mbuinneach ag
madraí a bhfuil sé seo orthu agus is
minic a chailltear leis iad.

2) Conslaod (Distemper)
Is seanghalar é seo nach bhfuil

chomh coitianta anois de bharr vac-
saíniú. Tolgann siad ó mhadraí eile é
agus bíonn siad an-tinn leis. Ar roinnt
de na comharthaí tá tinneas súl,
craicinn, goile nó néaróg agus is
minic a fhaigheann siad bás dá
dheasca.

3) Heipitíteas Cainíneach Ionfhab-
htaíoch

Tolgann siad é seo ó mhadraí eile,
déanann sé ionsaí ar an ae agus caill-
tear iad go tobann dá dheasca.

4) Leiptispioróis
Tolgann siad an galar seo in uisce

atá truaillithe le fual francaigh nó bei-
thígh. Éiríonn siad an-tinn leis. Is
féidir le daoine an galar seo a thol-
gadh chomh maith.

5) Parainfluenza
Scaiptear an galar seo go héasca ó

ainmhí go hainmhí. Tosaíonn siad ag
casacht leis. Níl sé seo ródhain-
séarach ach is féidir leo a bheith ag
casacht ar feadh cúpla seachtain.

Cén aois is fearr an madra vacsaín
a fháil?

Go hiondúil, tosaíonn an cúrsa vac-
saíne agus na coileáin 6-8 seachtaine
d’aois, nuair a fhaigheann siad an
chéad vacsaín parvo. Faigheann siad
an dara vacsaín agus iad 12 sheach-
tain d’aois. Tugtar an "7 in 1" ar an
vacsaín seo. Agus iad 14-16 seach-
taine d’aois, faigheann siad tean-
ndáileog leiptispioróise (lepto boost-
er).

Caithfidh an coileán a bheith fol-
láin chun vacsaín a chur ann agus
níor cheart é a ligean amach go dtí go

mbeidh an príomhchúrsa
críochnaithe aige.

Tar éis sin, ba cheart dóibh tean-
ndáileog a fháil chuile bhliain mar go
mbíonn na galair i gconaí ag athrú.
Athraítear na vacsaíní ansin, cosúil
leis an vacsaín fliú do dhaoine.

Má theastaíonn uait do mhadra a
chur isteach i gconchró nó é a thab-
hairt thar lear beidh air cúrsa iomlán
vacsaíne a fháil. Go hiondúil beidh
ort cúrsa vacsaíne confaidh (rabies) a

chur ann chomh maith chun gur
féidir leis an tír seo a fhágáil.

Is cuma an peata dílis nó madra
oibre do mhadra, is fiú go mór é a
vacsaíniú chun go mbeidh sé sláin-
tiúil.

D’fhreastail Sinéad Ní Mháille ar
Choláiste na hOllscoile, Baile Átha
Cliath, áit ar cháiligh sí ina tréidlia in
2003. Is as Tuar Mhic Éadaigh di agus
tá cónaí uirthi in Uachtar Ard. 

Cuirfidh ár dtréadlia, Sinéad Ní Mháille, comhairle
ar fáil agus cuirfidh sí fáilte roimh cheisteanna.
Cuirtear na ceisteanna chuig litreacha@gaelscéal.ie

Cén fáth gorm mar sin?
Conn Ó Muineacháin

Bhí aimsir bhreá ghlan
againn an tseachtain seo,
agus an spéir chomh
gorm le bríste
mairnéalaigh! Agus rith

sé liom arís: gorm? Cén fáth gorm?
Seo obair an eolaí. Cuireann siad

na ceisteanna agus lorgaíonn siad an
míniú ar na gnáthrudaí. Is í an
cháilíocht is fearr atá ag eolaí ná fios-
racht!

Spreagann ceist, ceist eile. Cad ina
thaobh gur gorm atá ar an spéir? Cad
ina thaobh gur glas atá ar an bhféar,
nó dath d’aon tsaghas ar aon rud?
Cad tá i gceist le ‘dath’? An bhfuil
‘dath’ ar rud nuair a mhúchtar an
solas? Agus cad é ‘solas’ ar aon nós?

Sin í an cheist chóir. Agus is ceist í
a bhí ina cnámh spairne leis na céad-
ta bliain.

Is léir gur rud é an solas a bhíonn
ag taisteal. Eascraíonn an solas ó
fhoinse: an ghrian mar shampla, nó
bolgán solais. Má thiteann an solas
ar rud éigin, feictear go lastar an rud
sin ar thaobh an fhoinse, agus go
mbíonn scáil ar an dtaobh eile.

Tá luas na gluaiseachta seo chomh
tapaidh, go samhlaítear dúinn nach
dtógann sé aon am in aon chor. Glu-
aiseann sé le luas atá thart ar
300,000 km sa soicind. Tá sé sin
tapaidh dúinne, ach ní faic é i
bhfairsinge an spáis. 

An tseachtain seo caite bhí scéal
mór faoi réalteolaí Éireannach a
d’aimsigh pléascadh réalta lena
theileascóp. Ach tharla an pléascadh
sin 290 milliúin bliain ó shin. Bhí sé
chomh fada uainn gur thóg sé an t-
am sin go léir ar an solas an áit seo a
bhaint amach.

Tá luas an tsolais chomh tapaidh
sin nach rabhthas in ann é a
thomhas ar feadh i bhfad. Ceal
fianaise, bhí eolaithe sa dorchadas -
d’fhéadfá a rá - agus iad ag iarraidh
nádúr an tsolais a mhíniú!

Sa 17ú aois, ba é Isaac Newton an
t-eolaí ba mhó cáil ar domhan.
D’fhoilsigh seisean teoiric faoi nádúr
an tsolais, a chuaigh i bhfeidhm go
mór ar an dtuairim choiteann.

Bhí dhá shamhail den tsolas á
meas ag an am. Dar le samhail
amháin, Is é a bhí ann ná coirpíní
beaga, agus ba shruth coirpíní é an
ga solais. Dar leis an samhail eile, is
tonn a bhí sa tsolas, ar nós na tonnta
a chífeá ar dhromchla locháin.

Bhí Newton i bhfabhar theoiric na
gcoirpíní, agus bhí sé mí-cheart!
Thar tréimhse dhá chéad bliain ina
dhiaidh, bailíodh an fhianaise do
theoiric na dtonn, fianaise a bhréag-
naigh teoiric Newton.

Bhí teoiric Newton ag brath ar an
dtuairim go raibh luas an tsolais níos
tapúla i meán tiubh ar nós uisce nó
gloine ná mar a bhí sé in aer, nó i
bhfolús. Ach ní raibh aon bhealach
ag Newton chun an tuairim sin a
fhíorú.

I ndeireadh na dála, sa bhliain
1850, d’éirigh le Léon Foucault luas

an tsolais a ríomhadh le cabhair
gléas speisialta, ag breathnú ar
fhoinse láidir solais a bhí 35 km
uaidh ar bhinn sléibhe.

Chruthaigh sé go raibh a mhalairt
fíor faoi luas an tsolais agus a cheap
Newton, agus glacadh go deimh-
neach le teoiric na dtonn.

Ní raibh deireadh le teoiric na
gcoirpíní áfach, mar gur léirigh Ein-
stein i 1905 go raibh tréithe coir-
píneacha ag an solas i gcásanna
áirithe. Ach ní ar na cúiseanna a
mheas Newton. Ní bhíonn saoi gan
locht!

Laoch eolaíochta ab ea Newton i
ndáiríre. Is é a thaispeáin nach raibh
i solas ‘bán’ ach meascán de shoilse
le dathanna éagsúla, agus go bhféad-
faí iad a scarúint le priosma (rud a
tharlaíonn go nádúrtha i mbogha
báistí). 

Tuigtear anois gur tonnta leictrea-
maighnéadacha atá i solas, agus go
bhfeicimid dathanna difriúla ag
brath ar an dtonnfhaid atá ag an
ngathaíocht. Tá ábhair éagsúla in
ann solas le tonnfhaid áirithe a

ionsú, agus frithchaitear na ton-
nfhaid eile.

Nuair a thiteann solas ‘bán’ na
gréine ar mo charr, ionsúnn an
phéint na tonnfhaid solais go léir ach
amháin na cinn a thugann dath
dearg. Frithchaithfear an dearg ar ais
i mo shúile agus aithním mo charr
féin.

Mar sin, nuair a chaithtear
radaíocht leictreamaighnéadach le
tonnfhaid difriúla, feictear dathanna
difriúla. Ach ní amháin sin: fuarthas

amach go dtugann tonnfhaid eile
radaíochtaí eile: X-gathanna, tonnta
raidió, micreathonnta agus na
dathanna go léir sa tuar ceatha, níl
de dhifríocht eatarthu ach tonnfhaid
na radaíochta.

Ó lár na haoise seo chaite i leith,
táthar in ann solas a ghiniúint a
bhfuil raon an-chúng sa tonnfhaid
aige, agus ar féidir a dhíriú agus a
threorú go fíor-éifeachtúil. Tugtar
léasair ar an solas seo agus tá sé in
úsáid i ngach aon sort táirge idir
seinnteoirí DVD agus uirlisí leighis,
agus ins na snáithíní solais ar a
bhfuil an chéad ghlúin eile den
gcumarsáid leathanbhanda ag brath.

Ach cad faoi ghoirme na spéire?
Faraor, níl slí agam é a mhíniú anseo,
ach má thugann sibh cluas leis an
gclár raidió ar maidin amárach beidh
an scéal ar fad agaibh!

“Ar Strae sa tSaotharlann”, clár na h-
eolaíochta agus na timpeallachta ar
RTÉ Raidio na Gaeltachta, Dé
Sathairn, 10:30rn.

Gluais:
tonnta leictreamaigh-
néadacha - electromagnetic
waves
tonnfhaid - wavelength
micreathonnta - microwaves
coirpíní - corpuscles, particles
radaíocht - radiation
léasar - laser
snáithíní solais - optical fibres

An tseachtain seo caite bhí
scéal mór faoi réalteolaí
Éireannach a d’aimsigh
pléascadh réalta lena
theileascóp. Ach tharla an
pléascadh sin 290 milliúin
bliain ó shin. Bhí sé chomh
fada uainn gur thóg sé an
t-am sin go léir ar an solas
an áit seo a bhaint amach.



26 • GAELSCÉAL 
Dé hAoine, 15 Deireadh Fómhair, 2010

8 BEATHA

Búdaipeist – Oidhreacht 
na nGiúdach á Ceiliúradh
Diarmuid Johnson

Nuair a thitfidh uachtará-
nacht an Aontais Eor-
paigh ar an Ungáir i mí
Iúil 2011, beidh aird ar
Bhúdaipeist agus ar

shaibhreas a cuid traidisiún éagsúil,
traidisiún na nGiúdach ina measc.
Tá 80,000 Giúdach ina gcónaí sa
gcathair, agus is í Búdaipeist an
chathair Eorpach is láidre a bhfuil
pobal Giúdach inti sa lá atá inniu
ann.

Le blianta beaga anuas, de bharr
na polaitíochta in Iosrael a bheith
conspóideach, agus de bharr phola-
saithe míleata na tire, tá go leor Ios-
raelach ag filleadh ar an Eoraip. Is é
diaspora nua na linne seo é. Tá pobal
de lucht labhartha na Nua-Eabhraise
ag cur fúthu i gcathracha éagsúla de
chuid na hEorpa más ea, i Vín cuir i
gcás, rud atá íorónta, ó imríodh géar-
leanúint mhór ar na Giúdaigh cois na
Danóibe i dtús na fichiú haoise.

Tionóladh féile cheoil Ghiúdach i
mBúdaipeist 26 Lúnasa – 06 Meán
Fómhair i mbliana. I measc na gce-
oltóirí klezmer a bhí páirteach ann,
bhí an Boban Markovic Orkestar (An
Ungáir), Matisyahu – King of the Has-
sidic Reggae (Stáit Aontaithe
Mheiriceá), agus Tafillalt Ensemble
(Iosrael). 

Bíonn ceol Giúdach ann gach uile
oíche i dteach ósta an Spinoza Café le
linn an tséasúir. Maraon le ceol, tais-
peánadh an scannán 7 Minutes in
Heaven (Omri Givon, Iosrael), scéal
faoi bheirt a leonadh in ionradh
sceimhlitheoireachta. Bronnadh
gradaim ar 7 Minutes in Heaven ag
féile idirnáisiúnta na scannán i
Vársá. 

I mBúdaipeist le linn na féile, bhí
Giúdaigh de dhúchas na cathrach
ann, Giúdaigh as Iosrael, agus Giú-
daigh de chuid Stáit Aontaithe
Mheiriceá a bhí ag turasóireacht sa
tír ar thóir a ndúchais. Ba chlos idir
Eabhrais, Ungáiris, Bhéarla agus
Ghearmáinis á labhairt acu..

Le linn fhéile na bliana seo bhí
trácht mór in áiteacha eile ar an
mbaile a bhaineann le saol na nGiú-
dach. Is teampall ollmhór, maisiúil
atá sa tsionagóg, cuir i gcás. Tá
leacht ann in onóir do Theodore
Hertzl (1860-1904), an té a chuir tús
le teagasc Zion. Is i mBúdaipeist a
rugadh Hertzl.  

Sa seanbhaile, láimh leis an shion-
agóg, san áit a raibh an fhéile faoi
lánseol san oíche, tá siopaí agus
ceardlanna ann a bhaineann leis an
bpobal Giúdach. 

Is i bpáirc Klauzél gar do láthair a
bhí ghetto na nGiúdach nuair a
ghabh na Gearmánaigh an chathair
sa Dara Cogadh Domhanda. 

Ainneoin imeachtaí an chogaidh
áfach, maireann seantraidisiún cear-
daíochta ar an mbaile. Tá an bia
kosher á dhéanamh agus á dhíol ann
go fóill, feoil mar shampla, rud ar
díol spéise é d’fheirmeoirí na hÉire-
ann, mar bíonn Éire ag coinneáil
mairteola leis an bpobal ceartchrei-
dmheach Giúdach in Iosrael.

Budapest san oíche.

'Bróga na nGiúdach' a dhéanann comóradh ar na Giúdaigh a cuireadh chun
bás le linn an dara Cogadh Domhanda in Budapest.

‘TUB...aiste agus drámaí eile’

Drámaí do dhéagóirí atá i gceist
le do leabhar nua. Céard a spreag
duit an leabhar seo a scríobh
agus an raibh sé deacair?

Thosaigh mé ar dhrámaí a
scríobh nuair a bhí mé féin agus
Beti [a bhean chéile] ag  plé le
Club Óige Lurgan, idir 1976 agus
1996. Bhí muid ag iarraidh drá-
maíocht a fhorbairt sa chlub agus
bhí sé de nós againn dráma nó
scoraíocht a léiriú gach bliain
agus iad a chur isteach ar
chomórtais Údarás na Gaeltach-
ta, Slógadh agus mar sin de. Thug
mé féin faoi na drámaí a scríobh
agus léirigh Beti iad. Bliain
amháin, siar sa bhliain 1994, chas
mé le hEilís Bean Uí Ruairc, a bhí
ina Stiúrthóir ar an gCumann
Scoildrámaíochta, ag an Oireach-
tas, agus dúirt sí liom go raibh
géarghá le drámaí agus gur chóir
dom cur isteach ar Chomórtais
Liteartha an Oireachtais. Rinne
mé sin agus d’éirigh liom roinnt
duaiseanna a bhaint de réir a
chéile.  Cuid de na drámaí sin atá
sa leabhar seo, mar sin. Níor

shuigh mé síos le leabhar drámaí
a scríobh ach chuir mé cuid de na
drámaí a bhain duaiseanna le
chéile. 

Cén fhad a thóg sé ort na drá-
maí a scríobh agus cén cineál
drámaí iad?

Ní fhéadfainn a rá cé chomh
fada a ghlacann sé dráma a
scríobh. Bíonn tú ag obair orthu
anois is arís. B’fhéidir go gcoin-
neoinn cuntas ama ar an gcéad
cheann eile. Drámaí iad atá feiliú-
nach do dhéagóirí. Thug Moltóirí
an Oireachtais moladh mór dóibh
agus mheas siad go mbainfeadh
daoine óga an-spraoi astu agus
iad á gcur ar an stáitse.

An fearr leat a bheith ag
scríobh scéalta nó drámaí?

Is cineál de ghalar atá sa scríb-
hneoireacht. Is cuma tú a bheith
olc, maith ná dona, ní féidir
stopadh. Ar bhealach, is cuma
úrscéal nó dráma, scéal a bhíonn
ann. Ar ndóigh, tá teicnící áirithe
ag baint le gach cineál scríbh-

neoireachta agus is cúnamh iad a
fhoghlaim – mura géineas thú! Go
bunúsach, cumann an scríbh-
neoir domhan nua. Is é an scríbh-
neoir an cruthaitheoir. Is féidir
leis a rogha ruda a scríobh, ach,
má tá sé ag súil go léifidh daoine
eile é, bíonn air súil a choinneáil
ar mhianta an phobail. Maidir le
pléisiúr a bhaint as scríbh-
neoireacht, is dócha go dtugann
scríobh drámaí do dhaoine óga
an-sásamh dom.

Cá bhfuil na drámaí lon-
naithe? An bhfuil siad greann-
mhar?

Tá siad lonnaithe i dteach i
gcoill faoin tuath, in óstán, i scoil,
agus i mBrú na Bóinne. Tá súil

agam go bhfuil siad
spéisiúil agus go
bhfuil greann ag
baint leo. Is é a
dúirt Moltóirí an
Oireachtais
fúthu: ‘Greann-
mhar, glic,
cliste’, ‘Scéal iontach’,
‘Tairbhe agus taitneamh’, ‘Luas
breá’, ‘Dodhéanta locht a fháil’.
Níor mhaith liomsa a bheith
chomh moltach sin faoi mo chuid
drámaí féin, ach cé mise le
heasaontú le Moltóirí an Oireach-
tais?

Cad a cheapann tú faoin méid
drámaí Gaeilge atá ann do
dhaoine óga, an bhfuil dóthain

Duaiseanna le buachan!
Tá dhá leabhar nua ón Gúm,

Úbalonga le Áine Ní Ghlinn agus
Amstardam le Éamonn Ó Ruanaí,
le buachan ag duine dár léitheoirí.

Seol freagraí na ceiste seo a leanas chuig
fograi@gaelsceal.ie nó sa phost chuig 
Gaelscéal, An Chuasnóg, An Spidéal, 

Contae na Gaillimhe roimh Dé Céadaoin
20 Deireadh Fómhair más spéis leat na

leabhair a bhuachan.

Cén comhlacht a d’fhoilsigh an dá leabhar
nua Úbalonga agus Amstardam?

acu ann agus an bhfuil siad oiriú-
nach dóibh?

Bíonn daoine a rá go bhfuil
ganntanas drámaí ann ach is léir
go mbíonn drámaí á scríobh ag
múinteoirí agus daoine eile.
Ceann de na fadhbanna, is dóigh
liom, is ea nach mbíonn sé éasca
drámaí a fhoilsiú. Deir foil-
sitheoirí nach gceannaíonn
daoine iad. Ceapaim go mbeadh
sé tairbheach dá bhféadfadh an
Cumann Scoildrámaíochta scríb-

hneoirí drámaí a thabhairt
le chéile chun
na fadhbanna a
phlé. Ceist eile is
ea na canúintí.
D’fhéadfadh
dráma a bheith go
hiontach ar fad,
ach más i gcanúint
Chonamara atá sé,
beidh ar aisteoirí
Thír Chonaill ath-
scríobh a dhéanamh
air. B’fhiú na fadhban-
na go léir a phlé.

An bhfuil tú ag obair ar aon
rud eile anois?

Ó thaobh na ndrámaí, tá cei-
thre nó cúig cinn de dhrámaí do
dhaoine óga a fuair duaiseanna i
gComórtais Liteartha an Oireach-
tais agus nár foilsíodh fós agam,
agus tá mé ag obair ar cheann
nua. Ba mhaith liom iad a fhoilsiú
an bhliain seo chugainn.

Cá bhfaigheann tú inspioráid
agus tú i mbun scríbhneoireach-
ta?

Deacair a rá. Bíonn leaths-
maointe ag borradh áit éigin agus

breacaim nótaí. Má thaitníonn an
smaoineamh liom, má tá scéal
ann, tagann forbairt air agus, ar
bhealach éigin, ón uair go suím
síos le peann i mo lámh, scríob-
hann an dráma é féin.

An scríobhann tú i mBéarla
riamh?

Ní scríobhaim. Tá an tír báite
faoin mBéarla gan aon chúnamh
uaimse. Cead ag daoine a rogha
teanga a scríobh, cloífidh mise le
Gaeilge.

Ar mhaith leat go mbeadh na
drámaí seo á léamh ag daltaí
scoile mar chuid den churaclam
Gaeilge?

Ní múinteoir mé ach bhíodh
drámaí Béarla á léamh againn ar
scoil fadó. Cleachtas iontach, i
mo thuairimse. Trua nach drá-
maí Gaeilge a bhí iontu. Cheap-
fainn go mbeadh plean mar sin
an-tairbheach do na gasúir. Is léir
go bhfuil suim ag daoine óga i
ndrámaíocht, tuige nach ndéan-
faí forbairt ar an spéis sin? Tá
scríbhneoirí óga ann. Féach ar na
daoine óga ó na scoileanna
Gaeltachta, Coláiste Cholm Cille
anseo go mór san áireamh, a fuair
duaiseanna liteartha san Oireach-
tas i mbliana. Céard faoi dhrámaí
a chur á scríobh acu?

Mac le Brian, Dara, atá thall sa
Fhrainc, a d’fhoilsigh an leabhar.
Tá sé ar fáil ar an idirlíon ó
www.Lulu.ie ach ó tharla nach
leabhar Béarla é, ní mór an bosca
‘gach teanga eile’ a chliceáil le
teacht air. Tá costas €9.50 ar an
leabhar.

Brian Ó Baoill
i mbun oibre.

Tá leabhar úr leis an scríbhneoir cáiliúil Brian Ó
Baoill, TUB...aiste agus drámaí eile, le seoladh i
Seanscoil Sailearna in Indreabhán i gConamara
anocht ag 8.30. Tá mórán leabhar éagsúil foilsithe
ag an bhfear seo cheana agus go leor duaiseanna
Oireachtais bainte aige dá shaothar. Labhair
Meadhbh Ní Eadhra leis an tseachtain seo.

TEILIFÍS agusRAIDIÓ
Le Treasa Bhreathnach

Mary Byrne ar
TG4 sula raibh
sí ar ITV
IN 2008 ghlac Mary
Byrne, de cháil X-
Factor, páirt i
sraith réalaíoch
theilifíse do
TG4, Nollaig No
1.  Is sraith 13
chlár a bhí ann a
rinne Adare Pro-
ductions do TG4
agus  ba é Tom Evans
an léiritheoir.  

Chuir suas le 1,500 iarrthóir
isteach ar an gclár agus rogh-
naíodh 100 acu siúd le páirt a
ghlacadh sa tsraith féin.  Ba iad
Tom Ó Brannagáin, Tadhg Mac
Dhonnagáin agus Róisín Ní
Eadhra na moltóirí agus ní
raibh aon ionchur ag an lucht
féachana i dtodhchaí na n-
amhránaithe.    

Ag deireadh na sraithe is í
Mary a bhí in uachtar agus
thaifead sí an t-amhrán ‘You’ll
Never Walk Alone’ ach níor
díoladh mórán cóipeanna de.
Cé go mbeidh ról lárnach ag
moltóirí X-Factor i dtodhchaí

na n-iomaitheoirí,
glacfar tuairimí

lucht féachana
na sraithe san
áireamh
chomh maith.  

Is iar-oibrí le
Tesco í Mary

agus tá
cáineadh déanta

ar léiritheoirí X-
Factor mar gheall ar an

oiread tagairtí atá déanta acu
don chomhlacht mór ollmhar-
gaí.  Is sa siopa i mBaile For-
maid a d’oibrigh Mary agus
tuairiscítear go bhfuil buairt á
léiriú ag roinnt siopaí atá in
iomaíocht le Tesco go bhfuil an
iomarca tagairtí á ndéanamh
dóibh sna míreanna faoi Mary.  

Ní hí Mary an t-aon
iomaitheoir atá ag obair i sraith
siopaí. Tá Raquel Thomas ag
obair in McDonalds agus
Michael Lewis in Boots, ach ní
luaitear iad seo go rómhinic.
Tá sé admhaithe ag an
ollmhargadh gur sheol siad

Féach ar:

Éist le: 
BBC Raidió Uladh: ‘Uncle Hugo’s
Ballroom of Romance’ Is ó
Bhálseomra Óstán Europa a chraol-
far an cheolchoirm seo ar mhaithe
le ‘BBC Children in Need’.  I measc
na gceoltóirí a bheidh ag seinm
ceoil thraidisiúnta agus ceol tíre
beidh Philomena Begley, Frankie
McBride  agus Billy McFarland.  Dé
Luain @ 8.30in

RTÉ Raidió na Gaeltachta: ‘Rónán
Beo @ 3’ Beidh John McSherry,
píobaire, Dónal O’Connor, fidléir
agus Bob Brozman, sliodghiotáraí a
bhfuil cáil dhomhanda air, i
gcuideachta Rónáin inniu agus iad
ag casadh ceoil óna n-albam nua
Six Days in Down.  Dé hAoine @
3in. 

Athlone Community Radio
(101.6fm): ‘Inniu, Inné, Amárach’
Clár ina bhfuil meascán de cheol,
spórt, agallaimh, craic agus comhrá
agus é ar fad ag díriú ar cheantar
Átha Luain agus ar a bhfuil ag tarlú
ann.  Dé Céadaoin @8in.    

Cé a thógfaidh áit Cathal Goan?
CÉ gur ceapadh go dtiocfadh deireadh lena
thréimhse sa phost mar Phríomhfhei-
dhmeannach RTÉ ag Cathal Goan an
tseachtain seo caite, tá síneadh ama curtha
lena chonradh chun deis a thabhairt don
eagras an chéad phríomhfheidhmeannach
eile a aimsiú.   

Tá roinnt ainmneacha á lua leis an bpost
ach go dtí seo níl aon duine tar éis a hata a
chaitheamh san fháinne go fóill .  

Tá Pól Ó Gallchóir, Príomhfheidhmean-
nach TG4, luaite mar rogha amháin, mar
atá Stiúrthóir Raidió RTÉ, Claire Duignan.  

Tuigtear chomh maith go bhfuil an-seans
ann go mbeadh suim ag Iar-Stiúrthóir na
gClár ag RTÉ, Noel Curran, cur isteach ar an
bpost.  Creidtear gur mhaith leis an Roinn
Cumarsáide, Fuinnimh agus Acmhainní
Nádúrtha go gceapfaí duine nach
mbaineann leis an tionscail na Éirinn faoi
láthair  sa phost  áfach. 

Ceaptar go bhfuil iarratas curtha isteach
ag beirt a raibh nasc acu leis an BBC ar an
bpost, is iad sin Pat Loughrey agus Ken
McQuarrie.    Tá sé i gceist go bhfanfaidh
Cathal Goan sa phost go dtí mí Eanáir. 

Fógraíocht na Nollag ar RTÉ
TÁ RTÉ i mbun cainteanna chun deireadh a
chur leis an chosc atá acu ar fhógraíocht na
Nollag roimh Oíche Shamhna.  Go
hiondúil, de bharr a gcuid rialacháin
inmheánacha, ní chraolann RTÉ fógraíocht
na Nollag go dtí an 1 Samhain ach i mbliana
tá miondíoltóirí atá i gcruachás ag iarraidh
orthu glacadh lena bhfógraíocht cheana
féin.  Níl aon dlí ann nach féidir le RTÉ
fógraíocht na Nollag a chraoladh do
dhaoine fásta roimh oíche Shamhna ach níl
cead acu é seo a dhéanamh le fógraíocht do

dhaoine óga.   Cheana féin i mbliana tá
bealach timpeall ar dhlíthe na tíre faighte
ag Tesco d’fhógraíocht na Nollag do
dhaoine óga mar gheall nach luann siad an
Nollaig ina bhfógraíocht ach ‘dáta speisial-
ta’. Go dtí seo níl aon ghearán faighte ag
Údarás Craolacháin na hÉireann maidir leis
an fhógra seo.  Ní bhíonn ag miondíoltóirí
ach timpeall 6 seachtainí chun a bhfeachtas
fógraíochta Nollag a rith agus beidh a lán
miondíoltóirí ag brath ar an tréimhse seo
chun a dtodhchaí a chinntiú.  

300,000 ríomhphost chun a
mheabhrú dá bhfostaithe go
mbeidh Mary ar an seó agus
chun iad a spreagadh vóta a
chaitheamh di.   

Ní hamháin sin ach tá fógra
teilifíse déanta acu agus Mary
sa phríomhpháirt ann.  D’aon-
taigh Tesco sraith fhógraíochta
a dhéanamh agus Mary sa
phríomhpháirt iontu agus
€200,000 a íoc léi.  

Ní hí Mary an t-aon
iomaitheoir Éireannach sa seó
i mbliana. Tá Niall Horan sa
ghrúpa 1 Direction agus Rebec-
ca Creighton sa ghrúpa Belle
Amie.  Den chéad uair riamh tá
deis ag daoine i bPoblacht na
hÉireann vóta a chaitheamh in
X-Factor.   

Chan Mary go han-mhaith
sa chéad seó beo agus beidh sé
suimiúil a fheiceáil cad é an
tionchar a bheidh ag
cumhacht mhargaíochta agus
buiséad mór ITV ar ghairm
Mary amach anseo i gcom-
paráid le TG4.  

RTÉ: ‘Love/Hate’ Sraith
dhrámaíochta.  Nuair a
thagann an drong ar ais ó
oíche na stumpaí ag
Nidge i bPrág faigheann
siad amach go bhfuil
Jimmy Byrne tagtha ar
ais. Síleann cairde Darren
gur cheart dó é a mharú
láithreach bonn ach níl
seisean cinnte - tá cinntí
le déanamh aige faoi seo
agus faoina mhothúcháin
do Rosie.  Dé Domhnaigh
@ 9.30in  

TG4: ‘Mo Thinteán Féin’
Seo sraith ina bhfeicimid
an láithreoir, Eimear Nic
an Bhaird, ag iarraidh a
teach féin a chóiriú.
Téann sí i dteagmháil le
ceardaithe ar chuir sí
aithne orthu nuair a bhí sí
mar eagarthóir ar ‘House
and Home Ireland’.  Déar-
daoin @ 8in

Channel 4: ‘The Inbe-
tweeners’ Beidh Will ag
tarraingt ar a thaithí
ghasógaíochta chun turas
campála a eagrú don
ghrúpa sula dtéann siad
uile a mbealach féin.  Níl
aon duine eile in aon
bhealach eagraithe don
turas. Dé Luain @ 10in.  

Saol an phíobaire: mná Ceilteacha, Broadway,
Riverdance agus Radio City Music Hall?

BHUAIL Róisín Ní Éalaí
leis an bpíobaire Seán Ó
Briain agus é ag seinm
le Riverdance i gCaisleán
an Bharraigh le déanaí.

Thosaigh sé in 1997 agus ó shin tá
camchuairteanna déanta aige i Stáit
Aontaithe Mheiriceá, san Eoraip, sa
tSín agus sa tSeapáin le Riverdance
agus Celtic Woman.  Tógadh Seán Ó
Briain i dteaghlach ceolmhar in Ard
Aidhin i mBaile Átha Cliath. 

Thosaigh sé ag seinm ar an bpíb
uilleann agus é ina dhéagóir, ag
foghlaim óna dheartháir Mícheál Ó
Briain. Is iad roinnt de na ceoltóirí a
théann i gcion ar John ná Seamus
Ennis agus Tommy Reck. Tá craobh
na hÉireann bainte aige roinnt
uaireanta agus bhí sé ar stáitse in
ionaid mhóra ar nós Radio City
Music Hall i Nua Eabhrac.  

Casann sé leis an bhfidléir
Paudie O’ Connor, as Sliabh
Luachra i gCiarraí, freisin. Tá an
bheirt ag casadh le chéile ó bhí siad
sna fichidí agus tá albam taifeadta
acu le chéile darb ainm “Wind and
Reeds” agus tá tuilleadh eolais ar
an gceirnín seo ar fáil ar an suíomh
www.windandreeds.com. 

Labhair sé le Gaelscéal maidir le
Riverdance.  

Inis dúinn faoi Riverdance.
Bhuel, Riverdance é féin mar

sheó, tá sé ag dul ar aghaidh anois
le 15 bliana anuas. Tá sé tar éis dul
go beagnach gach ilchríoch; bhí sé
san Áise agus tá an seó seo ag dul
go dtí an tSín, Singeapór agus an
Afraic Theas freisin. Tá sé ag dul ó
neart go neart. 

Conas a thosaigh tú féin ag obair
le Riverdance?

Bhíos ag obair i 1997 mar mhúin-
teoir bunscoile agus rinne mé cin-
neadh dul ar sos gairme ar feadh
bliana. Bhí mé thall i Meiriceá ag
seinm i dteach tábhairne in
St.Louis darbh ainm McGurk’s. Tá
sé saghas cáiliúil amuigh ansin i
Meiriceá, agus bhí mé ag seinm
ansin ar feadh cúpla seachtain agus
fuair mé glaoch, “An bhfuil tú thart
chun Riverdance a dhéanamh?”
agus dúras, “Beidh mé ann i
gceann 5 nóiméad!” Seans ar
dóigh. Thosaigh mé leo in amhar-
clann Apolló i Londain mí na Nollag
1997 agus bhí sé sin iontach! Rinne
mé beagnach dhá bhliain ansin leo.
Thóg mé cúpla briseadh, chuaigh
mé ar ais ag múineadh, bhí mé ag
staidéar ar feadh tamall agus a fhad
agus a bhí mé ag déanamh staidéir
d’iarchéim in DCU, i lár an ruda,
fuair mé glaoch ag fiosrú an raibh
mé ag iarraidh seinm le Riverdance
ar Broadway. Níl ach freagra
amháin air sin! Cé a shamhlódh é?
Ag suí ar Broadway le píb uilleann -

ní dhéanann sé ciall ar chor ar bith!
Bíonn Riverdance iontach le rudaí
mar sin. Bhíos ag seinm sa tSín leo,
bhíos ag seinm giotár  sa
Mheánoirthear. 

Cad iad na huirlisí a bhíonn á
seinm agat seachas an phíb uil-
leann?

Bhuel sa seó bím ag seinm ar an
bhfeadóg mhór, feadóg agus cúpla
rud eile, píosa pianó agus píosa
basúcaí.

An bhfuil tú ar camchuairt leis
an seó seo faoi láthair?

Nílim, mar a dúirt mé cheana tá
mé tar éis a lán blianta a chur
isteach.  Táim anseo ar feadh
seachtaine chun cabhrú leo. Is deis
iontach é a dhéanamh sa “home-
land” mar a deirtear. 

Nuair nach mbíonn tú le River-
dance, cá gcasann tú ceol?

Bím ag dul chuig seisiúin
thart timpeall ar Bhaile Átha

Cliath. Bím ag taifead
freisin. Nuair a bhí mé
ar bhriseadh ó River-
dance, bhí mé ag seó

eile thall i Meiriceá
darbh ainm ‘Celtic

Woman’. Do sheinn mé leo
siúd ar feadh cúpla bliain

freisin.  Chuamar go dtí an
tSeapáin leis agus tá an seó ag

déanamh an-mhaith freisin.  Tá
siad ag dul go dtí an Áise anois, tá
an lucht éisteachta ag leathnú leo
siúd. 

Ar thaitin na ‘Celtic Women’ leat
mar sin?

Sea, bhí siad sin iontach. Bhí
roinnt de na ceoltóirí ba cháiliúla in
Éirinn ag seinm leo: Eoghan Ó Néill
ó Moving Hearts, bhí eisean ag
seinm le Chris Rea agus bannaí ceol
mar sin, Des Moore freisin. Is
dócha gur oscail Riverdance na
geataí sin domsa chun seinm lena
leithéid de dhaoine. Anocht bhí
Ken Edge, ceann de na seinnteoirí
sacsafóin  is fearr ann. Tá sé ion-
tach bheith in ann seinm lena lei-
théid de cheoltóirí. 

Nuair a chríochnaíonn tú le
Riverdance, céard atá i ndán duit?

Bhuel tá cúpla rud eile ann. Tá
mé díreach tar éis DVD nua a
thaifead le hOrla Fallon, ceann de
na ‘Celtic Women’.  Tá sise éirithe as
an seó sin agus tá sí ag déanamh
seó nua í féin, feicfimid céard a
thiocfaidh as sin. 

Cathain a chuir tú suim sa cheol,
nó ar rugadh tú le ceol?

Seinneann chuile duine i mo
chlann ceol, sheinn mo dheartháir
leis an seó freisin, Mícheál Ó Briain
agus seinneann iníon leis, Aoife
leis an seó anois, sin an dara “gen-
eration” mar a deirtear.  

CEOLTÓIR na seachtaine

John O'Brien ar na
pípí agus Paudie
O'Connor ar an
bhosca. 

9 OIDEACHAS

Mar áis do iarrthóirí, reachtálfaidh Óstaí an Rí réamhchúrsa chun iad a ullmhú don 
scrúdú iontrála seo Dé Luain agus Dé Céadaoin 6pm - 9pm idir an 1 Samhain 
agus an 8 Nollaig 2010. 

Tuilleadh eolais: dmaccarthaigh@kingsinns.ie    www.kingsinns.ie

Ard-Dioplóma sa 

Dlítheangeolaíocht agus 

san Aistriúchán Dlíthiúil

Ard-Dioplóma 

san Aistriúchán Dlíthiúil

Earcaíonn an tAontas Eorpach aistritheoirí dlíthiúla agus dlítheangeolaithe go 
tráth rialta. Tá ganntanas ar an AE faoi láthair maidir le haistritheoirí dlíthiúla agus 
dlítheangeolaithe le Gaeilge.

rannpháirtithe a chumasú le cur isteach ar fhollúntais mar aistritheoirí dlíthiúla le Gaeilge 
agus dlítheangeolaithe le Gaeilge le hInstitiúidí an AE.

Seasfaidh na cáilíochtaí seo freisin d’iarrthóirí ar mian leo fostaíocht a lorg mar 

léiriú go sásúil i scrúdú iontrála a reachtálfar in Óstaí an Rí, Sráid Henrietta, Baile Átha 
Cliath 1 an 15 Nollaig 2010 ag 6pm.

Seimineáir faoi Bhuntáiste
Breise na Gaeilge!
Caroline Ní Chualáin

TÁ Comhdháil Náisiúnta na
Gaeilge ag reáchtáil seimineáir
“Buntáiste Breise na Gaeilge”
timpeall na tíre faoi láthair. 

Is é aidhm an tseimineáir ná
an buntáiste breise a thugann
an Ghaeilge duit agus tú ag dul
i mbun ghairm bheatha a léir-
iú. Tá an seimineár dírithe ar
dhaltaí iarbhunscoile sna ran-
ganna sinsir i meánscoileanna. 

Bhí an chéad seimineár ar
siúl an tseachtain seo caite i
gColáiste Feirste, Béal Feirste,
i gcomhar le Comhar na Múin-
teoirí Gaeilge. 

Labhair aoichainteoirí go
spreagúil leis na daoine óga. 

I measc na n-aoichainteoirí

bhí an craoltóir agus iriseoir
Tomaí Ó Conghaile as an Iúr
agus Ursula Uí Dhonnaile, a
labhair faoina taithí féin mar
Oifigeach Gaeilge le Comhairle
na Coirre Críochaí agus
Comhairle Dhún Geanainn.

Labhair an peileadóir
aitheanta agus múinteoir
Gaeilge, Conall Ó Máirtín
faoina thaithí féin leis an
nGaeilge agus na buntáistí
agus na deiseanna éagsúla a
thug an Ghaeilge dó agus é ag
dul i mbun ghairm bheatha
agus ag obair le Campa Chor-
maic agus le coláistí
samhraidh i nDún na nGall. 

I measc na n-eagraíochtaí a
raibh seastán acu bhí Foras na
Gaeilge, Acadamh na hOllsco-

laíochta Gaillimh agus Tonnta.
Ag an seimineár in Óstán

Mount Errigal i Leitir Ceanainn
inné bhí ionadaithe ó  insti-
tiúidí tríú leibhéil i láthair
chun eolas a thabhairt do na
daltaí scoile faoi na deiseanna
oideachais atá ann dóibh trí
mheán na Gaeilge. 

Bhí an craoltóir le RTÉ,
Raidió na Gaeltachta, Rónán
Mac Aodha Bhuí ann chomh
maith le réalta spóirt de chuid
fhoireann peile Dhún na nGall,
fear Ghaoth Dobhair,
Caoimhín Ó Casaide.

Labhair Loretta Ní Chur-
raighín as Teileann i bparóiste
Ghleann Cholm Cille atá ag
obair mar fheidhmeannach le
hOireachtas na Gaeilge i

mBaile Átha Cliath agus rinne
Caitlín Uí Chlochláin cur síos
ar a cuid taithí féin agus í ag
obair mar Chomhordaitheoir
Gaeilge le Comhairle Chontae
Dhún na nGall. 

Ag labhairt freisin bhí an t-
iriseoir nuachta Caoimhe Ní
Chonchoille as Gaoth Dobhair.  

Is í seo an tríú bliain ag an
seimineár a bheith ar siúl.
Roimhe seo reáchtáladh na
seimineáir i gCill Airne, i
mBaile Átha Cliath, i nGail-
limh, i gCorcaigh agus i
gCaisleán an Bharraigh.

Beidh seimineár á reáchtáil i
Halla na Saoirse i mBaile Átha
Cliath ar 4 Samhain agus in
Óstán Tullamore Court ar an
Tulach Mhór ar 18 Samhain. 

“Den chéad uair le
80 bliain, ní bheidh 
a gCoiste 
Gairmoideachais
féin ag contaetha
áirithe”: Moriarty
Meadhbh Ní Eadhra

D’FHÓGAIR an tAire
Oideachais agus Scileanna
Mary Coughlan an tseachtain
seo go mbeidh an líon Coistí
Gairmoideachais (VEC) sa tír á
ghearradh le níos mó ná 50%,
chun airgead a shábháil ar an
rialtas. Tá sé i gceist an líon VEC
ar fud na tíre a laghdú ó 33 go 16,
trí na coistí a chónascadh (amal-
gamate). I láthair na huaire tá 26
coiste contae, cúig choiste
cathrach, agus ceann amháin
baile. Tá a struchtúr riaracháin
féin ag gach coiste. Deir Michael
Moriarty, Ard-Rúnaí an Chu-
mainn Ghairmoideachais in
Éirinn, gur cúis aiféala é an cin-
neadh seo atá déanta ag an rial-
tas ach go bhfuil siad ag glacadh
leis, go drogallach.

“Ba mhaith linn ár mbuío-
chas a ghlacadh leis na coistí
agus foirne de na coistí go léir
atá i gceist, agus dóibh siúd ar
fad a d’oibrigh leis na coistí thar
na blianta, ó 1930 i leith. Is lá
brónach é seo dár mbaill, agus
críoch le ré de struchtúir áitiúla
daonlathacha,” ar sé. “Mar
gheall ar na moltaí atá déanta ag
an rialtas, brisfear an nasc idir
na húdaráis áitiúla agus na
coistí gairmoideachais chontae.
Den chéad uair le 80 bliain, ní
bheidh a gcoiste gair-
moideachais féin ag contaetha
áirithe. An bunús atá leis an rath
ar na coistí gairmoideachais go
dtí seo ná an caidreamh
gníomhach atá acu leis na cean-
tair áitiúla.”

Beidh an Cumann Gair-
moideachais in Éirinn i mbun
cainteanna leis an Roinn
Oideachais agus Scileanna agus
le ceardchumainn agus
príomhfheidhmeannaigh. Tá i
bhfad níos mó i gceist leis an
gcinneadh seo ná cúpla coiste a
thabhairt le chéile. Beidh ar na
foirne éagsúla a bheith measc-
tha le chéile chomh maith le
cultúir dhifriúla, próiseas a
bheidh casta go maith.

“B’fhéidir gur lá maith é seo
d’iniúchóirí éifeachtúlachta ach
is drochlá é do dhaonlathas
áitiúil,” a deir an tUasal Moriar-
ty.

Tá cáineadh déanta ag
Urlabhraí Oideachais Pháirtí an
Lucht Oibre, Ruairí Quinn, ar
chinneadh an rialtais. 

“Níl sé soiléir céard a bheidh
le sábháil nó céard a bheidh
níos éifeachtaí mar gheall ar an

gcónascachán atá beartaithe,”
ar sé. “Níor cheart go mbeadh
cead ag Fianna Fáil comhlachas
costasach agus i bhfad an
iomarca foirne a chruthú, cosúil
le Feidhmeannacht na Seirbhíse
Sláinte.”

Deir urlabhraí oideachais
Shinn Féin, Piaras Ó Dochar-
taigh, nach mbeadh iontas air
dá gcosnódh an plean nua seo
níos mó ná mar atá sé ceaptha a
shábháil.

“Is drochsmaoineamh é seo ó
dhrochrialtas,” ar sé. “Níl
fianaise ar bith ann go sábhál-
faidh sé seo aon airgead agus ag
breathnú ar chúlra an rialtais
maidir le cónascacháin,
d’fhéadfadh sé seo níos mó a
chosaint ar na cáiníocóirí ná
mar a shábhálann sé.”

Tá an tUasal Ó Dochartaigh ag
iarraidh ar an Aire Coughlan
anailís costais is tairbhe a fhoil-
siú i leith an mholadh seo de
chuid an rialtais.

Cúrsaí nua san
Aistriúchán Dlíthiúil in
Óstaí an Rí
Meadhbh Ní Eadhra

Tá sé fógartha go mbeidh Óstaí an Rí
i mBaile Átha Cliath ag reáchtáil cúr-
saí páirtaimseartha ardleibhéil chun
rannpháirtithe a chumasú le cur
isteach ar fholúntais mar aistritheoirí
dlíthiúla le Gaeilge agus mar
dhlítheangeolaithe le Gaeilge le hIn-
stitiúidí an AE. Beidh na cúrsaí ar siúl
ó mhí Eanáir go mí Iúil 2011.
Seasfaidh na cáilíochtaí seo freisin
d’iarrthóirí ar mian leo fostaíocht a
lorg mar aistritheoirí taobh amuigh
d’Institiúidí an Aontais Eorpaigh.
Earcaíonn an tAontas Eorpach
aistritheoirí dlíthiúla agus dlíthean-
geolaithe go tráthrialta. Tá gan-
ntanas san AE faoi láthair maidir le
haistritheoirí dlíthiúla agus dlíthean-
geolaithe le Gaeilge. 

Ní foláir d’iarrthóirí ar mian leo dul
ar na cúrsaí ardleibhéil seo a gcumas
sa Ghaeilge a léiriú go sásúil i scrúdú
iontrála a reáchtálfar in Óstaí an Rí,
Sráid Henrietta, Baile Átha Cliath 1 ar
an 15 Nollaig 2010 ag 6in. Mar áis
d’iarrthóirí, reáchtálfaidh Óstaí an Rí
réamhchúrsa chun iad a ullmhú don
scrúdú iontrála seo Dé Luain agus Dé
Céadaoin 6in-9in idir an 1 Samhain
agus an 8 Nollaig 2010. 

Deir Mary Faulkner, Déan Scoil Dlí
Óstaí an Rí, “Tá sé fíor-spreagúil
d’Óstaí an Rí a bheith i mbun cean-
nródaíochta leis na cúrsaí nua seo a
chreidimid a chuirfidh ár gcuid
céimithe ag obair ag croí an Aontais
Eorpaigh.” 

“Ba mhaith linn ár
mbuíochas a ghlacadh
leis na coistí agus foirne
de na coistí go léir atá i
gceist, agus dóibh siúd
ar fad a d’oibrigh leis na
coistí thar na blianta, ó
1930 i leith. Is lá brónach
é seo dár mbaill, agus
críoch le ré de struchtúir
áitiúla daonlathach”

NODANNA
TRASNA
1 Galar coitianta a fhaigheann daoine le linn an gheimhridh 

(5)
4 Ciúnas, gan fuaim (4)
6 Bí beo, ag dul tríd an saol féin (4)
8 Gluaisteán a chur faoi ghlas (6)
9 Taobh amuigh (8)
11 Conspóid, argóint (5)
12 Clúdach chun an lámh a choinneáil tirim agus teolaí (8)
15 Ag brú amach, mar shrón mar shampla (6)
17 Tá ceithre chinn acu sa bhliain (6)
19 Spéisiúil (8) 
20 Amuigh ó na bailte agus cathracha (5)
24 Faomhadh, ligeadh (5)
25 Roinn, le siosúr nó scian mar shampla (8)

SÍOS
2 Éan a bhfuil cleití daite air, agus é an-bhródúil astú (6)
3 Is fearr é seo sa chúirt ná punt sa sparán (4)
4 Deacair a iompar (4)
5 Brúigh scian nó claíomh isteach corp dhuine (2)
7 Bheifeá ag súil le seo ón chearc ar maidin (3)
8 Tuairimí duine ar dhráma, scannán nó leabhar (9)
9 Bláth, a bhfuil baint aige leis an Cháisc b'fhéidir (4)
10 Ag déanamh nó ag aithint an difir atá ann le grúpaí nó 

aicmí éagsúla (10)
13 Tarraing as a chéile (6)
14 Páirc ar leith ina gcuirtear an marbh (6)
15 Téann sé timpeall ár ndomhan agus feictear sa spéis 

istoíche í (7)
16 Éadach a chaitear thar na guaillí, fallaing (4)
18 Mothúchán nach féidir leat scéal a chreideamh (6)
21 Teocht an-ard (2)
22 Miotal buí agus luachmhar (2)
23 Breis agus bó amháin (2)

Crosfhocal  15.10.2010

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
20 Deireadh Fómhair, 2010 chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
08.10.2010
Buaiteoir na Seachtaine seo: 
Tina Uí Dhonnchú, 
Gleann Mór, An Cheathrú Rua.
Co na Gaillimhe.

Indreabhán, Conamara, Co. na Gaillimhe. Tel. +353-91-593307
www.cic.ie

Tá sé socraithe ag Oifig na gCáilíochtaí Gaeilge, Coláiste Mhuire, Institiúid
Oideachais Marino, an Cháilíocht sa Ghaeilge a thionól ar 26, 27, agus 28
Aibreán, 2011. Is féidir le hOidí gur mian leo cur isteach ar an Scrúdú le
hAghaidh Cáilíochta sa Ghaeilge (S.C.G.) nó Oiriúnú le hAghaidh
Cáilíochta sa Ghaeilge (O.C.G.), foirmeacha clárúcháin, treoir, agus cóip
den chlár ama a íoslódáil ón suíomh idirlín www.ilrweb.ie nó a lorg ó Oifig
na gCáilíochtaí Gaeilge, Coláiste Mhuire, Institiúid Oideachais Marino,
Ascaill Uí Ghríofa, Baile Átha Cliath 9. S.C.G: 01 8535143 scginfo@mie.ie
nó O.C.G: 01 8535134 ocginfo@mie.ie.
Ní mór foirmeacha comhlánaithe a bheith ar ais in Oifig na gCáilíochtaí
Gaeilge faoi  29 Deireadh Fómhair, 2010.

AN CHÁILÍOCHT SA GHAEILGE
FÓGRA D’OIDÍ BUNSCOILE A OILEADH 

i dTUAISCEART na hÉIREANN NÓ THAR LEAR

Teil: 091/572 082                Faics: 091/572 335
Gach eolas: www.europus.ie         Ríomhphost eolas@europus.ie

M.Sc / Dioplóma Iarchéime / Teastas 
i nGaeilge Fheidhmeach agus Aistriúchán

Europus Teo
i gcomhar le Údarás na Gaeltachta agus GMIT.

Tá mórdheiseanna nua fostaíochta anois san earnáil aistriúcháin Ghaeilge anseo
in Éirinn agus san Aontas Eorpach.

Tá an cúrsa ardghairmiúil seo dírithe ar dhaoine ar mian leo a bheith ina 
n-aistritheoirí gairmiúla agus beidh modúil ar leith sa chúrsa dírithe ar ghnéithe
eile de thionscal na teanga.   

Tá cuid mhaith daoine tar éis ardphostanna a bhaint amach anseo agus san
Eoraip tar éis freastal ar an gcúrsa seo.

Reáchtálfar an cúrsa i gCarna i gConamara ag tosú i lár na Samhna.  Mairfidh
an cúrsa Dioplóma Iarchéime /Teastas 24 seachtain agus leanfaidh an oiliúint
don MSc ina dhiaidh sin. Ní bheidh aon táille i gceist.

Glacfar le hiarratais ó chéimithe le honóracha  i nGaeilge, ó chainteoirí dúchais
Gaeilge a bhfuil céim in ábhar eile acu agus ó dhaoine lánfhásta gan na
cáilíochtaí thuasluaite a léireoidh i dtástáil phraiticiúil go bhfuil ardchaighdeán
i scríobh na Gaeilge agus an Bhéarla acu. 

Is ar bhonn agallaimh agus scrúdú scríofa a roghnófar daoine. Ní ghlacfar ach
le líon teoranta daoine ar an gcúrsa agus déanfar roghnú randamach ar na
daoine a cháileoidh má bhíonn an iomarca iarrthóirí ann.

Seol iarratas mar aon le CV roimh Dé hAoine an 22ú lá de mhí Dheireadh
Fómhair 2010 chuig:-

Áine Ní Chonghaile 
EUROPUS
An Comhlacht Teanga, An Cheathrú Rua, Co na Gaillimhe

Comórtas do mhic léinn:
Duaischiste €5,000
Meadhbh Ní Eadhra

SEOLADH comórtas scanná-
naíochta de chuid
DARE2BDRINKAWARE maid-
in Dé Céadaoin i nDún
Laoghaire i gContae Átha
Cliath. An aidhm a bhí leis an
ócáid seo ná aird a tharraingt
ar an tionchar atá ag na meáin
shóisialta ar dhearcadh
daoine óga i leith ólacháin. 

Seo an ceathrú bliain den
chomórtas seo, atá dírithe ar
mhic léinn scannánaíochta
agus na n-ilmheán. 

An Mol Digiteach (The Digi-
tal Hub) a d’eagraigh an
comórtas agus is iad
drinkaware.ie atá ag déanamh
urraíochta air. Tugann an
comórtas dúshlán do na mic

léinn an caidreamh idir cultúr
na hÉireann agus ólachán a
fhiosrú agus aghaidh a thab-
hairt air, trí thogra scanná-
naíochta nó trí na hilmheáin.
Is féidir cur isteach ar an
gcomórtas trí shuíomh
gréasáin, dlúthdhioscaí
idirghníomhacha, tograí
cluichíochta, feidhmchláir
d’fhóin phóca nó rud éigin eile
mar sin, a chur le chéile. 

Caithfidh gach mac léinn a
bheith os cionn 18 bliain
d’aois agus a bheith ag freast-
al ar institiúid tríú leibhéal.
Roghnófar na hiontrálacha is
fearr ó thaobh cruthaitheach-
ta de, caighdeán ealaíne agus
teicniúil, agus ar ndóigh ag
brath ar an léargas a thugann
siad ar dhearcadh mic léinn i

leith alcóil.  Tá duaischiste de
€5,000 ar fáil agus beidh ócáid
bhronnta ann in Earrach 2011,
ag a mbeidh cuid de na hion-
trálacha le feiceáil ar an
scáileán.

Ba é Ken Wardrop,
stiúrthóir ar an ngné-scannán
‘His and Hers’, a sheol an
comórtas. Bhí Fionnuala
Sheehan, Príomhfhei-
dhmeannach drinkaware.ie,
agus John Hurley, Stiúrthóir
Foghlama leis an
nGníomhaireacht Forbartha
don Mhol Digiteach, i láthair
freisin, chomh maith le cuid
de na mic léinn a ghlac páirt sa
chomórtas seo anuraidh.
Roimh an seoladh, dúirt Fion-
nuala Sheehan go raibh sí ag
súil go spreagfadh an comór-

tas seo mic léinn chun na
meáin shóisialta a úsáid chun
na tuairimí atá ann sa tsochaí
faoi alcól agus daoine óga a
cheistiú agus a athrú.

“Táimid i ndiaidh a thab-
hairt faoi deara le blianta
beaga anuas go bhfuil na
meáin shóisialta in úsáid chun
cúrsaí ólacháin agus iompar
ólta a chur chun cinn agus
chun a dhéanamh amach go
bhfuil sé faiseanta,” ar sí. 

“Táimid ag súil go mbeidh
mic léinn in ann dearcadh
dearfach i leith alcóil a chur
chun cinn trí uirlisí meáin nua
a úsáid.”

Tá tuilleadh eolais agus na
treoirlínte go léir don chomór-
tas ar fáil ar an suíomh
www.DARE2BDRINKAWARE.ie

Tuilleadh cúrsaí d’aistritheoirí á
éileamh ag Coimisiún na hEorpa
Meadhbh Ní Eadhra

TÁ Coimisiún na hEorpa ag iar-
raidh ar ollscoileanna níos mó
cúrsaí ar ardchaighdeán a
thairiscint do mhic léinn atá ag
iarraidh a bheith ina n-
aistritheoirí. Mar chuid de seo,
tá an Coimisiún ag leathnú
amach an ghréasáin

ollscoileanna “European Mas-
ters in Translation” (EMT) atá
acu. Bunaíodh anuraidh é mar
fhreagairt ar an méadú atá ag
teacht ar ghanntanas
aistritheoirí cáilithe sa lucht
oibre. Chomh maith le bheith
ina ghréasán, is lipéad aithean-
ta atá in EMT. Tá 34 ollscoil Eor-
pach i ndiaidh dul isteach sa

ghréasán. Más mian le
hollscoileanna lipéad EMT a
úsáid, beidh saineolaithe san
aistriúchán ag déanamh
measúnachta ar a gcuid cúrsaí,
formhór acu atá mar chuid den
ghréasán céanna. Bhí comhd-
háil bhliantúil EMT ann an
tseachtain seo sa Bhruiséil. “Ina
lán tíortha, is féidir le duine ar
bith a rá gur aistritheoir iad, gan
aon chinnteacht go bhfuil
cumas proifisiúnta acu,” a deir
Coimisinéir na hEorpa ar
Oideachas, Cultúr, Ilteangachas
agus Óige, Androulla Vassiliou.
“Aidhm fadtéarmach an togra
seo ná caighdeán traenála na n-
aistritheoirí a ardú.”

Tháinig dúbailt ar an méid
teangacha oifigiúla san Aontas
Eorpach ó 11 go 23 idir 2004
agus 2007, agus mar sin tá
éileamh ag fás i gcónaí ar
sheirbhísí aistriúcháin ar fud an
domhain. Dar le staidéar a rin-
neadh anuraidh ar thionscal
teangacha an Aontais Eorpaigh,
tá méadú 10% le teacht ar an
méid gnó a gheobhaidh siad
thar an chéad chúpla bliain eile,
agus meastar go mbeidh luach
€20 ag an tionscal faoi 2015. Tá
beagnach 250 ollscoil agus
institiúid tríú leibhéal eile san
AE ag cur cúrsaí ar fáil
d’aistritheoirí na todhchaí i
láthair na huaire.



Scéalta na Réalta, Spórt na nÓg,
Cúltaca agus Ár Scéal Féin

ÚDAR díomá do go leor Éireannach atá sa reachtaíocht
nua a chuireann srian ar uchtú idirnáisiúnta. Tiocfaidh
an reachtaíocht nua i bhfeidhm an mhí seo chugainn.
Cuirfear srian ar líon na dtíortha gur féidir le hábhar tui-
smitheoirí in Éirinn leanaí a uchtú uathu. 

Tiocfaidh Coinbhinsiún na Háige i bhfeidhm anseo ar
an 1 Samhain agus ón dáta sin ar aghaidh ní féidir le
daoine as Éirinn leanaí a uchtú ach ó thíortha a bhfuil
comhaontú faoi leith againn leo agus a bhfuil an
Coinbhinsiún sínithe acu chomh maith. 

Ciallaíonn sé seo nach mbeidh cead ag Éireannaigh
leanaí a uchtú ó roinnt tíortha feasta – an Rúis an
Aetóip, Vítneam agus an Afraic Theas san áireamh. Ní
bheidh na rialacha nua seo i bhfeidhm do dhaoine a
mbeidh cead faighte acu roimh 1 Samhain.

Deir an tAire Leanaí, Barry Andrews, go bhfuil
comhráití ar siúl aige chun comhaontú a dhéanamh leis
an Rúis ach nach bhfuil na hacmhainní aige faoi láthair
chun an rud céanna a dhéanamh le haon tír eile. 

Bhí comhráití ar bun le Vítneam ach bhriseadar síos i
mí Eanáir. Tá suim ag an Bhulgáir comhráití i dtreo
comhaontaithe a thosú, ach níl suim ag an Afraic Theas
ann faoi láthair. Beidh díomá ar go leor daoine a bhí ag
beartú leanaí a uchtú ó na tíortha seo agus is mór an
trua na leanaí féin sna tíortha seo atá ag fanacht le tui-
smitheoirí a thabharfaidh grá, cineáltas agus aire dóibh,
dhá rud atá de dhíth orthu go mór.

BEIDH Féile Puimcín Achadh an
Iúir ar siúl i mbliana ón 22-25
Deireadh Fómhair. Is í an t-
amhránaí clúiteach Imelda May
príomh aoi na féile. Beidh sí ag
canadh san ollphuball oíche
Sathairn 23 Deireadh Fómhair.
Bhuaigh Imelda duais Meteor i
mbliana don Amhránaí Ban is
fearr. 

Tá sí tar éis canadh ar stáitse le
daoine mar Alison Moyet, Dionne
Warwick, Bryan Ferry, Anastasia,
The Supremes, Sister Sledge,
Scissor Sisters, The Dubliners,

Madeleine Peyroux, Matt Bianco,
Elvis Costello, Jools Holland, Jeff
Beck agus Elton John.

Chomh maith le Imelda May
beidh an léiriú sráide is mó riamh
in Éirinn ar siúl ag an bhféile,
'The Pumpkin Bites Back', ar an
Aoine 22 Deireadh Fómhair. Agus
beidh an chóisir bréagéide is mó
riamh in Éirinn ar siúl ar an
Domhnach 24 Deireadh Fómhair.
Tá breis eolais agus ticéid le fáil
ag www.virginiapumpkin.ie.

TÁ feachtas nua ‘Just 2 Will Do’ curtha ar
bun ag ‘Charity 25', agsu é mar sprioc acu
níos mó airgid ná riamh a bhailiú. Is eagras
é a thugann le chéile cúig charthanacht is
fiche. Imeasc na gcarthanacht atá
páirteach ann tá  Fondúireacht Jack & Jill,
Na Samáraigh, Cumann Siondróim Down
na hÉireann, Aware, MS Éireann agus
Cumann na Madraí Treorach.

Tá sé i gceist acu €2 mhilliún a bhailiú

agus is furasta cuidiú leo. 
Níl ort ach '2WILLDO' agus ainm do

chontae a chur mar théacs chuig 57802. Tá
tuilleadh eolais le fáil ag www.2willdo.ie. 

Ag seoladh '2 Will Do' tá na lúthchleasaithe
Joseph Feehily ó Thír an Iúir agus Nadine Caw-
ley ón gCuarbhóthar Thuaidh i gcuideachta
Jimmy Magee agus Ronnie Whelan. 

Srian ar Uchtú
Idirnáisiúnta

Srian – Restriction
Uchtú – Adoption 
Idirnáisiúnta - International
Díomá – Disappointment 
Reachtaíocht nua– Legislation nua 
I bhfeidhm – Into effect 
Tuismitheoir – Parent  
Coinbhinsiún an Háig- The Hague 
Convention
San áireamh – Included 
Rialacha – Rules 
An tAire Leanaí – Minister for 
Children 
Comhráití – Discussions 
Acmhainní - Resources 
Ag beartú – Planning  
Is mór an trua – It’s a real pity
Cineáltas - Kindness

Gluais

25 Carthanacht Seolta

Emily agus Paddy Breslin ag breathnú sásta leo féin, ag seoladh Féile Puimcín
Achadh an Iúir, Co. an Cabhán, 2010. 

Féile na bPuimcíní

Tá muid ag fanacht an tseachtain seo leis
an choincheap “Cearta agus Freagrach-
taí”.  Beidh nótaí ar fáil ar líne an tseach-
tain seo faoi ghníomhaí a oibríonn ar son
cearta daonna. Tá a fhios againn ar fad
faoi na gníomhaithe cearta daonna cáil-
iúla cosúil le Martin Luther King, Nelson
Mandela agus Ghandi. Tá muid ag plé an
tseachtain seo le gníomhaithe cearta
daonna nach bhfuil chomh cáiliúil sin,
ach a rinne go leor oibre ar son cearta
daonna, cosúil le Tom Hyland, Irena
Sendler agus Mary Manning. Tá muid ag
breathnú an tseachtain seo ar an fhrea-
gracht atá ar shaoránaigh sa phobal. Tá
muid ag roghnú daoine éagsúla sa tsochaí
agus ag breathnú ar na freagrachtaí atá
orthu siúd, mar shampla, úinéir an tí táb-
hairne áitiúil, an duine gur leis/léi an
siopa áitiúil agus an duine óg a chean-
naíonn carr nua.

OSSP - Gníomhaí ar son cearta daonna

OSPS-
Cumarsáid
An tseachtain seo san ábhar OSPS tá muid ag díriú ar an gcumarsáid.
Tá muid ag foghlaim faoi cén chaoi le thú féin a chur in iúl. De réir
mar a éiríonn duine níos sine úsáideann siad bealaí difriúla chun
cumarsáid a dhéanamh. Is féidir cumarsáid a dhéanamh ó bhéal
agus gan labhairt. Samplaí de chumarsáid gan labhairt ná
comharthaíocht coirp agus gotha gnúise. Beidh muid ag plé céard a
chiallaíonn gothaí éagsúla cosúil le bheith ag breathnú isteach i súile
duine nuair atá siad ag caint, ag cogaint guma coganta nuair atá
duine ag caint leat agus ag trasnú do lámha nuair atá duine ag caint
leat. Tá ceacht le fáil ar líne ina scríobhann tú síos na gothaí a
dhéanann daoine nuair atá siad sásta, neirbhíseach, nó nuair atá
brón orthu. Déanaimid cur síos ar céard a insíonn comharthaíocht
coirp daoine cáiliúla, cosúil le Brian Cowen, dúinn.

Don chúrsa Ard-teistiméireachta i mbliana tá
muid ag plé leis an ghearrscéal le Pádraic Ó
Conaire -Ná Lig Sinn i gCathú. Don chúrsa Ard-
teistiméireachta chomh maith tá muid ag cur
dialainne de shraith pictiúr le chéile. Tá sraith
pictiúr le fáil i bhfoirm taispeántas sleamhnán
agus tá oraibhse na mothúcháin atá sa phictiúr
a chuir in iúl. Tá na pictiúir bunaithe ar ábhar
reatha spóirt, polaitíochta, saol na réaltaí agus
eile! Do chúrsa an Teastais Shóisearaigh tá

obair ‘líon isteach na bearnaí’ agus ceachtanna
gramadaí le fáil, bunaithe ar an téama “An
dalta agus a thimpeallacht”. An tseachtain seo
ar líne tá treoracha ar fáil don chluiche ranga
“An Suíochán Te”. Tugann an cluiche seo
cúnamh le stór focal mic léinn a leathnú agus
tugann sé deis dóibh an Ghaeilge a labhairt
agus éisteacht leis an Ghaeilge tríd an spraoi. Is
bealach fíor-éifeachtach chun teanga a fhogh-
laim í an imirt.

Gaeilge - “Dialann de
shraith pictiúr agus an
cluiche suíochán te!”

Ceannlínte Nuacht na nÓg Tá Nuacht na
nÓg le fáil i bhfoirm podchraoladh gur féidir
úsáid ó thaobh cluastuisceana de nó do
dhaoine le riachtanais speisialta. Íoslódáil é
ag www.gaelsceal.ie/oideachas

Hi agus fáilte go PopNuacht na seachtaine ar
RRR.ie liomsa Síne Nic an Ailí!

TÁ an-tóir ar Dizzee
Rascal le déanaí de réir
cosúlachta! Sna sála ar
bharr na gcairteacha a
bhaint amach le Flo-
rence + The Machine
lena leagan den
amhrán You Got the
Dirtee Love, d’eisigh
Dizzee singil dar teideal Loca leis an amhrá-
naí álainn Shakira agus cloisfear é ar an albam
nua s’aici, Sale el Sol nó The Sun Comes Out.
Ní hamháin sin ach tá ráflaí ann go
ndeachaigh Dizzee isteach sa stiúideo le
Cheryl Cole chun amhrán a thaifead léi dá
halbam nua freisin! Everybody, Everyone is
ainm den amhrán agus beidh sé le cloisteáil
ar an albam Messy Little Raindrops de chuid
Cole, a bheas sna siopaí ag deireadh na míosa
seo. Deirtear linn gurb í Cheryl a bhí ag iar-
raidh dul i mbun oibre le Dizzee agus is cosúil
gur réitigh siad go han-mhaith lena chéile.
Fear nua i saol Cheryl b’fhéidir?!

TÁ sé cloiste againn anseo i bPopNuacht go
bhfuil an clár iomráiteach Punk’d le filleadh
ar MTV go luath agus cé a bheas mar

láithreoir air? Cé eile
ach Justin Bieber! Is
cosúil go bhfuil cain-
teanna ar siúl idir
léiritheoirí an chláir
agus an réalta
popcheoil le míonna
beaga anuas, agus go
bhfuil súil acu an clár a

chur ar ais ar an teilifís uair éigin an bhliain
seo chugainn. Rinne an t-aisteoir Ashton
Kutcher Punk’d a chur i láthair an chéad lá
riamh, tar éis dó féin agus Jason Goldberg an
coincheap a chumadh le chéile, ach tá an
bheirt acu anois ina léiritheoirí fei-
dhmiúcháin ar an gclár agus is é Justin a
bheas mar aghaidh álainn úr ag an seó amach
anseo. Is cinnte go mbeidh gliondar croí ar
lucht Twitter faoin scéal seo freisin; tá
Kutcher agus Bieber ar na daoine mór le rá is
mó tóir orthu ar an ngréasán sóisialta na
laethanta seo, le breis agus 5 milliún leantóir
an duine acu!

NÍL aon amhras ann
ach go bhfuil cuma
álainn ar Kelly
Obsourne agus í ag
déanamh go han-
mhaith di féin na
laethanta seo. Bhí fad-
hbanna móra ag an
mbean óg lena
meáchan agus dúlagar i gcaitheamh na
mblianta, ach is mór an t-athrú atá tagtha
uirthi ó chonaiceamar í sa chlár réaltachta
The Osbournes don chéad uair! Chaill Kelly
meáchan nuair a ghlac sí páirt sa chlár Danc-
ing With The Stars anuraidh agus d’éirigh léi
an tríú áit a bhaint amach sa chomórtas. Tá

cuma shláintiúil, ghalánta uirthi ó shin agus
bhí sí le feiceáil i measc na réaltaí móra eile ag
Seachtain Fhaisin an Gheimhridh i Nua
Eabhrac le déanaí. Ní hamháin sin ach is léir
go bhfuil i bhfad níos mó muiníne ag an ain-
nir óg aisti féin na laethanta seo freisin – tá ról
aici sa scannán Should've Been Romeo agus
thug sí faoi mhainicíneacht a dhéanamh ar
bhicíní ag fótaisheisiún don irisleabhar Shape
Magazine. Bhí sí chomh bródúil aisti féin gur
thosaigh sí ag gol nuair a chonaic sí na pic-
tiúir! Beidh an scannán grinn léi sa phictiúr-
lann i 2011 agus ní féidir linn fanacht le Kelly a
fheiceáil ag aisteoireacht ann!

TÁ sé cloiste againn
anseo i bPopNuacht gur
bainis iontach thraidis-
iúnta a bheas i gceist le
pósadh Russell Brand
agus Katy Perry am
éigin i gcaitheamh na
míosa seo – ach ní chrei-
deann muid é! Tá cáil ar
an bhfuirseoir as rudaí craiceáilte, scan-
nalacha a dhéanamh – an cuimhin le héinne
an raic sin ar fad leis an mBBC agus na
glaonna a rinne sé le hAndrew Sachs? Ach
deir Brand go bhfuil sé ag fágáil gach rud don
lá mór faoi Katy a eagrú, agus is cosúil go
bhfuil an bhean álainn ag iarraidh an chéad
damhsa a dhéanamh agus dinnéar do chairde
agus do mhuintir na beirte mar is gnáth ag an
mbainis mhór le rá seo. Más fíor do na
scéalta, beidh leithéidí Jonathan Ross, Noel
Gallagher, David Walliams, Morrissey,
Rihanna agus Taylor Swift ag an ashram san
Ind don cheiliúradh a mhairfidh seachtain. Ní
bhfuair an Dáma Helen Mirren cuireadh chun
na hócáide áfach, in ainneoin go raibh sí an-

mhór le Russell agus iad ag obair ar an scan-
nán The Tempest le chéile le déanaí. Agus
caithfidh go ndeachaigh cuireadh Raidió Rí-
Rá ar strae sa phost áit éigin freisin…!

MEASTAR gurb í an
bhean tí is áille ar
domhan í agus beidh Eva
Longoria de cháil an
chláir Desperate House-
wives ina láithreoir ar
Ghradaim Cheoil Eor-
pacha MTV an mhí seo chugainn. Reáchtálfar
an searmanas bronnta ag an Caja Magica i
Madrid na Spáinne ar an 7 Samhain agus ní hí
an t-aon réalta mór le rá a bheas i láthair! Beidh
leithéidí Ke$ha, Kid Rock agus Linkin Park ag
casadh ag an ócáid, mar aon leis an mbanna
Kings of Leon. Tá na leaids ar ais sna cairteacha
leis an singil iontach, Radioactive, ón albam nua
atá á eisiúint acu níos déanaí an mhí seo, dar
teideal Come Down Sundown. Tá Rihanna,
Usher, Miley Cyrus, Plan B agus Vampire Week-
end uile ainmnithe do ghradaim éagsúla freisin,
agus d’éirigh le David Guetta ainmniúchán
réigiúnda na Fraince a fháil. Agus tá Robyn agus
Swedish House Mafia ainmnithe i measc che-
oltóirí na Sualainne – iontas na n-iontas! Ní
féidir linn fanacht leis an oíche mhór…

Buíochas le Gina Ní Chathasaigh agus Eilís Ní
Fhearnáin as scéalta na seachtaine seo. 

www.gael-linn.ie

Coláistí Samhraidh atá difriúil
• Béim ar labhairt na Gaeilge

• Cúrsa bunaithe ar TEG [Teastas Eorpach na Gaeilge]

• Béim ar ghníomhaíochtaí praiticiúla

• Rogha de chúrsaí coicíse agus 3 seachtaine

Coláiste Gael Linn 
Riocaird Bairéid 

Eachléim, Co. Mhaigh Eo.
• modúl scannánaíochta

Coláiste Gael Linn 
Bhaile Bhúirne

Baile Bhúirne, Co. Chorcaí.
• Béim ar na spóirt dhúchasacha

Coláiste Gael Linn 
Bhun an Inbhir 

Bun an Inbhir, Co. Dhún na nGall.
• modúl roghnach spórt uisce

Bróisiúir ar fáil anois gach eolas: Teil: 1890 675 675

TÁ Gaelscéal i gcomhair le Screenway ag tabhairt
seans duitse iPod Shuffle a bhuachan. Tá muid ag
iarraidh scéalta nuachta ó do cheantar. Is féidir iad a
chur chugainn mar alt nuachta, podchraoladh nó
físeán. Piocfaidh muid an chuid is fearr le foilsiú ar
an nuachtán agus le cur ar ár suíomh gréasán gach
seachtain. Buafaidh an ceann is fearr duais gach
seachtain agus beidh na buaiteoirí seachtainiúil san
áireamh le haghaidh duais mhór a bhuachan ag
deireadh na scoilbhliana, scoláireacht do cheann do
Choláistí Samhraidh Gael Linn. D’fhéadfá scéal a
dhéanamh faoi rud éigin atá ag tarlú i do scoil, i do
cheantar, sna clubanna nó cumainn go háitiúil.
B’fhéidir go bhfuil nuacht shuimiúil agat faoi
imeacht nó ócáid atá ar siúl nó duine a bhfuil rud
faoi leith bainte amach, nó ar siúl acu. Cibé ceann
acu é, teastaíonn bhur scéalta uainn! Ní mór ailt
nuachta a bheith idir 200-300 focal agus físeáin nó
podchraoltaí a bheith idir 3-7 nóiméad.

Seol iarratas chuig: eolas@gaelsceal.ie 
agus cur ‘Comórtas Nuacht na nÓg ‘ mar

cheannt eideal air.
Is féidir iarratais a chur sa phost chomh

maith chuig:
‘Comórtas Nuacht na nÓg’, Gaelscéal,

Baile Ard, An Spidéal, Co, na Gaillimhe.

Éist leis an bpopnuacht seo mar Audio MP3
nó íoschóipeáil anseo  é

Listen to this popgossip as an Audio MP3 or
download it here

www.rrr.ie/popnuacht-08-deireadh-
fomhair-2010/

I gcomhair le Gael Linn  



TÁ sé ráite ag an gCiarraíoch, Tomás Ó
Flatharta gur pribhléid mhór dó a bheith
ainmnithe mar bhainisteoir ar fhoireann
sinsear peile na Gaillimhe. Bhí Ó Flatharta i
mbun agallaimh le Seán Bán Breathnach ar
Raidió na Gaeltachta. An chloch is mó ar a
phaidrín anois, a deir sé, is ea foireann chúl-
taca a chur le chéile. Beidh sé ag lorg daoine
le taithí, a bhfuil ardmheas orthu i saol na
peile agus atá sásta oibriú lena chéile. Tá
roinnt daoine ar intinn aige ach ní raibh sé
sásta iad a ainmniú go fóill.

Tá Iarbhainisteoir Chontae na hIarmhí
dóchasach go mbeidh sé ábalta an taithí a
fuair sé ansiúd a úsáid chun peil na Gail-
limhe a thabhairt as an drochstaid ina bhfuil
sé. “Is dúshlán mór é ach táim ag súil go mór
leis,” a dúirt sé. “Is foireann mhór iad an
Ghaillimh le cuid mhór imreoirí maithe agus
traidisiún láidir ag dul siar na blianta.
Tháinig duine éigin chugam an bhliain seo
caite tar éis dom críochnú leis an Iarmhí ach
níor cheapas go rachainn ar ais sa bhain-
istíocht. Ach nuair a chuala mé gurb í an
Ghaillimh a bhí i gceist d’athraíos m’intinn
agus shocraíos tabhairt faoi.”

Beidh Gaillimh ag imirt i gcoinne Londain
nó Maigh Eo i gcluiche leathcheannais
Chonnacht 2011. Tar éis an droch-thaispeán-
tas in 2010, mhínigh Ó Flatharta go bhfuil gá
le feabhas ollmhór an séasúr seo chugainn. 

“Tá mórán foghlama le déanamh againn
ar fad. Caithfimid féachaint ar an tslí a
mbímid ag imirt. Caithfidh muid féachaint
timpeall an chontae d’imreoirí nua agus má
tá siad maith go leor, seans a thabhairt
dóibh.”  “Tá traidisiún ag an nGail-
limh caid bhreá oscailte a imirt an
t-am ar fad. An stíl ba mhaith
liomsa ná a bheith ag ionsaí, ag
ionsaí, ag ionsaí an t-am ar fad
ach nuair a dhéanann tú é sin
bíonn ort bheith ag cuimh-
neamh ar shlite eile don
chluiche, na cúlaithe agus ag
cosaint chomh maith. Beidh
orainn meascán de gach rud a
dhéanamh. Tá mórán fogh-
lama le déanamh againn
agus mórán feabhas
le déanamh
againn.” 

Ach níl gach
duine sásta leis
an gcea-
pachán. Deir
iarchaptaen
na Gaillimhe,
Ray Silke go
raibh díomá
ar dhaoine
maidir leis an

bpróiseas inar ceapadh an Flathartach agus
an dóigh ar socraíodh an cruinniú de Bhoird
an Chontae. Dar leis, níor cuireadh na
comhaltaí Boird ar an eolas go dtí go gairid

roimhe agus bhí cantal ar chuid
mhaith faoi sin. Measann sé, áfach,

gur buntáiste don Fhlathartach é
go bhfuil sé neodrach - ach go
bhféadfadh brú mór a bheith air

ag taisteal ó Bhaile Átha Cliath
chun babhtaí traenála a
stiúradh.

Tomás Ó Flatharta,
bainisteoir nuacheap-
tha ar fhoireann sinsear
peile na Gaillimhe.

Pribhléid – Privilege
Bainisteoir – Manager
Agallaimh – Interview 
Foireann cúltaca – Backroom
team
Taithí – Experience
Ardmheas – Big respect 
Dóchasach – Hopeful 
Drochstaid – Bad state 
Dúshlán – Challenge 
Ag súil go mór leis – Looking 
forward to it a lot
M’intinn – My mind 
Feabhas – Improvement 
Ag imirt – Playing 
Caid – Football 
Ag ionsaí – Attacking 
Na cúlaithe – The backs
Ag cosaint – Defending 
Sásta – Satisfied 
Ceapachán – Appointment 
Díomá – Disappointment 
Fógra – Notice 
Cantal – Digruntlement
Neodrach – Neutral

Gluais

Na mainicíní Georgia Salpa agus Nadia Forde ag caitheamh geansaí nua fhoireann sacair na hÉire-
ann 
Tá geansaí nua sacair de chuid Umbro eisithe ag Cumann Sacar na hÉireann, urraithe ag
an gcomhlacht '3'. Beidh an feisteas seo dhá chaitheamh ag foireann na hÉireann dá
gcluichí as baile. Tá an geansaí le fáil ó shiopaí spóirt agus ó FAIshop.ie. Is féidir eolas
breise a fháil ag www.3football.ie.

Tom Clarke (7) agus Cara Galvin (8) as Caislean Chnuca, Co. Bhaile Átha Cliath tar éis dóibh Rás
Spraoi 5 Chiliméadar Simion a chríochnú i bPáirc an Fhionnuisce.  

Rith ar son Chlann Shíomóin

Geansaí
Nua as Baile

IS é Rás Spraoi 5 Chiliméadar Chlann
Shímóin i bPáirc an Fhionnuisce an
ócáid charthanachta is faide atá ar siúl
san ionad sin. Ní amháin gur lá maith
amach atá ann ach bailítear airgead do
Chlann Shíomóin Bhaile Átha Cliath. 

Bhí ar gach iomaitheoir €25 a íoc
chun clárú. Le €25 is féidir 'Paca Éige-
andála' a cheannach do dhuine a
bhíonn ag codladh amuigh. San
áireamh anseo bíonn mála droma le

mata codlata, mála codlata agus cóta
báistí. 

Le €50 is féidir bia agus leaba a chur
ar fáil do dhuine don oíche in áit sháb-
háilte le seirbhís chónaitheach.

Cabhróidh €100 le duine bogadh
isteach in áras dá gcuid féin.

Bhí príomhrása 5 mhíle ann, mar aon
le rásaí spraoi agus eile don uile
dhuine. Tá eolas breise le fáil o
www.dubsimon.ie

Do scéal féin Ba bhreá linn bhur scéalta a chloisteáil. Má
tá ócáidí, imeachtaí nó aon rud mar sin ar siúl agaibh, bí i
dteagmháil linn. Cur nuacht , pictiúir agus ábhar eile
chugainn ag nuacht@gaelsceal.ie

Boinn óir go
leor ag
dornálaithe
an Tuaiscirt

Gráinne McElwain

BHUAIGH an dornálaí óg ó
Bhéal Feirste, Paddy
Barnes, bonn óir ag na
Cluichí Comhlathais in
Delhi,  an chéad uair sa
spórt sin don Tuaisceart ó
bhí 1994  ann. 

Bhí bua éasca aige in
aghaidh Jafet Uutoni ón
Namaib 8-4 sa bhabhta
ceannais. Dúirt Paddy, “Tá
bonn cré-umha Oilimpeach
buaite agam agus is seaim-
pín na hEorpa agus an
Chomhlathais mé anois.
Agus an bhliain seo

chugainn beidh mé i mo
sheaimpín domhanda.”

Bhí dea-scéalta chomh
maith ag dornálaithe eile
ón Tuaisceart nuair a fuair
Paddy Gallagher agus
Eamon O’Kane bonn óir ina
meáchan féin.

Is beag nár éirigh Eamon
as an spórt nuair a chaill sé
amach ar bhonn in Mel-
bourne in 2006 ach dúirt
sé, “tágliondar croí air go
raibh an lá leis.”

Chomh maith leis sin,
bhuaigh Thomas McCarthy
bonn airgid sa ghrúpa
trom-mheáchain éadroim.

Seachtain Frithchiníochais ar fud na hEorpa
SHEOL Curtis Fleming, iar-imreoir
sacair na hÉireann, seachtain FARE
2010 i rith na seachtaine ag staid
Aviva. Ciallaíonn FARE ‘peil in
aghaidh ciníochais san Eoraip’ agus
feicfear ócáidí éagsúla á reáchtáil ar
fud na hEorpa idir seo agus an 26

Deireadh Fómhair.
Beidh an FAI ag cur an tionsc-

naimh seo chun cinn in Éirinn agus
cuirfear béim ar fhadhbanna
ciníochais ag leibhéal an chlub
áitiúil agus an phobail agus feicfear
ceangal idir na hócáidí seo in Éirinn

agus na himeachtaí eile san Eoraip
chun aontas láidir peile in aghaidh
an chiníochais a léiriú.

Thosaigh an feachtas mionlaigh
seo in 2001 le naoi dtír páirteach ann
ach d’athraigh sé ó fheachtas mion-
laigh go feachtas mór le rá dhá bhli-

ain ó shin, nuair a ghlac níos mó ná
37 tír páirt ann le 700 imeacht
eagraithe sna tíortha sin. 

Ar an Chéadaoin seo chugainn,
beidh cluiche sacair ar siúl idir baill
den Oireachtas agus ionadaithe ó na
hambasáidí sa tír seo ag páirc peile i

mBaile Gaelach, Baile Átha Cliath.
Beidh imeacht frithchiníochais á
reáchtáil ag Sraith na hÉireann agus
cuirfidh an FAI ceardlanna frithch-
iníochais ar fáil chomh maith le
himeachtaí eile spóirt sna scoilean-
na agus i ngrúpaí pobail.

Paddy Barnes; Bonn óir 
ag na Cluichí Chomhlathais
(Pic.  SPORTSFILE)

“Téann muid amach
chun gach cluiche a
bhuachan ...”
“... ach tá sé tábhachtach nach gcaillimid”: St Ledger
Pádraig Bán Ó Broin 

AN tseachtain seo caite, ní raibh an dara
smaoineamh ann. Tar éis don Airméin an
bua a fháil ar an tSlóvaic bhí deis ag foire-
ann Giovanni Trapattoni ceannasaíocht a
ghlacadh ar Ghrúpa B. 

Cúig nóiméad isteach sa dara leath i
gcoinne na Rúise, trí chúl chun deiridh,
le glór 4,000 Rúiseach go mór le clois-
teáil, bhí cumadh éagsúil ar chúrsaí.
Dúirt Robbie Keane ina dhiaidh go raibh
orainn pointe amháin ar a laghad a fháil
in Zilina na Slóvaice. Ní hé sin an saghas
spreagtha atá uainn, ach an rud nach
bhfuil leigheas air, caithfear cur suas leis. 

"Téann muid amach chun gach cluiche
a bhuachan," a dúirt an fear a ghnóthaigh
an cúl d'Éirinn in aghaidh na Slóvaice,
Seán St Ledger. "Ach tá sé tábhachtach
nach gcaillimid. Tá an-chuid cluichí fós
le teacht sa ghrúpa. Chaill an tSlóvaic in
aghaidh na hAirméine - is féidir le haon
rud tarlú. Grúpa an-teann atá ann."

"Bhí sé go maith cluiche a bheith ann
ar an Máirt," a deir St Ledger, "ionas go
mbeadh deis againn an cluiche (i gcoinne
na Rúise) a chur ar leataobh agus aghaidh
a thabhairt ar an tSlóvaic. Tá an grúpa go
hiomlán oscailte anois."

Tá an ceart ag St Ledger. Tá Éire pointe
taobh thiar den Rúis agus ar comhphoin-
tí leis an tSlóvaic agus leis an Airméin. Is
cosúil go mbeidh an-chuid béime ar an
turas chuig an Rúis i dtreo dheireadh na
mbabhtaí cáilithe. "I dtaobh an chluiche
sa Rúis, tá a fhios againn conas aghaidh a
thabhairt orthu. Tá a fhios againn cad atá
os ár gcomhair amach. Beidh foireann
níos láidre againn faoin am sin," a deir
Aiden McGeady. Is fíor dó. Ach an mbei-
dh Paul Green agus Glenn Whelan fós sa
lár? Bhí siad easnamhach i lár páirce go
dtí seo. Le cumas Keith Fahey léirithe ar
an Máirt agus le gach éinne seachas an
tUachtarán ag iarraidh James McCarthy a
fheiceáil, caithfidh Trapattoni géilleadh.

Bhí Richard Dunne den tuairim go
bhfuil orainn rud éigin a athrú. "Chomh
luath is a bhuaileann Shay (Given) an
liathróid, casaimid ár ndroim leis agus
ritheann muid chun tosaigh ag súil go

mbeidh Kevin Doyle in ann a cheann a
chur leis an liathróid. Caithfimid níos mó
cabhrach a thabhairt dá chéile, iarracht a
dhéanamh seilbh na liathróide a fháil,
cúig nó sé pass a chur le chéile agus
seansanna a chothú ar an tslí sin," a deir
Dunne. 

"Léirigh muid gur féidir linn é a

dhéanamh (in aghaidh na Fraince). Mea-
saim gur cailliúint iad (Damien Duff agus
Stephen Hunt) agus ba chailliúint mhór é
Keith Andrews. Nuair a bhíonn scuad
iomlán againn is foireann mhaith muid.
Is féidir linn dúshlán a thabhairt dos na
foirne is fearr. Caithfidh muinín a bheith
againn."

Sean St. Ledger, a scóráil
cúil i gcoinne na Slóvaice
ar an Máirt. (Pic. Brendan
Moran / SPORTSFILE)

RUGBAÍ na Seachtaine seo

Amlin Challenge Cup
Cúige Chonnacht v Bayonne 
Sportsground @ 7.00in
Dé hAoine

Baineadh geit as go leor daoine, Cúige
Chonnacht ina measc, nuair a chaill siad
in aghaidh Cavalieri Estra an deireadh
seachtaine seo. Níor imir Connacht go
maith agus caithfidh siad feabhsú
anocht.  Tá dabht faoin húcálaí Adrian
Flavin (lámh) ach beidh Seán Cronin,
Gavin Duffy agus Jamie Hagen ar ais ar
an fhoireann. Bhuaigh Bayonne in
aghaidh Harlequins an deireadh seach-
taine seo caite ach tá siad ag súil le
scrúdú géar ag an Sportsground. Seo
cluiche a chaithfidh Connacht a bhaint
chun seans maith a thabhairt dóibh cáil-
iú ón ghrúpa.
Bua: Cúige Chonnacht

Saracens V Cúige Laighean 
Wembley @ 5f.45in
Dé Sathairn
Seans maith go bhfeicfimid Leo Cullen
ar ais don chluiche seo. Ghortaigh sé a
ghlúin ag deireadh an tséasúir seo caite
agus níl sé tar éis imirt go fóill cé go
bhfuil sé ar ais ag traenáil le seacht
seachtaine anuas. Tá dabht faoi Brian
O’Driscoll (teannán na hioscaide) agus
déanfar cinneadh faoi níos giorra don
chluiche. Beidh Jonathan Sexton ábalta
na ciceanna a thógáil as seo amach tar

éis fáil réidh leis an ghortú colpa a bhí ag
cur as dó le tamall. Chaill Saracens in
aghaidh Clermont Auvergne an chéad lá
amach agus beidh siad ag iarraidh na
pointí a fháil sa bhaile.
Bua: Cúige Laighean

Biarritz Olympique v Cúige Uladh
Parc Aguilera @ 4.00in
Dé Domhnaigh 
Bhuaigh an dá fhoireann seo a gcéad
chluiche i gCorn Heineken le Cúige
Uladh ag teacht amach chun cinn ar
Aironi 30-6 agus bhí pointe ag Biarritz ar
Bath 12-11. Seo cluiche tábhachtach don
dá fhoireann mar cibé foireann a thioc-
fas amach chun cinn, beidh an-deis acu
cáiliú ón ghrúpa. Chaill Biarritz Cluiche
Ceannais Chorn Heineken in aghaidh
Chúige Mumhan in 2006 agus anuraidh
in aghaidh Toulouse. Seo dúshlán mór
roimh Chúige Uladh. As tríocha cluiche
imeartha sa bhaile ag Parc Aguilera, níl
ach dhá chluiche caillte ag Biarritz. Níl
cluiche caillte ag Cúige Uladh sa tSraith
Magners go dtí seo i mbliana agus cuir-
fear fáilte ar ais roimh Stephen Ferris
agus BJ Botha a bhí in easnamh mar
gheall ar ghortuithe a fuair siad sa
tSraith Magners ag imirt in aghaidh
Chonnacht. Tá imní faoi Jamie Smith
agus Darren Cave don chluiche chomh
maith.
Bua:   Biarritz

Na Gradaim All Stars
Bronnfar na Gradaim All Stars sa pheil
agus san iomáint anocht ar chlár beo a
chraolfar ar RTÉ 2 ag a hocht a chlog.
Tháinig an comhlacht Vodafone isteach
mar urraitheoirí ar an chomórtas in 1997
ach beidh an CLG ag cuartú urraitheoirí
nua don bhliain seo chugainn mar beidh
Vodafone ag éirí as. Cheana féin, tá ráflaí
ag dul thart go mbeidh nascadh idir
gradaim an CLG agus gradaim an GPA
atá urraithe ag Opel don bhliain seo
chugainn. Faoi láthair, tá cainteanna ar
siúl idir an dá ghrúpa agus is fiú súil a
choinneáil ar an scéal sin.

Is é Bernard Brogan rogha láidir na n-
údar chun Imreoir Peile na Bliana a
bhaint. Cé nach ndeachaigh Baile Átha
Cliath chomh fada le Cluiche Ceannais
na hÉireann i mbliana agus gur chaill
siad in aghaidh Chorcaí sa Chluiche
Leathcheannais, bhí an-bhliain aige.
D’aimsigh sé 1-7 in aghaidh Chorcaí sa
chluiche sin agus fuair sé 3-42 sa
chraobh ar fad. Má bhuann sé seo, beidh
sé ar an chéad imreoir ó Bhaile Átha
Cliath chun an gradam a fháil agus an
chéad duine nach bhfuil bonn Uile-Éire-
ann buaite aige.

Beidh sé deacair gan Lar Corbett ó
Thiobraid Árann a roghnú mar Iománaí
na Bliana. Fuair sé trí chúl i gCluiche
Ceannais na hÉireann in aghaidh Chill

Chainnigh agus d’aimsigh sé 6-11 sa
chraobh ar fad. 

Ainmníodh foireann peile na All Stars
i rith na seachtaine ach roghnófar an
fhoireann iomána anocht le Seaimpíní
na hÉireann Tiobraid Árann chun cinn
le 14 duine ainmnithe. Tá Henry Shefflin
ag cuartú a dheichiú gradam, éacht
nach bhfuil bainte amach ag aon duine
sa tír, ach an leor na taispeántais a bhí
aige sular ghortaigh sé a ghlúin chun an

gradam a fháil? Labhair mé le bainis-
teoir an Chláir  Ger “Sparrow” O’Lough-
lin faoin fhoireann a roghnódh sé féin.

1. Cúl Báire Ainmnithe: Brendan
Cummins (Tiobraid Árann), Dónal Óg
Cusack (Corcaigh), Clinton Hennessy
(Port Láirge)

Rogha an Sparrow: Brendan Cum-
mins.

“Bhí an-bhliain aige agus chun
Craobh na hÉireann a bhaint bíonn an-
obair le déanamh ag an chúl báire.
Rinne sé go leor sábhailtí maithe agus tá
sé tuillte aige.”

2 . Líne Lánchúil Ainmnithe: Jackie
Tyrell (Cill Chainnigh), Noel Connors
(Port Láirge), Ollie Canning (Gaillimh),
Paddy Stapleton (Tiobraid Árann), Paul
Curran (Tiobraid Árann), John Dalton
(Cill Chainnigh), Shane Kavanagh (Gail-
limh), Shane O’Neill (Corcaigh), Michael
Cahill (Tiobraid Árann)

Rogha an Sparrow: John Dalton, Paul
Curran, Jackie Tyrell

“Arís, cheap mé leis an triúr seo go
raibh bliain den scoth acu agus mharcáil
siad an-dian. Shocraigh Paul Curran an
líne lánchúil síos do Thiobraid Árann
chomh maith agus seo an triúr a sheas
amach domsa i mbliana.”

3. Líne Leathchúil Ainmnithe:

Tommy Walsh (Cill Chainnigh), JJ
Delaney (Cill Chainnigh), Michael Walsh
(Port Láirge), Tony Browne (Port Láirge),
Padraic Maher (Tiobraid Árann), Tony
Óg Regan (Gaillimh), Ronan Curran
(Corcaigh), Declan Fanning (Tiobraid
Árann), John Gardiner (Corcaigh)

Rogha an Sparrow: Tommy Walsh,
Michael “Brick” Walsh, JJ Delaney

“ Deacair gan Tommy agus JJ a rogh-
nú. Imríonn Tommy go maith i ngach
cluiche cé go raibh sé ciúin i gCluiche
Ceannais na hÉireann i mbliana. Is
imreoir den scoth é Brick a thaispeá-
nann ceannaireacht i gcónaí chomh
maith.”

4. Lár na Páirce Ainmnithe: Michael
Fennelly (Cill Chainnigh), Shane
McGrath (Tiobraid Árann), Brendan
Maher (Tiobraid Árann), Ger Farragher
(Gaillimh), Shane O’Sullivan (Port
Láirge), Michael Rice (Cill Chainnigh)

Rogha an Sparrow: Michael Fennelly
& Brendan Maher

“An-deacair seo a roghnú. Go leor
imreoirí maithe luaite anseo. Roghnaigh
mé an bheirt seo mar gheall ar an obair a
dhéanann siad ar fud na páirce agus
bíonn siad i gcónaí go maith.”

5. Líne Leatosach Ainmnithe: Noel
McGrath (Tiobraid Árann), Eoin Larkin
(Cill Chainnigh), Gearóid Ryan (Tiobraid

Árann), Henry Shefflin (Cill Chainnigh),
Niall McCarthy (Corcaigh), Damien
Hayes (Gaillimh), TJ Reid (Cill Chain-
nigh), Lar Corbett (Tiobraid Árann),
Patrick Maher (Tiobraid Árann)

Rogha an Sparrow: Lar Corbett, Noel
McGrath, Patrick Maher

“D’fhan mé le himreoirí Thiobraid
Árann mar go raibh an triúr seo ar fheab-
has. Bhí sárchluiche ag Lar i gCluiche
Ceannais na hÉireann agus mar an
gcéanna leis an bheirt eile. Roghnaigh
mé Patrick chun tosaigh ar Henry mar
sílim gur chuir an gortú isteach ar Henry
ina chuid taispéaintaisí”.

6. Líne Lántosach Ainmnithe: John
Mullane (Port Láirge), Eoin Kelly (Tio-
braid Árann), Richie Power (Cill Chain-
nigh), Shane Dooley (Uíbh Fhailí),
Patrick Horgan (Corcaigh), Joe Canning
(Gaillimh), Liam Watson (Aontroim),
Aidan Fogarty (Cill Chainnigh), John
O’Brien (Tiobraid Árann)

Rogha an Sparrow: John Mullane,
Eoin Kelly, Richie Power

“Is é John Mullane an tosaí is fearr le
cúpla bliain anuas agus ní raibh éinne in
ann é a mharcáil i mbliana. Tháinig Eoin
Kelly ar ais chuige féin agus sheas sé
suas mar cheannaire sna cluichí móra
agus bhí Richie Power ar fheabhas le
linn na bliana chomh maith.”

Seans go mbeidh Leo Cullen in aicsin amárach (PIC. MATT BROWNE / SPORTSFILE)

Bhain Graham Canty Sárimreoir sa
pheil amach i mbliana, duine de
cheathrar as foireann Chorcaigh.
(PIC. DAVID MAHER / SPORTSFILE)

Ar chinneadh Sheedy
John Allen 

Ta sé cinnte gur tháinig
ráiteas lucht bainistíochta
iománaithe Thiobraid
Árann aniar aduaidh
orainn go léir. An bhfaca

éinne ag teacht é? An raibh éinne ag
súil go raibh Liam Sheedy agus a
roghnóirí chun éirí as i ndiaidh na
bliana iontaí a bhí acu? 

Chuala mé Micheál Ó Muirc-
heartaigh ag caint ar Raidió na
Gaeltachta an mhaidin a d’fhógair sé
go raibh sé féin ag éirí as an
gcraoltóireacht agus é ag rá go raibh
sé fós ag baint an-sásamh as a chuid
oibre agus gur b’shin é an t-am ceart
chun slán a fhágáil. 

B’fhéidir go bhfuil an smaoineamh
céanna ag Sheedy.

Ach is é an chéad smaoineamh a
tháinig chugam ná “buntáiste Cill
Chainnigh” don séasúr nua mar pé
duine a fhaigheann an post nua
beidh a stíl féin aige agus a mhodh
oibre féin agus mar is eol dúinn is i
ndiaidh a chéile a thógtar na
caisleáin. 

Thóg sé trí bliana ar Liam Sheedy
agus a bhainistíocht Craobh na Éire-
ann a bhuachan. Tógfaidh sé tamall
ar an mbainisteoir nua agus ar na
roghnóirí nua a rian féin a chur ar an
bpost .

Is post lán-aimseartha é bheith i
do bhainisteoir sinsir idirchontae . 

Faraor tá an chuid is mó díobh ag
obair go lán-aimseartha freisin,  i
bpostanna éagsúla eile. Agus dar
ndóigh tá sé an-deacair an dá thrá a
fhreastal . 

B’fhéidir go bhfuil sé in am don
CLG cead a thabhairt do bhainis-
teoirí bheith íoctha, go dleathach,
agus post lán-aimseartha a chruthú i
ngach contae. 

Tuigim go deimhin cén fáth ar
éirigh Sheedy, Éamonn Ó Sé agus
Micheál Ó Riain as. Tá sé beagnach
dodhéanta an jab a dhéanamh i
gceart agus tú ag iarraidh obair i
bpost eile freisin. 

Is cuimhin liom go maith a bheith
ag taisteal go Mainistir Fhear Maí, áit
a mbíodh iománaithe Chorcaí ag
traenáil aimsir na sraithe ar feadh
cúpla bliain agus ag iarraidh bheith
ann ar a cúig a chlog chun foireann a
phiocadh don Domhnach agus ansin
dul ag traenáil agus filleadh abhaile
timpeall a haon déag san oíche.
Traenáil arís ar an Déardaoin agus
b’fhéidir ar an Satharn. Cluiche ar an
Domhnach agus gach a mbaineann
leis sin. Agus ansin an rud go léir a
dhéanamh ar an Máirt arís.

Taobh amuigh de sin bíonn an t-
uafás cruinnithe leis na himreoirí, an
fhoireann leighis, an bord contae, na
meáin, lucht anailíse, na

traenálaithe agus na roghnóirí. An
chuid eile den am bíonn tú ag
smaoineamh ar chluichí, taicticí,
slite chun traenáil a dhéanamh
suimiúil, drills nua a dhéanamh ag
traenáil, an freasúra agus aon fhad-
hbanna a bhíonn le réiteach. Agus is
féidir leat bheith cinnte de go
mbíonn fadhbanna le réiteach gach
seachtain.

Don chuid is mó de na bainisteoirí,
tagann brú nuair nach bhfuil an
fhoireann ag dul go ró-mhaith.
Tagann sé seo, go háirithe, ó do lean-
tóirí baile féin agus ó na meáin.  Ní
féidir bheith scartha ón bpost mar tá
mórán suime i gcúrsaí CLG go gin-
earálta ar fud na tíre agus aon áit a
dtéann an bainisteoir bíonn suim ag
daoine labhairt leis faoin bhfoireann
agus na cluichí agus dar ndóigh
píosa comhairle a chur air freisin.

Mar sin níl aon dabht faoi ach go
rialaíonn post seo na bainistíochta
saol an bhainisteora ó mhoch maidin
go déanach san oíche gach uile lá
den bhliain beagnach. 

É sin go léir ráite, is onóir an-mhór
e bheith mar bhainisteoir i do chon-
tae dúchais féin. Ni shroicheann ach
beirt barr an tsléibhe gach bliain
agus is iontach an mothúchán é
bheith seasta ar an taobhlíne mar
bhainisteoir na foirne buacaí nuair a
chuireann an réiteoir deireadh leis
an gcraobhchluiche. 

Bhraith Liam Sheedy é sin i
mbliana . Ach, is dóigh liom, nuair a
bhí sé in am cinneadh a dhéanamh
faoin bhliain 2011 agus nuair a
smaoinigh sé ar an méid ama agus
an méid dua aigne a thóg se thar na
trí shéasúr dheireanacha agus nuair
a thug sé san áireamh conas mar a

d’fhulaing a chlann, a phost agus a
shaol sóisialta, rinne sé suas a aigne
fáil réidh leis agus níos mó ama a
thabhairt dá chlann agus post.

Mar sin tiocfaidh fear nua isteach
agus an sprioc chéanna aige agus a
bhíonn i dTiobraid Árann gach bli-
ain. Cinnte beidh brú air. Ach tá
painéal an-láidir ag na Tiobradaigh
agus níos mó den fhoireann faoi 21
ag fáil réidh chun an chéim suas a
thógáil go dtí an fhoireann sinsir. 

Tosóidh an séasúr sraithe amach
dóibh le cuairt Chill Chainnigh ar
Staid Semple agus níos déanaí sa
bhliain tiocfaidh Corcaigh chuig
Dúrlas Éile chun tús a chur le comór-
tas na Mumhan. 

Ina dhiaidh sin beidh comharthaí
againn conas atá cúrsaí ag bogadh ar
aghaidh don bhainisteoir nua. 

Beir Bua. 

Ach is é an chéad
smaoineamh a tháinig
chugam ná “buntáiste Cill
Chainnigh” don séasúr nua
mar pé duine a fhaigheann
an post nua beidh a stíl féin
aige agus a mhodh oibre féin
agus mar is eol dúinn is i 
ndiaidh a chéile a thógtar na
caisleáin. Thóg sé trí bliana
ar Liam Sheedy agus a bhain-
istíocht Craobh na Éireann a
bhuachan. Tógfaidh sé
tamall ar an mbainisteoir
nua agus ar na roghnóirí nua
a rian féin a chur ar an bpost .

Dúshlán mór roimh an Spidéal
Gráinne McElwain

TÁ Cumann CLG an Spidéil ar
cheann de na clubanna is lú i
gContae na Gaillimhe ach mar
sin féin, tar éis dóibh craobh
shóisir an chontae a bhuachan
anuraidh, tá siad i gCluiche
Ceannais Peile Idirmhéanach
na Gaillimhe Dé Domhnaigh
seo chugainn. 

“Níl ann ach ceithre nó cúig
mhíle den cheantar gur féidir
linn imreoirí a fháil chun imirt
leis an chlub,” a deir Páid Ó
Neachtain, Cathaoirleach an
chlub.

Is ó Tigh Phádraicín siar go
Dhroichead an Spidéil agus
Saile a’ Thúna na bailte fear-
ainn atá i gceist, agus le
Cumann Bhearna agus go
háirithe Cumann Mícheál
Breathnach ar thairseach an
dorais leo, bí cinnte go bhfuil
an-choimhlint idir na cluban-
na.

“Aon chlub a bhfuil teorainn
acu le club eile, bíonn an-
choimhlint acu lena chéile
agus sin an méid is deise gur
féidir liom a rá faoi,” a deir Páid
agus gáire ina ghlór.

Chaith athair Pháid, an t-ais-
teoir cáiliúil Joe Steve Ó
Neachtain, cuid mhór dá shaol
ag obair ar son ceann de na
clubanna sin, Cumann
Mícheál Breathnach. Mar sin
an gcruthaíonn sin aon aigh-
neas sa teach mar go bhfuil
Páid chomh lárnach i gclub an
fhreasúra?

“B’fhéidir nach bhfuil sé
chomh tógtha leis an Spidéal
go háirithe nuair a fheiceann
sé na geansaithe ar an líne
taobh amuigh ach tá muid fós
ag caint lena chéile,” a deir
Páid agus an gáire céanna ina
ghlór arís.

Níl siad róchinnte cén uair a
bunaíodh an club. Ceaptar gur
thosaigh sé timpeall 1906 agus
ba chlub iomána is mó a bhí
ann ag an am. “Tá pictiúr
againn den fhoireann iomána
ó 1912 agus sin é an chéad
phíosa fianaise atá againn gur
bunaíodh an club ag an am
sin,” a deir Páid.

Bhí an Spidéal thuas seal
thíos seal sna grádanna sinsir,
idirmheánach agus sóisir. Ba í
1974 an chéad bhliain go
bhfuair siad an t-ardú céime go
grád na sinsear ach chuaigh
siad síos arís go grád na sóisear
tamall ina dhiaidh sin. Ní raibh
grád idirmheánach ann ag an
am agus d’fhan siad i ngrád na
sóisear ar feadh tréimhse. Is í
1999 an chéad uair eile gur
éirigh leo ardú céime a bhaint
amach arís go grád na sinsear

ach tháinig siad anuas dhá
bhliain ina dhiaidh sin. “Is
foireann beag muid agus mar
sin bíonn sé deacair. Má chail-
leann tú cúpla imreoir le gortú,
thig leat a bheith i dtrioblóid,”
a deir Páid.

Tá cúrsaí eacnamaíochta ag
cur isteach ar gach club na
laethanta seo agus ní aon eis-
ceacht é an Spidéal. “Tá roinnt
imreoirí ar an fhoireann gan
postanna faoi láthair agus tá
siad fós anseo mar gheall ar an
iomáint agus peil. 

Tuigim nach gcuireann sé
sin aon ghreim ar an mbord
ach is maith an rud é go bhfuil
an club ábalta maitheas de
chineál éigin a dhéanamh
dóibh siúd,” a deir Páid.

Anuraidh bhí an-bhliain acu
ag buachaint Craobh Shóisir an
Chontae in aghaidh Áth Cinn

agus chuaigh siad chomh fada
le Cluiche Ceannais Chon-
nacht, cluiche a chaill siad le
haon phointe amháin in
aghaidh Choillte Mach tar éis
am breise. 

“Ag tús na bliana, ba iad na
spriocanna a bhí againn ná
ardú céime a bhaint amach go
hidirmheánach “A” agus
Comórtas Peile na Gaeltachta a
bhuachan. Rinne muid an dá
rud sin. Anois tá muid ag tógáil
gach rud céim ar chéim.” 

Casfaidh an Spidéal ar
Naomh Séamus an Domhnach
beag seo i gCluiche Ceannais
Idirmheánach an Chontae.
Chaill an Spidéal an dara
cluiche a bhí acu in aghaidh
Mhionlaigh sa chraobh ach
d’fheabhsaigh siad go mór tríd
an chúldoras le buanna maithe
in aghaidh Uachtar Ard agus

Órán Mór Mearaí. 
Cosúil le go leor foirne beaga

eile bíonn an-bhéim ar
theaglaigh áirithe ar nós na
ndeartháireacha Ó Collearáin,
Ó Droighneáin, Breathnach, Ó
Tuathail agus Ó Curraoin.

“Bheadh aithne ag daoine ar
Lorcan, Micheál agus Bre-
andán Óg Ó Collearáin mar
d’imir siad le foireann sinsir na
Gaillimhe. Chaith Breandán
Óg agus Micheál cúpla bliain
ag imirt leis na Fianna i mBaile
Átha Cliath ach ó tháinig siad
abhaile in 2007, tá feabhas
tagtha ar an fhoireann. Is é
Breandán Óg an príomh-
scórálaí ar an fhoireann ag
imirt ar an líne lántosach agus
tógann sé na ciceanna saora
chomh maith,” a deir Páid.

“Is foireann an-óg iad atá
múnlaithe go maith le cúpla

seanadóir ar an fhoireann
chomh maith.” Tá ochtar den
fhoireann f-21 a bhuaigh
Craobh an Chontae cúpla bli-
ain ó shin ag imirt anois.

“Tá moladh mór tuillte ag an
bhainisteoir Dónal Ó Flátharta
agus a roghnóirí as an méid dul
chun cinn atá déanta ag an
fhoireann seo. 

Bhí Dónal mar bhainisteoir
ar an fhoireann seo nuair a
bhuaigh siad an chraobh f-21
agus ar an fhoireann chéanna
cúpla bliain roimhe sin nuair a
bhuaigh siad Craobh Mhionúir
an Chontae. 

Tá imreoirí ar nós Aodán Ó
Curraoin, Oisín Breathnach
agus Éinne Ó hEochaidh, a bhí
mar chaptaen ar fhoireann
mhionúir na Gaillimhe i
mbliana, tar éis an-tacaíocht a
thabhairt do Bhreandán Óg
agus na tosaithe eile,” a deir
Páid.

Tá gach duine ag súil le han-
choimhlint idir an Spidéal agus
Naomh Séamus. Chaill Naomh
Séamus in aghaidh Naomh
Anna, Leitir Móir anuraidh i
gCluiche Ceannais an Chontae
agus gan dabht ní bheidh aon
fhonn orthu an dara ceann as a
chéile a chailleadh. 

“ Tá sárimreoirí acu agus
taithí agus tá siad ag bualadh
ar an doras le cúpla bliain
anuas. Imríonn Eoin Concan-
non agus Paul Conroy le foire-
ann sinsir na Gaillimhe agus tá
imreoirí ar nós Barry Dooney a
imríonn ar fhoireann na Gail-
limhe f-21 agus Alan Deasey a
d’imir le foireann na Gaillimhe
f-18 acu chomh maith. 

Beidh dúshlán an-mhór
romhainn agus níl mórán
daoine ag tabhairt seans dúinn
ach ní bheadh a fhios agat cad
a tharlódh ar an lá.”

Tá foireann CLG an Spidéil i gCluiche Ceannais Peile Idirmhéanach na Gaillimhe Dé Domhnaigh seo chugainn tar éis dóibh craobh
shóisir an chontae a bhuachan anuraidh.

CHUIR Cumann Peil Gael na mBan tús le
tionscnamh réabhlóideach le déanaí ar a
dtugtar ‘Gaelic4mothers’. Is é an bhun-
aidhm atá leis an tionscnamh seo ná
máithreacha agus mná atá níos síne sna
clubanna CLG a thabhairt amach ag imirt
peile, le go mbeidh siad níos aclaí, níos
sláintiúla agus ag an am céanna go mbei-
dh siad ábalta bualadh le mná éagsúla ina
gceantair féin.

Amárach, feicfear 67 foireann ó 19 con-
tae difriúil ag imirt sa Chomórtas Náisiún-
ta Blitz i CLG Naomh Mearnóg, Port
Mearnóg, Baile Átha Cliath. Beidh 800
bean páirteach ann agus taispeánann sin
cé chomh mór is atá an eagraíocht nua
seo.

Ní chaithfidh taithí imeartha a bheith
agat chun a bheith i do bhall den
eagraíocht seo agus fiú b’fhearr le roinnt
de na cumainn daoine nach bhfuil tar éis

imirt cheana. Níl an bharraíocht fisi-
ciúlachta ann sna cluichí ach an oiread
agus cuirfear fáilte roimh gach bean gan
aon aird tugtha ar aois, ábaltacht ná cúlra
spóirt. Ag Cluichí  Ceannais Peile na hÉire-
ann le déanaí, d’imir roinnt de na mná ó
Gaelic4mothers ar Pháirc an Chrócaigh ag
leath-am sna cluichí agus bhí an-lá acu. 

“Tá méadú 100% tar éis teacht ar na
méid ban a bheas ag glacadh páirte sa
blitzchomórtas amárach ó anuraidh” a
deir Paula Prunty, Oifigeachle Forbairt
Náisiúnta na gCluichí . “Mar nach cluichí
diana fisiciúla iad na cluichí seo, tá suim
thar cuimse ag mná iontu. Is deis shóisial-
ta iontach atá ann chomh maith”.

Má tá suim agat an tionscnamh seo a
bhunú i do chlub féin nó más máthair thú
atá ag cuartú tuilleadh eolais, thig leat dul
i dteangmháil le Paula ag paula@ladies-
gaelic.ie nó ag 01- 8363156. 

Gaelic4Mothers 

Beidh 67 Foireann ó 32 Contae ag glacadh páirt sa Chomórtas Náisiúnta Blitz Gaelic4mothers thar
an deireadh seachtaine. (PIC. DÁIRE BRENNAN / SPORTSFILE)

Caithfidh Cúige Mumhan
buachan sa bhaile
Gráinne McElwain

Bhí a fhios againn ar fad go
mbeadh grúpa a trí an-
deacair i gCorn Heineken.
Chaill Cúige Mumhan ar
an bhóthar in aghaidh

London Irish an tseachtain seo caite
23-17 ach thug Sam Tuitupou ábhar
dóchais do na Mumhanaigh nuair a
fuair sé úd i ndeireadh na himeartha
agus shaothraigh siad pointe bónais
fíor fíor-thábhachtach. Bí cinnte go
mbeidh an pointe bónais sin táb-
hachtach nuair a bheidh Cúige
Mumhan ag iarraidh a theacht

amach as an ghrúpa. 
Is in aghaidh an chlub Francach

Toulon a bheidh siad ag imirt an
deireadh seachtaine seo. Seo club
atá lofa le hairgead agus is féidir leo a
bheith ag maíomh go bhfuil imreoirí
ar nós Jonny Wilkinson, Felipe Con-
tepomi, Carl Hayman, George Smith
agus Jon Van Niekerk ar na leabhra
acu. 

Bhí an-bhua acu an deireadh
seachtaine seo caite in aghaidh
seaimpíní na Sraithe Magners ón
anuraidh, na hOspreys 19-14, le
Jonny Wilkinson ag imirt thar barr.
Chruthaigh sé an t-úd agus d’aim-
sigh sé 14 pointe le bainisteoir
Shasana Martin Johnson ag breath-
nú isteach ón seastán air. 

Seo cluiche atá an-tábhachtach do
Chúige Mumhan agus caithfidh siad
é a bhaint. Níor tháinig aon fhoire-
ann as na grúpaí riamh tar éis dóibh

an chéad dá chluiche a chailleadh
sna grúpaí.  

Tá gortuithe fadtéarmacha fós ag
cur as dóibh, ina measc Paul O’Con-
nell a bheidh ar ais am Nollaig ach
deá-scéala dóibh é go bhfuil Jerry
Flannery ainmnithe ar an phainéal
do chluiche Toulon.  Chaill sé amach
ar thús an tséasúir le gortú droma
agus gortú colpa ag cur as dó. 

D’imir David Wallace caoga
bomaite in aghaidh London Irish
agus tá sé féin ag teacht ar ais chuige
féin chomh maith.

Go hiondúil, ní bhíonn na Fran-
caigh ró-mhaith ag taisteal agus
beidh slua breá ag Thomond ann
chun “fáilte” a chur rompu. Tá
úinéir Toulon, Mourad Boudjellal,
tar éis níos mó ná seacht milliúin
euro a chaitheamh ar an fhoireann
agus tá codarsnacht mhór idir sin
agus an cúlra atá ag Cúige Mumhan. 

Ar bhealach, tá Cúige Mumhan ar
nós club CLG, tá an cairdeas agus
bród a bhaineann le do chlub féin le
feiceáil aon uair a chuireann tú an
geansaí ort. Tá an-aithne ag an
fhoireann seo ar a chéile leis na
blianta agus bheifeá ag súil go dtab-
harfadh an bród agus paisean sin
agus ar ndóigh an tacaíocht a bheas
acu sa bhaile buntáiste do na
Mumhanaigh.

Ní bheidh Sam Tuitupou ag imirt
mar gheall ar an ghreamú a rinne sé
ar leathchúlaí clibirte London Irish
Paul Hodgson. Fuair sé cárta buí sa
chluiche agus cuireadh trí seachtain
fionraí air. Mar sin cuireann an fion-
raí sin an-bhrú ar lár na páirce mar tá
Lifeimi Mafi in easnamh ar feadh
seacht seachtainí chomh maith mar
gheall ar ghreamú contúirteach a
rinne sé an tseachtain seo caite. Ar
ndóigh, bhí an-chluiche ag Ronan

O’Gara in aghaidh London Irish ó
thaobh imeartha agus pásáil de agus
beidh a cheannaireacht ag teastáil go
géar amárach.

Bí cinnte go mbeidh aird gach
duine ar Jonny Wilkinson. Is laoch
mór é i Toulon anois agus má éiríonn
leis a chluiche féin a chur i bhfeidhm
beidh deacrachtaí ag Cúige
Mumhan. 

Ach seo an cluiche deireanach do
Chúige Mumhan sa Chorn Heineken
go dtí an Nollaig agus i ngrúpa
chomh dian le seo, beidh ar gach
foireann a chuid seansanna a
thógáil, go háirithe sa bhaile. Sílim
go dtógfaidh Cúige Mumhan na
seansanna sin amárach.

Corn Heineken
Cúige Mumhan v Toulon
Páirc Thomond @ 15.30i.n
Amárach

Beidh aird gach duine ar Jonny Wilkinson do Toulon in aghaidh na Mumhan. (PIC BRENDAN MORAN / SPORTSFILE)


